
- NDT] Copyright ©1973, 1978, 1984, 2011 par Biblica, Inc.TM. Zondervan wɛ ná gbe bɔ è zán acɛ ɖó dó nǔ jí tɔn 

Bǐbɛḿɛ 

Lě e è nɔ sɔ́ nǔ nú nǔkplɔ́nkplɔń ɖokpó gbɔn é 
1. Mi xa nǔkplɔ́nmɛtɔ́ wéma ɔ́ azɔn gěgé bó ɖó wuntun nǔ tají e mi jló ná zán é. 

2. Mi gbéjé linlin tají nǔkplɔ́nkplɔ́n ɖokpó ɖokpó tɔn kpɔ́n bó ná tunwun nǔ é mɛ nǔkplɔ́nví lɛ́ɛ ɖó ná mɔ nǔ 

jɛ ɖo nǔkplɔ́nkplɔ́n ɔ́ hwenu é. 

3. Mi xa wěfɔ lɛ́ɛ bǐ cóbó bɛ́ nǔkplɔ́nkplɔ́n ɔ́. 

4. Mi gbéjé wěma tají nǔkplɔ́nkplɔ́n ɔ́ tɔn kpɔ́n bó wún yɛ yětɔn dó wěma jí (wěma e ná gɔ́ alɔ nú nǔkplɔ́nví 

lɛ́ɛ é, mi ba ɖiɖe e xó è ɖɔ ɖo nǔkplɔ́nkplɔ́n ɔ́ mɛ lɛ́ɛ é ɖ’ayǐ). 

5. Mi wa azɔ̌ dó nǔkplɔ́nkplɔń ɔ́ sín azɔ̌ ɖokpó ɖokpó jí bo tunwun yě ganjí (ayihún da dó kplɔ́n nǔ mɛ lɛ́ɛ, 

Azɔ̌wánú lɛ́ɛ, ɖiɖe lɛ́ɛ). Mi hɛn ɔ́, mi ná zán yě kpɔ́n dó wa azɔ̌ xá mɛ mitɔn lɛ́ɛ ɖo hɛnnu mitɔn mɛ abǐ 

xɔ́ntɔn mitɔn lɛ́ɛ, bónú azɔ̌ ɔ́ ná bí ɖo alɔnu nú mi. 

6. Mi sɔ́ hwenu bó xo ɖɛ nú Mawu ní sɔ́ nǔ nú nǔkplɔ́nví lɛ́ɛ bónú yě ní se kplɔ́n ɔ́ ganjí lě e Mawu ba gbɔn 

nú yě é. Mi ná lɛ́ byɔ́ Mawu ɖɔ ní gɔ́ alɔ nú mi nú mi ná kplɔ́n nǔ yě ganjí. Mi ní flín ɖɔ Mawu sín hlɔ̌nhlɔ́n 

kɛ́ɖɛ́ wɛ nɔ́ ɖyɔ́ mɛ. 

 

Nǔnywɛ́namɛ dó walɔ è zǎn dó kplɔń nǔ mɛ ganji e ji 
1. Mi yá wǔ wá dó hwenu, mi bló xɔ ɔ́ sá ɖó bó to Azɔ̌wánú lɛ́ɛ. 

2. Mi kúhǔn bó xa nǔkplɔ́nkplɔ́n wéma lɛ́ɛ ganjí; mi ma nyi nukún gbɔn yě jí cacaca bo dín kpówun ó. Mi to 

nukplɔ́nkplɔ́n ɔ́ lě e mi ná to gbɔn bónú nǔkplɔ́nví lɛ́ɛ lɔ ná kɛ nu d’é mɛ é, mi ná wa azɔ̌ lɛ́ɛ ganjí bó ná nɔ 

yí agbɔ̌n d’é mɛ. Linlin ɔ́ wɛ nyí ɖɔ nǔkplɔ́nví lɛ́ɛ ná ɖó alɔ ɖo nǔkplɔ́nkplɔ́n ɔ́ mɛ bó mɔ nǔ jɛ mɛ ganjí. Azɔ̌ 

e mi ná wa ɖo nǔkplɔ́nplɔ́n hwenu lɛ́ɛ é ɔ́, mí ná kúhǔn bo bló ɖokpó ɖokpó xá nǔkplɔ́nví lɛ́ɛ bɔ̌ yě bǐ ná 

tunwun bo mɔ nǔ jɛ mɛ ganjí. Nǔkplɔ́nkplɔ́n ɖé lɛ́ɛ hɛn ɔ́, yě ná bló késevlɔ, có ɖě lɛ́ɛ ká ná bló kéze ɖokpó 

blebǔ. 

3. Mi ní nɔ́ bló vɔ̌gbɔnjí susu. Ɖo núkplɔ́nkplɔ́n kplé ɖokpó sín bibɛ́ hwenu ɔ́, mi ní nɔ́ byɔ́ nǔkplɔ́nví lɛ́ɛ ɖɔ yě 

ní flín nǔ e yě kplɔ́n sín bibɛ́mɛ nǔkplɔ́nkplɔ́n ɔ́ tɔn émí. Nǔ e è kplɔ́n lɛ́ɛ é jí gbingbɔn abǐ nǔvɔɖɔ ɔ́ nɔ́ gɔ́ alɔ 

nú nǔkplɔ́nví lɛ́ɛ bɔ yě nɔ́ hɛn nǔ tamɛ ganjí. 

4. Mi xwedó nǔkplɔ́nmɛtɔ́ wéma ɔ́ kpó kɛ́n e è sɔ́ ɖó ayǐ nú nǔkplɔ́nmɛ ɔ́ kpó. 

5. Mi kánd’é jí ɖɔ émí xwedó akpaxwe ɛnɛ e ɖo nǔkplɔ́nkplɔ́n ɖokpó mɛ lɛ́ɛ é bǐ. 

a. Mi sɔ́ xóta ɔ́ (nǔ e jí ná kplɔ́n nǔ dó wɛ mi ɖe é) xwlé nǔkplɔ́nví lɛ́ɛ. Azɔ̌ e è ná wa lɛ́ɛ ná zɔ́n bɔ 

nǔkplɔ́nkplɔ́n sín xóta ɔ́ ná ɖó kancícá xá nǔmɛgbɔndín nǔkplɔ́nví lɛ́ɛ tɔn dó nǔ e ná kplɔ́n yě 

wɛ è ɖe é jí. 

b. Mi kplɔ́n nǔ yɔ̌yɔ́  yě. Alɔkpa gěgé wɛ ɖe bɔ è nɔ má nǔnywɛ́ yɔ̌yɔ́  xá mɛ gbɔn. 

c. Mi ná azɔ̌ nǔkplɔ́nví lɛ́ɛ nú é júnjɔn nǔ e yě kplɔ́n é jí. Nú yě ɖo azɔ̌ wa xá yěɖěe wɛ ɔ́, bo ɖo 

tamɛ gba wɛ, lobo ɖo nǔ dó wa wɛ yě ɖésú ɔ́, bo ɖo nǔnywɛ́ yɔ̌yɔ́  yí wɛ ɔ́, yě nɔ́ mɔ nukúnnú 

jɛ nǔ e yě kplɔ́n é mɛ ganjí. 

d. Mi ɖɔ kancícá e ɖo nǔ e yě kplɔ́n é kpó gbɛzínzán yětɔn kpó tɛ́ntin é : Akpáxwé élɔ́ ɔ́, akpáxwé 

e nǔkplɔ́nví lɛ́ɛ ná zé kplɔ́n dó walɔ mɛ é wɛ. Hwenu e mi ná gɔ́ alɔ nú  nǔkplɔ́nví lɛ́ɛ bɔ yě ná 

zé gbeta dó lě e yě ná zé kplɔ́n yɔ̌yɔ̌ lɛ́ɛ dó walɔ mɛ gbɔn é jí wɛ. Nǔkplɔ́nkplɔ́n e è ma zé dó 

walɔ mɛ ǎ ɔ́ nɔ́ hɛn ɖyɔ̌ɖyɔ́ ɖěbǔ wá ǎ. Mɔ̌ ɖokpó ɔ́ jɛ́n é má ka nɔ́ wa ɖagbe ɖěbǔ ǎ é nɛ́. 

6. Mi bló vɔ̌gbɔnjí dó lě e è nɔ kplɔ́n nǔ mɛxó gbɔn é kpó nǔ ɖěvo e mi kplɔ́n ɖo nǔnywɛ́ ná nǔkplɔ́nmɛtɔ́ sín 

nǔkplɔ́nkplɔ́n hwenu é kpó:  

a. Nǔkplɔ́nkplɔ́n ɔ́ ɖó ná xwe ali;  

b. Mi ní kan nǔ e ɖó tínmɛ lɛ́ɛ é byɔ́ sukpɔ́ (Nǔkanbyɔ́ e è nǎ yí gbe ná bó tín nǔ mɛ d’é jí é, bɔ 

gbeyíná tɔn ma nɔ nyí « ɛɛn » abǐ « éo » kpówun ǎ é);  

c. Mi dó gbe nú nǔkplɔ́nví lɛ́ɛ nú alɔ e yě ɖó ɖo nǔkplɔ́nkplɔ́n ɔ́ mɛ é;  

d. Mi ma nɔ ɖɔ nǔ e nǔkplɔ́nví lɛ́ɛ hɛn ɔ́, yě ɖésú ná ɖétɔ́n bo bló ɔ́ nú yě ó;  

e. Mi yí nǔnywɛ́ e nǔkplɔ́nví lɛ́ɛ kó tunwun ɖ’ayǐ ɖo nǔ e kplɔ́n wɛ è ɖe é mɛ lɛ́ɛ é dó kɛ́n mɛ, bó 

dó w’azɔ̌ ;  

f. Mi nɔ́ dɔn nǔkplɔ́nví lɛ́ɛ bǐ nú yě ní nɔ kɛ nu dó nǔkplɔ́nkplɔ́n ɔ́ mɛ.  

7. Mi ba wlɛ̌nwin e jɛxá ɔ́ bó dɔn mɛ e ma nɔ kɛ nu ǎ lɛ́ɛ kpo yɛyi kpó bónú yě ní ɖɔ xo dó nǔkplɔ́nkplɔ́n ɔ́ mɛ 

ma jɛ tagba. 

8. Mi xo ɖɛ bónú Mawu ní ɖe nǔ yɔ̌yɔ́ xlɛ́ mi kpó nǔkplɔ́nví lɛ́ɛ kpó. 
 

Lě e è nɔ zán nǔkplɔ́nmɛtɔ wema ɔ gbɔn e 
1. Linlin tají kpó Azɔ̌wánú lɛ́ɛ kpó : Nǔkplɔ́ńkplɔ́n děbǔ ɔ nɔ bɛ́ sín kanɖó elɔ ji. 

a. Linlin tají : Nǔ e ɖo tají tawun bɔ nǔkplɔ́nví lɛ́ɛ ɖó ná tunwun ɖo nǔkplɔ́nkplɔ́n ɖokpó ɖokpó mɛ 

é wɛ. Ɖo nǔ kplɔ́nkplɔ́n ɔ́ sín vuvɔnu ɔ́, mi ná kánd’é jí ɖɔ nǔkplɔ́nví lɛ́ɛ tunwun nǔ énɛ́ lɛ́ɛ ganjí 

bó mɔ nǔ jɛ yě mɛ. 

b. Azɔ̌wánú lɛ́ɛ :  Azɔ̌wánú kpataki e jɛxá nǔkplɔ́nkplɔ́n ɖokpó ɖokpó e sín xó wɛ è ɖɔ ɖo fí. 

i. ƉIƉE E È NǍ ZAN DÓ KPLƆ́N NǓ MƐ É – È nǎ ɖó kɛ́n yě wú bo yí yě dó wěxwɛ jí cóbɔ 

nǔkplɔ́nkplɔ́n ɔ́ ná bɛ́. 

ii. É nyɔ́ ɖɔ è nǐ ɖó wěma ɖaxó e è nɔ tɛ́ dó kplɔ́n nǔ mɛ é, tɛ wewé nǔkplɔ́nmɛ tɔn abǐ 

dowutɛ wiwi bó ná zán kpó gbɛ̌ta ɖaxo nǔkplɔ́nví lɛ́ɛ tɔn kpó. 

iii. Alijlɛ́wéma nǔkplɔ́nví lɛ́ɛ tɔn zínzán ɖo dandan ǎ. È nɔ ɖó wuntun nǔkplɔ́nkplɔ́n kánɖó 

e sín wěkpaxwe è mɔ ɖo alijlɛ́wéma nǔkplɔ́nví tɔn mɛ é ɖi lě e è jlɛ̌ gbɔn ɖo fí é : (SG) 

2. Nǔ e nǔkplɔ́nví ɖó ná tunwun é : È ɖɔ nǔ tají ɖé lɛ́ɛ dó nǔkplɔ́nkplɔ́n ɔ́ mɛ bó ná gɔ́ alɔ nú mi bónú mi ná 

kplɔ́n nǔ mɛ ganjí. È ɖó ná má nǔ énɛ́ lɛ́ɛ xá nǔkplɔ́nví lɛ́ɛ ǎ. Mi ní xa yě ɖó ayǐ bó ná sixú kun nǔkplɔ́nkplɔ́n 

ɔ́ ganjí. Sínkɔn nǔkanbyɔ́ ɖé lɛ́ɛ tɔn sín wlǎnwlán ná sɔ́ ayǐmlɔ́mlɔ́ dó wǔ kpɛɖé bó ná gɔ́ alɔ bónú mi ná 

tunwun nǔkplɔ́nmɛ sín nǔ é jí mi ná tɛ ɖɛ̌ tawun nú nǔkplɔ́nví lɛ́ɛ é. Ényí sínkɔn ɖagbe lɛ́ɛ bǐ wɛ dandan 

ǎ, ɖě lɛ́ɛ wɛ mi ná cyán ɖ’é mɛ. 

3. Hwenu e è zǎn é kpó lě e è nǎ kplɔ́n nǔ mɛ gbɔn é kpó : Nú è sɔ́ nǔkplɔ́nkplɔ́n ɖokpó ɖo te ɔ́, hwenu e è 

nǎ zán dó kplɔ́n mɛ é nɔ́ ɖ’é mɛ ǎ. 

a. Mi sɔ́ hwenu e jɛxá ɔ́ bó kplɔ́n nǔ nǔkplɔ́nví lɛ́ bónú yě ní mɔ nǔ jɛ nǔkplɔ́nkplɔ́n ɔ́ mɛ, bó tunwun 

nǔ ganjí. Nú nǔkplɔ́nví lɛ́ɛ tunwun nǔ bo mɔ nǔ jɛ nǔkplɔ́nkplɔ́n ɔ́ mɛ ɔ́, é nyɔ́ hú è kán hwenu bɔ 

yě má tunwun nǔ ɖé. 

b. Mi flín ɖɔ nǔkplɔ́nví ɔ́ ɖó ná bɛ́ nǔkplɔ́nmɛ tɔn sín Mawuxó, ɖɛxixo kpó kúnnuɖiɖe lɛ́ɛ kpó jí; lobo 

ná ɖɔ xó xá nǔkplɔ́nví lɛ́ɛ dó wǔvɛ́ yětɔn lɛ́ɛ jí bo xo ɖɛ xá yě dó kpɔ́. 

Nǔkplɔkplɔ̀n 1tɔn : Axɔśúɖuto Mawu tɔn 

Linlin tají 

Fí e Jezu nyí Axɔ́sú ɖe bɔ è  nɔ nyi sɛ́n tɔn lɛ́ɛ ɖe é bǐ wɛ Axɔ́súɖuɖu Mawu tɔn gbɔn. Nú Mawuví lɛ́ɛ ɖo tónú se nu 

Mawu wɛ ɖo nǔ bǐ mɛ ɔ́, Axɔ́súɖuɖu Mawu tɔn ɔ́ nɔ́ ɖo agba dó ɖ’é jí wɛ. 

 

Azɔ̌wánú: È ná zán azɔ̌wanú ɖé ɖo fí ǎ 

 

Étɛ́ ká nyí Axɔśúɖuɖu Mawu tɔn ? 

XÓƉƆDÓXÓWÚ ƉO GBƐ̌TA ƉAXÓ MƐ  

Hwenu e Jezu ɖo zɔnlin ɖi gbɔn ayǐkúngban ɔ́ jí wɛ é ɔ́, é má tuto tɔn xá mɛ bǐ. Tuto ɖé wɛ nyí bɔ è vɛdó ɖěbǔ ǎ, 

bɔ é nyí tuto bó nɔ sɔ́ akpakpa mɛ, bɔ nú mǐ kó fɔ́n bó mɔ mǐɖěe ɔ́, é ɖó ná nɔ́ ɖo awayijɛ dó lanmɛ nú mǐ wɛ azǎn 

lɛ́ɛ bǐ gbe, bónú mǐ lɔmɔ̌ ní ɖ’alɔ ɖ’é mɛ. È sɔ́ tuto énɛ́ sín kɛ́n dó akɔjɛwéma yɔ̌yɔ́  ɔ́ mɛ azɔn 98. Pɔlu ɖɔ xó tɔn bɔ 

Jezu lɔmɔ̌ ɖɔ xó tɔn. È tlɛ byɔ́ ɖɔ mǐ ní xo ɖɛ dó ta tɔn mɛ. 

• Mi tunwun nǔ e wɛ e à ?  

 

XÓƉƆDÓXÓWÚƉO GBƐ̌TA KLÉWÚN MƐ  

Mi xa wěfɔ élɔ́ lɛ́ɛ bo yí gbe nú nǔkanbyɔ́ lɛ́ɛ : 

• Matie 10 : 5–8 - Étɛ Jezu sɛ́ ahwanvú tɔn lɛ́ɛ dó ɖɔ yě ní yi kplɔ́n mɛ ? 

• Luki 4 : 43 - Nǔ dě tɛ wu wɛ è sɛ́ Jezu dó ?  

• Mɛsɛ́dó 1:3 Etɛ́ Jezu ka kplɔ́n mɛ ɖo azǎn kandé gǔdo tɔn e é bló ɖò ayǐkúngbanji lɛ́ɛ é hwenu ? 

• Mɛsɛ́dó 28 : 30-31 - Etɛ́ Pɔlu ka kplɔ́n mɛ ?  

 

GBEƉÚƉÓ 

 

Tuto Mawu tɔn wɛ nyí Axɔ́súɖuɖu tɔn sɔ́ɖ’ayǐ. Lě e mǐ mɔ xa gbɔn ɖo wěfɔ énɛ́ lɛ́ɛ mɛ é ɔ́, linlin tají ɖokpó wɛ nyí 

bɔ Jezu kpó Pɔlu kpó kplɔ́n mɛ. Mawu sín tuto énɛ́ ɖó ná ɖo tají nú mǐ lɔ mɔ̌. Nǔkplɔ́nmɛ énɛ́ wɛ Jezu kplɔ́n mɛ ɖo 

azǎn tɔn 40 gǔdo tɔn e é bló ɖo ayǐkúngbanjí lɛ́ɛ e hwenu. É ɖo dandanmɛ bɔ, nú azǎn 40 jɛ́n mi ɖó bó ná kplɔ́n 

nǔ gbɛtɔ́ lɛ́ɛ ná ɔ́, nǔkplɔ́nmɛ mitɔn lɛ́ɛ ɖó ná nyí nǔ tají tawun lɛ́ɛ. É ɖo mɔ̌ có, mɛ gěgé ɖo mǐ mɛ bo mɔ nǔ jɛ 

xókwín "Axɔ́súɖuɖu Mawu tɔn" ɔ́ wú ǎ. 

 

AZƆ̌ WA KPÓ NƆVÍ ƉĚVO KPÓ 

● Nɛ̌ wɛ mi ná jlɛ́ bo tín Axɔ́súɖuɖu Mawu tɔn ɔ́ mɛ gbɔn nú Klísusɛntɔ́ yɔ̌yɔ́  lɛ́ɛ ? 

 

GBEƉÚƉÓ 

 

Nǔgbo mɛ ɔ́, è nǎ tínmɛ nǔ e nyí Axɔ́súduɖu Mawu tɔn é nú mɛ ɔ́, é nyí nǔ bó vɛ́wǔ ɖé ǎ. Nú mǐ ɖo Axɔ́súduɖu 

Mawu tɔn xó ɖɔ wɛ ɔ́, fí e Jezu nyí Axɔ́sú, bɔ è  nɔ nyi sɛ́n tɔn lɛ́ɛ ɖe é bǐ wɛ. Hwe ɖěbǔ nu e mǐ mɔ gbɛtɔ́ lɛ́ɛ ɖo fí 

ɖé bɔ yě ɖo zɔnlín ɖi wɛ gbɔn tónú se nú Mahu mɛ, lobo ɖo jlǒ tɔn wa wɛ é ɔ́, akpaxwé kléun Axɔ́súɖuɖu Mawu 

tɔn ɖě ko ɖo te ɖo mɛ énɛ́ lɛ́ɛ mɛ nɛ. Nú Jezu ma lɛkɔ wá bónú nǔ bǐ húzú yɔ̌yɔ́  bɔ hwɛhuhu bǐ vɔ ǎ ɔ́, Axɔ́súɖuɖu 

Mawu tɔn ná wá blebǔ ǎ. 

 

Jezu wɛ nyí Axɔsú mǐtɔn 

XÓƉƆDÓXÓWÚ ƉO GBƐ̌TA ƉAXÓ MƐ 

● Ɖo gbɛtɔ́ mɛ kpaa ɔ, nɛ wɛ axɔ́sú nɔ́ nɔ gbɔn ? 

● Linlin mǐtɔn mɛ ɔ́, Jezu cí axɔ́sú ayǐkúngban jí tɔn lɛ́ɛ ɖɔhun a ? Nǔ ɖě tɛ nyí ɖokpó ɔ́ xá axɔ́sú ayǐkúngban 

jí tɔn lɛ́ɛ ? Étɛ ka gbɔnvo ɖ’é mɛ ?  

Axɔ́sú e nɔ YÍ WǍN nú mɛ é wɛ Jezu nyí. É wɛ bló gbɛ ɔ́. É ɖó nǔtunwuntunwun hú mɛ bǐ. É tunwun nǔ é nyɔ́ hú 

nǔ bǐ é. Nǔ e nyɔ́ hú nǔ bǐ é wɛ é nɔ ba nú mǐ mɛ e ɖo gbɛ ɔ́ mɛ lɛ́ɛ é bǐ. É dó sɛ́n tɔn lɛ́ɛ nú dagbe mǐtɔn. 

 

Mi ɖótó hwenuxó elɔ dó axɔ́sú Tayilandi tɔn ji. 

Axɔ́súɖuto ɖokpó wɛ toxo Tayilandi tɔn ɔ́ nyí. Axɔ́sú xoxó tɔn Bumibɔlu Aduluyadɛjí nyí axɔ́sú ɖeɖóvo ɖé bɔ togùn 

ɔ́ bǐ yí wǎn n’i. Kú tɔn gúdo ɔ́, toví lɛ́ɛ kpó nɔ ɖɔ xó tɔn ɖagbe. É yí wǎn nú sín mɛ Koklójónɔ bɔ énɛ́ wútu ɔ́, toví lɛ́ɛ 

bǐ nɔ dó awu koklójónɔ tɛnígbe lɛ́ɛ. Asi tɔn yí wǎn nú ahǒ sín sinmɛ; bɔ nǔ tɔn lɔ ká nyɔ́ toví lɛ́ɛ nukún mɛ. Énɛ́ zɔn 

bɔ toví lɛ́ɛ nɔ́ dó awu ahǒsinmɛnɔ axɔ́súzángbe lɛ́ɛ. Toví lɛ́ɛ yí wǎn nú axɔ́sú ɔ́ káká, lobɔ nǔ tɔn nyɔ́ yě nukún mɛ 

sɔ mɔ̌ bɔ yě bǐ lɛ́ɛ yí wǎn nú avɔ sín mɛ e é yí wǎn ná é bó nɔ́ zán. 

 

É wá jɛ hweɖénu ɖo axɔ́súɖuɖu tɔn hwenu bɔ sɔ́ja lɛ́ɛ fɔ́n gǔ dó Tayilandi sín acɛkpikpa ɔ́ jí. Mɛ e ɖo acɛkpikpa ɔ́ jí 

lɛ́ɛ fɔ́n gǔ dó mɛ e ɖo sɔ́ja lɛ́ɛ jí é jí bɔ yě bɛ́ hun dó yěɖěe jí. Mɛ bǐ bɛ́ xɛsi ɖɔ hùn énɛ́ ní ma wá hú gǎn bo gble nǔ 

sukpɔ́ ó. Hwe énɛ́ nu wɛ axɔsú ɔ́ ɖɔ xó ɖé nú to ɔ́. É byɔ́ toví lɛ̌ɛ ɖɔ mɛ bǐ ní ɖó gǔfɔ́ndómɛjí ɔ́ te bó sɔ nǔ nú gǎnsúsɔ́ 

sín nǔwíwa e ɖo te bɔ è ɖo nǎ bló wɛ é. Gǔfɔ́ndomɛjí lɛ́ɛ ɖotè azɔn ɖokpó. Mɛ ɖěbǔ kan nǔ byɔ́ axɔ́sú ɔ́ cóbó se 

tónú nú xó e é ɖɔ é ǎ; yě bló nǔ e é byɔ́ yě é kpówun bɔ xó fó. Xomɛ tlɛ kpo ɖo mɛɖé sín wɛ ɔ́, mɛ ɔ́ gbɔ bo nɔ jó 

xó dó. Axɔ́sú ɔ́ wɛ ɖɔ xó,  è  ní bló nǔ e ɖɔ é gbɔn jí bónú é ní víví n’i, wɛ nyí nǔ bo ɖo tají nú yě hú nǔ e ɖo xomɛsín 

dó nú yě wɛ é. 

 

● Nɛ wɛ jlǒ axɔ́sú ɔ tɔn lɛ́ɛ sín jɔhɔ̀n nɔ nyí gbɔn tovi lɛ́ɛ sín nǔwíwa mɛ gbɔn ? 

● Mi ko ɖó axɔ́sú étɔn ɖɔhun kpɔ́n à ?  

● Nǔ dě tɛ wu wɛ togùn ɔ ka sè tónú nú axɔ́sú ɔ ? 

● Mi ka sè gbè nú Axɔ́sú Jezu lě e Tayilandi sín tovi lɛ́ɛ se gbe nú axɔ́sú yětɔn gbɔn é a ? Mǐ nɔ ba ná nyɔ́ 

ɖo nukún tɔn mɛ ɖo nǔwiwa mǐtɔn lɛ́ɛ bǐ mɛ a ? 

 

Mǐ nyí Axɔ́súɖuto Mawu tɔn ɔ́ sín vǐ, bɔ Jezu nyí Axɔ́sú mǐtɔn. Mǐ ɖó ná nɔ ba ná nyɔ́ nú Jezu, Axɔ́sú mǐtɔn, bo ná 

nɔ́ bló nǔ e ɖɔ nú mǐ lɛ́ɛ é bǐ, alɔkpa e toví Tayilandi tɔn lɛ́ɛ nɔ́ bló bó nɔ́ nyɔ́ axɔ́sú yětɔn nukún mɛ gbɔn e ɖɔhun. 

Nú Tayilandiví lɛ́ɛ yí wǎn nú axɔ́sú yětɔn sɔ mɔ̌, bɔ axɔ́sú ɔ́ yí wǎn nú avɔ sín mɛɖé ɔ́, yě lɔ nɔ yí wǎn ná ɔ́, é má ɖo 

tají bɔ mǐ dɛ̌ɛ lɛ́ɛ ɖó ná yí wǎn nú Jezu, Axɔ́sú mǐtɔn hú mɔ̌, bó ɖe xlɛ́ gbɔn gbɛzínzán mǐtɔn mɛ a cé ? 

 

Mawu ylɔ̌ mǐ bónú mǐ ná ɖó axɔ́súɖuɖu tɔn ayǐ 

XÓƉƆDÓXÓWÚ ƉO GBƐ̌TA ƉAXÓ MƐ 

Mi xà Matie 6:9-10 

● Etɛ́ wu Jezu nɔ byɔ́ mǐ ɖɔ mɩ ̌ní nɔ xo ɖɛ̀ ?  

o Nú Axɔ́súɖuɖu tɔn ná wá, bɔ jlǒ tɔn ná nyí wiwa. 

 

Mawu ba ná sɔ́ Axɔ́súɖuɖu tɔn ɖó ayǐ ɖo ayǐkúngbanjí fí. Alɔkpa tají we wɛ ɖe bɔ è  nǎ sɔ́ Axɔ́súɖuɖu Mawu tɔn ɖó 

ayǐ gbɔn : 

1. È ní hwlɛ́n alǐndɔn gěgé gán bo kplá yě wá Axɔ́súɖuɖu Mawu tɔn mɛ. 

2. È ní wa jlǒ Mawu tɔn ɖo nǔ bǐ mɛ. 

 

Nú mǐ ba ɖɔ mɛ sukpɔ́ ní wa jlǒ Mawu tɔn ɔ́, é jɛxá ɖɔ mɛ gěgé ní mɔ hwlɛngán bó nɔ se tónú nú Mawu ɖo nǔ bǐ 

mɛ, ɖo gbɛzínzán mǐtɔn mɛ lě e Mawu ba ɖo é. Ɖo nǔkplɔ́nkplɔ́n e ja é mɛ ɔ́, mǐ ná kɛ nu dó lě e è nǎ jlá wɛn ɖagbe 

gbɔn ganjí é wú. É ɖo mɔ̌ có, mǐ ná flín mǐɖěe  ɖɔ mǐ ɖó ná nɔ́ má wɛn ɖagbe Jezu tɔn xá kosí lɛ́ɛ.  

 

Mawu ylɔ́ mǐ bónú mǐ ní se tónú n’i ɖo nǔ bǐ mɛ 

XÓƉƆDÓXÓWÚ ƉO GBƐ̌TA ƉAXÓ MƐ 

Mi xà Kolósinu 3:17 kpó 1 Kɔlɛ́ntinu 10:31 kpó 

Mawu nɔ ba ɖɔ mǐ ní nɔ bló nǔ e nɔ nyɔ́ nukún émítɔn mɛ é, lobo nɔ ɖo wi ta nú émí hwe lɛ́ɛ bǐ nu. Wěfɔ énɛ́ lɛ ɖɔ 

nú mǐ ɖɔ, nǔ debǔ e mǐ ná bló ɔ́, mǐ ɖó ná nɔ bló nú gigo Mawu tɔn. Wěfɔ we lɛ́ɛ tɛ ɖɛ̌ xógbe ɖokpó jí bó vɔ ɖɔ : 

«nǔ e mǐ nɔ́ wa lɛ́ɛ bǐ ». Ɖo kolósínu lɛ́ɛ wéma mɛ ɔ́, è ɖɔ «Nǔ ɖebǔ e wa wɛ mi ɖe é ɔ́, mi nɔ wa wa nǔ lɛ́ɛ bǐ ɖo 

Aklúnɔ Jezu sín nyǐkɔ mɛ; mi nɔ ɖɔ xó e ɖɔ wɛ mi ɖe lɛ́ɛ bǐ ɖo Aklúnɔ Jezu sín nyǐkɔ mɛ, bó nɔ́ dó kú nú Mawu Tɔ́ ɔ́ 

gbɔn jǐ tɔn». Ɖo kɔlɛ́ntinu lɛ́ɛ sín wěma mɛ ɔ́, é wlǎn ɖɔ : « Nǔ ɖu wɛ mi ɖe oo, ahan nu wɛ mi ɖe oo, abǐ nǔ ɖěbǔ 

wa wɛ mi ɖe hǔn, mi BLÓ BǏ, bo dó sɔ́ Mawu  su ». Pɔlu tɛ ɖɛ̌ xó énɛ́ ɔ́ jí ɖó é ba ɖɔ mǐ ní mɔ nǔ jɛ mɛ ɖɔ nǔ ɖébǔ  

e wa wɛ mǐ ɖe é ɔ́, mǐ ɖó ná bló dó sɔ́ Mawu su. 

 

● Nú midɛɛ lɛ́ɛ ɔ́, nɛ̌ wɛ mi sixú xɔ susu nú Mawu gbɔn ɖo walɔ e mi nɔ zán dó ɖu nǔ é mɛ gbɔn ? 

o È ní ɖu nǔ kpó nǔ tunwun nú Mawu kpó, bó má nɔ́ savo ó. Mi dó kú nú Mawu nú nǔ e mi ɖó e. 

o È nǐ dó glǎ lanmɛ nú mɛɖěe  ɖo nǔɖúɖu hwenu. 

o È nǐ ylɔ́ mɛ e ma ɖó nǔɖúɖu sukpɔ́ abǐ mɛ é ma ɖó ɖě ǎ lɛɛ́ é, nu yě ní wá ɖu nǔ xá mɛ. 

o È ní bló bónú mɛ bǐ ní mɔ nǔɖúɖu e ɖe é bo má ɖu, lě e é jɛxá mɛ ɖokpó ɖokpó gbɔn é ɖo hwɛndo 

mɛ. 

 

XÓƉƆDÓXÓWÚ ƉO GBƐ̌TA KLÉWÚN MƐ 

Nǔ e nǔkplɔńvi na wa e : È nǎ ɖe tɛ e mɛ è nɔ sá xwé ɖó bɔ é ɖo do fí é ɖó nǔkplɔ́ntɛ ɖaxó jí. Mi gbéjé kpɔndéwú 

we nukɔntɔn lɛɛ́ kpɔ́n ɖo kpɔ́. Mi ná wa azɔ̌ xá nǔkplɔ́nví lɛ́ɛ bɔ yě ná ɖe azɔ̌ e yě ná sixú wa ɖo kpɔ́ ganjí é wǒ (10) 

tɔ́n bó slɛ́ ɖó tɛ ɔ́ jí. Mi má nǔkplɔ́nví lɛ́ɛ ɖo gbɛťa kléwun kléwun mɛ bó ná azɔ̌ kpɔndéwú we ɖé ɖokpó ɖokpó 

yětɔn, bónú yě ní ɖɔ xó ɖo yědée lɛɛ́ mɛ dó nǔ e ná nɔ texwi wegɔ ɔ́ kpó atɔngɔ ɔ́ kpó mɛ é wú. 

 

Mi lìn tamɛ do azɔ̌ ɖokpó ɖokpó ji. 

● Nunɔmɛ ɖě tɛ wɛ jɛxá bɔ mɛ e nɔ wa azɔ̌ élɔ́ lɛ́ɛ ɖó ná ɖó ? 

● Nɛ̌ wɛ mi ná wa azɔ̌ énɛ́ lɛ́ɛ gbɔn bɔ Mawu ná xɔ susu gbɔn yě mɛ?   

 

 

Tasúná 

Jezu nyí Axɔ́sú mitɔn. Axɔ́sú e nɔ yí wǎn nú mɛ é wɛ. Axɔ́sú e dó hlɔ̌nhlɔ́n bo ká ɖó nǔnywɛ́ tawun é wɛ. Nǔ ɖagbe 

e nyɔ́ e wɛ é nɔ ba nú tɔgun tɔn. Ahwanvú tɔn e mǐ nyi é ɔ́, mǐ ɖó ná se tónú nú sɛ́n tɔn lɛ́ɛ ɖo nǔ bǐ mɛ, ɖo 

gbɛzínzán mǐtɔn mɛ. Sɛ́n tɔn énɛ́ ɖokpó wɛ nyí ɖɔ mǐ ɖó ná nɔ xɔ susu n’i gbɔn nǔ e mǐ nɔ wa lɛ́ɛ bǐ mɛ. 

 

TAMƐLINDÓNǓWÚ MƐ ƉÉSÚNƆ TƆN  

Mi vɔ́ azɔ̌ e mi nɔ wa tɛgbɛ lɛ́ɛ é kpɔn. Mi sɔ́ azɔ̌ tɛgbɛ tɔn ée mi nɔ wa ɔ́ we (2) ɖěe mɛ mi ba ná nɔ xɔ susu nú 

Mawu ɖe hwe bǐ nu é. Mi jɛ azɔ̌ énɛ́ lɛ́ɛ wa jí ɖo sun e ja é mɛ. 

 

DƐ̀XÙXO 

Mi sɔ́ hwenu bó xo ɖɛ nú Mawu ní gɔ́ alɔ nú mǐ bónú mǐ ná ɖó alɔ ɖo axɔ́súɖuɖu tɔn ɖó ayǐ mɛ, bónú nǔ e mǐ lɛ́n 

ná wa lɛ́ɛ é ní nyí wiwa. 

Azɔ̌ Nunɔmɛ alɔkpa e jɛxá é Nǔ e è nǎ wa dó xɔ susu nú Mawu é 

Gannú klɔklɔ abǐ avɔnyinya È nɔ yá wǔ bló bó nɔ jɛ vo sa jí Un na wa azɔ̌ ce ganjí bɔ é ná mɛ.́ Un na ji 

han mla Mawu bó dó kǔ n’i bɔ un kpé wú 

bo wa azɔ̌ énɛ́ n’i. 

 

Nǔxwixwa 

Nǔ e è xwa ɔ́ mɛ ́ǎ ɖó azɔ̌ ɔ́ vɛ́ wǔ. Hwe 

gěgé nu ɔ́, yě nɔ bɛ ́azɔ̌ dó ganmɛ ǎ. Énɛ ́ɔ́ 

nɔ zɔ́n bɔ yě nɔ sixú fó azɔ̌ ɔ́ ǎ. 

Ná yá wǔ bɛ ́azɔ̌ ɔ́ bó xwa nǔ ɔ́ bɔ é ná mɛ.́ 

Un ɖo azɔ̌ ɔ́ wa wɛ ɔ́, un ná ɖo han ji mlá 

Mawu wɛ. Énɛ́ ɔ́ xomɛ ná hun mi   nú azɔ̌ e 

un wa nú Mawu kpó hwɛndo ce kpó é. 

Nǔkpɔnkplɔn 2ɔ: Lě e è nǎ ɖó Axɔśúɖuɖu 

Mawu tɔn ayǐ gbɔn é 
 

Lìnlìn taji : 

Axɔ́súduto ɔ sin vǐ e mǐ nyí e ɔ, Yɛhwewéma ɔ kplɔ́n lě e mǐ na nɔ zán gbɛ̀ gbɔn e mǐ. 

 

Azɔ̌wánú :  

1. Ɖide lɛ́ɛ 

a. Wěma e jí è blǒ nunɔmɛ e jɛxá Axɔ́súɖuɖu ɔ́ ɖó é (è nǎ wún yɛ tɔn ɖokpó nú gbɛ̌ta kléwun ɖokpó 

ɖokpó) 

2. Alixlɛ́mɛwéma nǔkplɔ́nví tɔn (é ɖo dandan mɛ ǎ) (SG) 

a. Wěxwɛ e è blǒ dó nunɔmɛ e jɛxá Axɔ́súɖuɖu ɔ́ jí é. 

 

Mi ba Axɔśúɖuɖu Mawu tɔn dó nukɔn 

XÓƉƆDÓXÓWÚ ƉO GBƐ̌TA ƉAXÓ MƐ 

Mixà Matie 6:25-33 

• Nǔ tɛ nɔ myá nukún nú mɛ lɛ́ɛ ? 

• Gbigbɔ mɛ sín nǔ lɛ́ɛ wɛ a abǐ agbaza mɛ sín nǔ ?  

• Sinkɔn tɛ́ Jezu ka ná?  

• Nɛ̌ wɛ mǐ ka sixú ba Axɔ́súɖuɖu Mawu tɔn ɖo nǔ bǐ mɛ gbɔn ? 

 

Ényí mǐ lɛ́n ɖɔ mɛ e wá Jezu gɔ́n bó ɖo nǔ e yě ná ɖu ɔ́ kpó nǔ e yě ná nu ɔ́ kpó ba wɛ lɛ́ɛ é, ɖɔ xó ná wɛ é ɖe bo 
ɖɔ : « mi ba axɔ́súɖuɖu Mawu tɔn jɛ nukɔn »  hǔn, linlin mǐtɔn sɔgbe ǎ. Étɛ́ ɖɔ wɛ xó énɛ́ ɔ́ ka ɖe ? Tínmɛ tɔn wɛ 
nyí ɖɔ, mǐ ná nɔ́ xo ɖɛ kɛ́ɖɛ́ɛ bó ná wɔn ya nú azɔ̌ énɛ́ lɛ́ɛ a? Ényí mǐ nɔ wa nǔ gbɔn mɔ̌ ɔ́ gbɛ ɔ́ hɛn ɔ́, é ná nyɔ́ bɔ 
nǔ bǐ ná vɔ ɖ’é wú a? 

 
Nǔ ká nyɔ́ nu mǐ, bɔ mɛ ɖokpó zán gbɛ ɖagbe nǔgbo ɔ́, bo wa jlǒ Mawu tɔn hwe lɛ́ɛ bǐ nu : mɛ énɛ́ wɛ nyí Jezu 
(Jǎan 14: 31). Alɔkpa e è hɛn ɔ́, è nǎ ba Axɔ́súɖuɖu Mawu tɔn dó nukɔn gbɔn é ɖě wɛ nyí gbɛzínzán xwedó lě e 
Jezu nɔ gbɛ gbɔn é. 
 

 

XÓƉƆDÓXÓWÚ ƉO GBƐ̌TA KLÉWÚN MƐ 

Miní gbéjé wěfɔ énɛlɛ́ɛ kpɔn. Nǔ ɖětɛ wɛ yě kplɔ́n mǐ dó Jezu sín nuwiwa ɖélɛ́ɛ e ji ?  

• Maki 6:3 – Jezu nyí Atínkpatɔ. 

• Jaan 21:9-14 – Jezu bló nǔɖuɖu nu ahwanvú lɛ́ɛ 

• Maki 1:35 – Jezu xo ɖɛ é ɖokpónɔ. 

• Maki 4:38 – Jezu gbɔjɛ. 

• Jaan 2:1-2 – Jezu yì alɔwliwli tɛǹmɛ. 

• Maki 2:15 – Jezu ɖù nǔ ɖò xɔ́ntɔn tɔn ɖokpó sín xwé gbe (mɛ gègé wa tɛ̀n ɔ mɛ ɖó gbada núɖuɖu wɛ).  

• Matie 14:14 – Jezu gbɔ azɔn nú mɛ lɛ́ɛ 

• Maki 1:39 – Jezu nɔ yi to ɖěvo mɛ, é nɔ kplɔ́n nǔ mɛ, bó nɔ nya gbigbɔ ma wé lɛɛ́.  

 

Jezu wa azɔ̌ bǐ. É kplɔ́n nǔ ahwan e xwedó é lɛ́ɛ, é ná nǔɖuɖu ahwanvú tɔn lɛ́ɛ bó ka lɛ́ nyí atínkpatɔ́. Ɖo hwe énɛ́ 

nu ɔ́, gbɛ e é zán ɔ́ nyí gbɛ titewungbe bó nyɔ́. Ényí hwenu e é ɖo nǔkplɔ́n mɛ wɛ abǐ é ɖo azɔn gbɔ nú azinzɔnnɔ 

lɛ́ɛ é kɛ́ɖɛ́ wɛ ǎ. Jezu wa jlǒ Mawu tɔ́ ɔ́ tɔn ɖo nǔ bǐ mɛ. 

Nú mǐ dó gǎn wɛ bó ɖo « Axɔ́súɖuɖu Mawu tɔn ba wɛ dó nukɔn ɔ́ », é ɖo tíntín mɛ wɛ ɖɔ mǐ ná sɔ́ hwenu mǐtɔn 

bǐ bó ná dó xo ɖɛ abǐ bó ná ɖo Mawuxó kɛ́ɖɛ́ ɖɔ wɛ ǎ. É ɖo nyinyí wɛ ɖɔ, nǔ e wa wɛ mǐ ɖe lɛ́ɛ bǐ ɔ́, mǐ ɖó ná bló 

gbɔn alɔkpa lɛ́ɛ bǐ bónú nuwíwa mǐtɔn lɛ́ɛ ní nyɔ́ Mawu nukún mɛ bo xɔ susu n’i. 

 

Ɖoɖónu mǐtɔn 

XÓƉƆDÓXÓWÚ ƉO GBƐ̌TA ƉAXÓ MƐ 

• Nɛ̌ wɛ mǐ hɛn ɔ́, mǐ nǎ kplɔ́n bo nɔ gbɛ bo nyɔ́ Mawu nukún mɛ gbɔn ? 

o Mǐ ɖó ná nɔ wa nǔ xwedó Mawuxó ɔ́ 

 

Nú mǐ xɔ nǔ ɖé bɔ nǔ énɛ́ ɔ́ nyí nǔxɔkwɛ́ ɔ́, è nɔ ná mǐ wěma e tínmɛ lě e è nǎ zán nǔ énɛ́ gbɔn e d’é jí. Azɔ̌xwé e 

bló nǔxɔkwɛ́ e mǐ xɔ é wɛ nɔ wlán nǔtínmɛwéma énɛ́. Azɔ̌xwé ɔ́ tunwun lě e è nǎ zán nǔ énɛ́ gbɔn bɔ é ná ɖɔjí 

ganjí é. Nú mǐ ba ná ɖu nǔxɔkwɛ́ mǐtɔn sín lě ganjí ɔ́, é nyɔ́ ɖɔ mǐ ní xa nǔtínmɛwéma énɛ́ e è blǒ d’é jí é ganjí. 

 

Nǔ ɖokpó ɔ́ wɛ nyí kpó Mawu kpó. É bló gbɛ ɔ́. É bló mǐ gbɛtɔ́ lɛ́ɛ. Bo ká tunwun lě e é ná bló gbɔn bónú gbɛ ɔ́ kpó 

gbɛzínzán mǐ gbɛtɔ́ lɛ́ɛ tɔn kpó ná nyɔ́ nú mǐ é. Énɛ́ wútu wɛ é wlán nǔtínmɛwéma ɖokpó do gbɛ ɔ́ jí. Nǔtínmɛwéma 

énɛ́ ɔ́ wɛ è nɔ ylɔ ɖɔ Mawuxówéma. Ɖo Mawuxówéma ɔ́ mɛ ɔ́, é tínmɛ lě e mǐ na zán gbɛ mǐtɔn gbɔn bɔ é ná nyɔ́ 

ganjí é. Mawuxówéma hɛn nǔnywɛ́ e sín hudó mǐ ɖó bo ná gbɔ azɔn e jɛ wɛ gbɛ ɔ́ bǐ kpó togùn e gba lɛ́ɛ kpó ɖe 

é. Nú mǐ ba ná nɔ gbɛ ganjí bónú gbɛ víví nú mǐ, lobo nú togùn e tɛntin mǐ ɖe é lɔ ná ɖyɔ́ walɔ bo xwedó Mawu ɔ́, 

mǐ ɖó ná xa, bo mɔ nǔ jɛ mɛ, bó zán nǔ e è wlǎn d’é mɛ lɛ́ɛ e ɖ’é jí ɖo nǔ e kan gbɛ mǐtɔn lɛ́ɛ é bǐ mɛ. 

 

XÓƉƆDÓXÓWÚ ƉO GBƐ̌TA KLÉWÚN MƐ (Lě e é jló mɛ gbɔn e) 

• Sɛ́n tɛ́ lɛ́ɛ wɛ mi mɔ xa ɖo Mawuxówéma ɔ́ mɛ ? 

• Ɖagbe tɛ́ wɛ sɛ́n énɛ́ lɛ́ɛ ná wa nú mǐ? 

 

GBEƉÚƉÓ 

 

È ní zán Mawuxówéma ɔ́ ɖo nǔ e kan gbɛ mǐtɔn lɛ́ɛ é bǐ mɛ 

Mawu ná Mawuxówéma ɔ́ mǐ bɔ é nɔ xlɛ́ lě e mǐ ná nɔ gbɛ gbɔn bo nyɔ́ Mawu nukún mɛ é. Nú mǐ ba ná se tónú 

nú Mawu ɖo nǔ bǐ mɛ ɖo gbɛzínzán mǐtɔn mɛ ɔ́, mǐ ɖó ná mɔ nǔ jɛ nǔ e Mawuxówéma ɔ́ nɔ kplɔ́n mǐ lɛ́ɛ é mɛ. Aní 

mɛ wɛ nǔ e ɖo Mawuxówéma ɔ́ mɛ lɛ́ɛ é nyí ɖokpó ɔ́ abǐ é gbɔn vo kpó hwɛndomɛwalɔ mǐtɔn dodó lɛ́ɛ kpó ɖe? 

Nú mǐ ba ná ɖó Axɔ́súɖuɖu Mawu tɔn ayǐ ɖó ayǐkúngban jí ɔ́, mǐ ɖó ná tunwun alì Mawu tɔn lɛ́ɛ bo xwedó. 

 

AZƆ̌WIWA ƉÒ GBƐ̌TA KLEWUN MƐ (SG) 

Nǔ e nǔkplɔńví ná wa é : Mi má nǔkplɔ́nví lɛ́ɛ dó gbɛ̌ta kléwun kléwun mɛ. Mi ná ƉIƉE E È NǍ ZÁN DÓ KPLƆŃ 

NǓ MƐ É sín wěxwɛ e è blǒ dó "nunɔmɛ Axɔ́súɖuɖu Mawu tɔn" jí é ɖokpó gbɛťa ɖokpó ɖokpó. Mi bló 

kpɔndéwuzɔ́ dó ayǐmlɔ́xwi nukɔntɔn ɔ́ jí nú gbɛťa kléwun kléwun ɖokpó ɖokpó, bo ná byɔ́ yě ɖɔ, nú gbɛťa de yá 

wǔ fó ɔ́, é hɛn ɔ́, é ná gɔ́ ayǐmlɔ́xwi ɖěvo e sín azɔ̌ ná.  

 
Mi wa azɔ̌ dó tɛɖiɖe ɔ́ mɛ. Nú mǐ sɔ́ azɔ̌ e è nǎ wa dó tɛɖiɖe ɔ́ mɛ lɛ́ɛ é ɔ́, mi ná gba tamɛ dó nǔ e hwɛndomɛwalɔ 
dodó mǐtɔn lɛ́ɛ nɔ ɖɔ é wú; bo ká ná kpɔ́n wɛ̌fɔ lɛ́ɛ ba dó tunwun nǔ e Mawuxówéma ɔ́ byɔ́ ɖɔ mǐ ɖó ná bló é. 
 

 

GBƐƉUƉO  

Hwenu e gbɛ̌ta kléwun kléwun lɛ́ɛ fó azɔ̌ yětɔn é ɔ́, mi ná kpɔn azɔ̌ e yě wa é ɖě jɛ ɖě gúdo lobo ná byɔ́ gbɛ̌ta lɛ́ɛ 

ɖokpó ɖokpó ɖɔ yě ní má azɔ̌ e yě wa é xá mɛ bǐ. 

Nunɔmɛ alɔkpa e jɛxá é 
Wěfɔ e mɛ è wlǎn 

dó e 
Hwɛndomɛwalɔ dodó mǐtɔn lɛ́ɛ 

Nǔ e Axɔ́súɖuɖu 

Mawu tɔn byɔ́ é 

Lě e gǎn lɛ́ɛ ná nɔ hɛn yěɖěe  

gbɔn é 
Matíe 20:25-28 

Ahwanvú lɛ́ɛ wɛ nɔ́ sɛn gǎn bɔ gǎn 

nɔ́ zǎn yě. Gǎn nɔ́ zɔ́n nǔ mɛ kpó 

acɛkpikpa kpó. 

Gǎn lɛ́ɛ nɔ́ wa azɔ̌ bó 

nɔ́ zán yěɖěe nú 

ahwanvú yětɔn lɛ́ɛ. 

Lě e asú e mǐ nyí é ɔ́, mǐ ɖó 

ná nɔ́ wa nǔ gbɔn é 

Kolɔ́sínu 3:19 

1 Piyɛ́ɛ 3:7 

Efɛ́zinu 5:25, 28, 33 

 

  

Lě e asì e mǐ nyí é ɔ́, mǐ ɖó ná nɔ́ 

wa nǔ gbɔn é 

Bǐbɛ́mɛ 2:18 

Efɛ́zinu 5:22-24, 33 

 

  

Lě e mǐ ɖó ná nɔ hɛn vǐ lɛ́ɛ gbɔn 

é 

Ɖɛhan 127:3 

Efɛ́zinu 6:4 

 

 

  

Lě e mǐ ná nɔ hɛn nɔzo mǐtɔn lɛ́ɛ 

gbɔn é 

Matíe 22:36-40 

Luki 10:25-37 

 

  

Lě e mǐ ná nɔ wa nǔ xá kɛntɔ́ 

mǐtɔn lɛ́ɛ gbɔn é 

Lucki 6:27-31 

 

 

 

  

Nunɔmɛ e mǐ na ɖó kpánukɔn 

azɔ̌ é  

Kolɔ́sínu 3:22 – 4:1 

Efɛ́sínu 6:7-8 

 

  

Nunɔmɛ e mǐ ná ɖó kpánukɔn 

ayǐ e jí mǐ ɖé kpó nǔ e lɛ́dó mǐ 

lɛ́ɛ kpó é 

Ɖɛhan 24:1 

Bǐbɛ́mɛ 1:28-30 

Bǐbɛ́mɛ 2:15 

 

  

Nǔ e ɖo tají hú nǔ bǐ é 
Matíe 6:25-34 

Matíe 22:36-40 
  

Nunɔmɛ e mǐ ná ɖó dó kú kpó 

gbɛtɔ́ sín kú e é ná kú é kpó wú 

é 

Jǎan 11:25-26 

Eblé 2:14-15 

Nǔɖe xlɛ́mɛ 1:17-18 

 

  

Nunɔmɛ e mǐ ná ɖó ɖo wuvɛ́ 

hwenu é 

Luki 6:22-23 

2 Kɔlɛ́ntinu 1:8-11 

 

 

  

 

XÓƉƆDÓXÓWÚ ƉO GBƐ̌TA ƉAXÓ MƐ 

● Hwɛndomɛwalɔ énɛ́ lɛ́ɛ kpó Axɔ́súɖuɖu sín walɔ énɛ́ lɛ́ɛ kpó ɔ́, ɖě tɛ lɛ́ɛ wɛ ɖì yědée hú ɖě ? Ɖě tɛ lɛ́ɛ wɛ 

gbɔnvo nú yědée tawun ? 

● Mi tunwun akpaxwé ɖěvo lɛ́ɛ bɔ hwendomɛwalɔ zínzán ɔ́ gbɔn vo nú Mawuxówéma ɔ́ sín nǔ é ɖɔ é a ?  

● Nɛ̌ wɛ mǐ nǎ jɛ walɔ mǐtɔn lɛ́ɛ ɖyɔ́ jí gbɔn bónú é ní sɔgbe xá nǔ e Mawuxówéma ɔ́ byɔ́ ɖɔ mǐ ɖó ná wa é?  

Tasúná 

Nǔ ɖagbe sukpɔ́ ɖo hwɛndomɛwalɔ mǐtɔn lɛ́ɛ mɛ. Hwɛndomɛwalɔ ɖě lɛ́ɛ nɔ kplɔ́n mɛ ɖɔ è ní gɔ́ alɔ nú mɛdée, ɖěvo 

ká nɔ kplɔ́n nǔ mǐ dó ya e è nǎ ké nú hɛ̌nnu mɛtɔn é kpó lě e è ɖó ná wa azɔ̌ ganjí gbɔn bo wlibo nú nǔ e Mawu ná 

mǐ lɛ́ɛ e kpó jí. Lo ɔ́, hwɛndomɛwalɔ lɛ́ɛ bǐ wɛ ká ɖó nǔ bɔ é sɔta nǔ e Mawuxówéma ɔ́ ɖɔ lɛ́ɛ gěgé. Nú mǐ jló ná se 

tónú nú Mawu ɔ́, mǐ ɖó ná ba nǔ e gbɔnvo ɖo hwɛndomɛwalɔ mǐtɔn mɛ kpó Mawuxówéma ɔ́ kpó mɛ é. Mi ná 

tɛ́nkpɔ́n bó sɛkpɔ́ nǔ e Mawuxówéma ɔ́ kplɔ́n mɛ é bó má nɔ hɛndomɛwalɔ mǐtɔn lɛ́ɛ kɛ́dɛ́ jí ó.  

 

Mi kpɔ́n tɛɖiɖe e mǐ ɖe ɖo aga ɔ́ ganjí bó kpɔ́n ɖɔ mǐ sixú húzú nǔ ɖokpó abǐ we mɔ̌ dó lě e Mawuxówéma ɔ́ byɔ́ 

gbɔn é jí a ? 

Nǔkplɔńkplɔń 3: Nǔ e Mawuxówéma ɔ ́ɖɔ 

dó azɔ̌wíwa wú é 
 

Lìnlìn taji 

Azɔ̌ lɛ́ɛ bǐ hɛn ɔ́, yě ná sɔ́ susu nú Mawu. Mǐ ɖó ná wa azɔ̌ mǐtɔn dó sɔ́ susu nú Mawu. 

 

Azɔ̌wánú: 

1. Alìxlɛ́mɛwéma nǔkplɔ́nví tɔn (SG) 

a. Lě e Mawuxówéma ɔ́ tín nǔ mɛ dó azɔ̌ jí gbɔn é  

 

Xónusɔ́ɖote 

XÓƉƆDÓXÓWÚ ƉO GBƐ̌TA ƉAXÓ MƐ 

● Nǔ nyanya wɛ azɔ̌ nyí a abǐ nǔ ɖagbe?  

● Lǒdídó tɛ́ lɛ́ɛ wɛ ɖɔ xó dó azɔ̌ wú ɖo gbe mitɔn lɛ́ɛ mɛ ?  

 

Mi xa Bibɛ́mɛ 1:28 

● Nǔ tɛ́ Mawu ɖɔ nú Adamu jɛ nukɔn ? 

● Adamu kó ɖu atínsínsɛ́n cóbɔ Mawu ɖɔ xó énɛ́ n’i wɛ a abǐ hwenu e é ma kó ɖu ǎ é wɛ é ɖɔ xó énɛ́ n’i? 

 

Mi xà Bibɛ́mɛ 2:2 

● Étɛ́ sín gbɔjɛ wɛ Mawu gbɔjɛ ? 

 

Mi xà Maki 6:1-3 

●  Étɛ wa wɛ Jezu ɖe cobo wa bɛ́ nǔkplɔ́nmɛzɔ́ ?    

 

Lě e mǐ mɔ xá gbɔn ɖo wěfɔ énɛ́ lɛ́ɛ mɛ é ɔ́, Mawu w’azɔ̌, bó bló mǐ dó apkajlɛ́ tɔn mɛ wútu ɔ́, é bló mǐ bɔ mǐ ɖó 

ná w’azɔ̌. Ɖo Bibɛ́mɛ ɔ́, cobónú hwɛhuhu na byɔ́ gbɛ ɔ́ mɛ ɔ́, gbɛtɔ́ kó ɖo azɔ̌ wa wɛ.   

 

Wi e dò azɔ̌wiwa mɛ é 

Ɖo Hwlitiwéma mɛ ɔ́, mǐ se ɖɔ Hwliti hɔn xwedó asú tɔn nɔ ɖó adɔ e wa é wútu, lobo ka nyí yatɔ́nɔ tawun. Yě lɛ́kɔ 

yi Mɔwabu ɖó yě se ɖɔ nǔɖúɖu ɖo dɔ̌n. Hwliti mɔ azɔ̌ ɖo Bowazi gle mɛ, ɖó Bowazi ɔ́ se lě e é nɔ́ wa nǔ gbɔn xá 

asú tɔn nɔ gbɔn é bó ké ya tɔn n’i. 

 

Mi xà Hwliti 2:15-16 

● Nǔ tɛ́ wɛ Bowazi bló bo wá alɔgɔ nú Hwliti ? 

● Nɛ̌ gbɔn mi mɔ ɖɔ é kún ná ble-núkún i tlɔlɔ ó ?  

o È blǒ mǐ bɔ mǐ ɖó ná wa azɔ̌ wútu ɔ́, mǐ nɔ mɔ wi ɖo azɔ̌wíwa mɛ hú mi ɖo alɔgɔ mɛ ɖěvo tɔn mɔ 

wɛ. Azɔ̌ e Bowazi ná Hwliti é ɔ́, wi wɛ é ɖó n’i. 

 

Mawu ba ɖɔ mǐ ní nɔ ́kpé nukún azɔ ̌wú ganjí 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

Étɛ́ wú mǐ ka ɖó ná nɔ wa azɔ̌ ? Mi xa Wěfɔ élɔ́ lɛ́ɛ bó ɖɔ nǔ e mi hɛn ɖo nǔkplɔ́nkplɔ́n élɔ́ mɛ é. 

● 1 Tɛsaloníki 4:11-12 – Nɔzo mitɔn lɛ́ɛ ná sí mi bɔ mi ná nɔ mɛɖé kan nu ǎ. 

● 1 Timɔte 5:8 – Bɔ mi na bló nǔ e hùdó hwɛdo mitɔn tɔn lɛɛ́. 

● Efɛsinu 4:28 – Bo na mɔ̀ nǔ bo na mɛ e ɖò hùdo tɔn mɛ lɛɛ́ é. 

 

GBEƉÚƉÓ 

 

XÓƉƆDÓXÓWÚ ƉO GBƐ̌TA ƉAXÓ MƐ 

● Mi lɛ́n ɖɔ Mawu ba ɖɔ mǐ ní nɔ wa azɔ̌ a ? 

● Nunɔmɛ ɖě tɛ́ mɛ lɛ́ɛ nɔ ɖó kpaa dó azɔ̌ wú ?  

● Nunɔmɛ ɖě tɛ́ mi lɛ́n ɖɔ mǐ ɖó ná nɔ ɖó dó azɔ̌ wú ?  

 

Mawu ba ɖɔ mǐ mɛ bǐ ní nɔ w’azɔ̌. Cobónú hwɛhuhu ná byɔ́ gbɛ ɔ́ mɛ ɔ́, Adamu ko ɖo azɔ̌ wa wɛ ɖi jíkpámɛzɔ́watɔ́. 

Nú mǐ ɖo azɔ̌ wa wɛ ɔ́, mǐ ná kpé wú bo bló hudó e nyí mǐtɔn tɔn lɛ́ɛ, bó ná sixú ná nǔ yamɔnɔ lɛ́ɛ, bó ná nǔ dó 

agun mɛ. Azɔ̌ nɔ ba wi nú mǐ bó nɔ zɔ́n bɔ mǐ nɔ gɔ́ alɔ nú mǐɖěe gbɔn nǔnyɔ́wa mǐtɔn lɛ́ɛ mɛ. 

 

Nǔ e nyí azɔ ̌e bǐ wɛ nɔ xɔ súsu nú Mawu 

XÓƉƆDÓXÓWÚ ƉO GBƐ̌TA ƉAXÓ MƐ 

• Ɖo hwɛndo mitɔn lɛ́ɛ mɛ ɔ́, azɔ̌ ɖě ɖo nukɔn nú ɖě wɛ a ? Ani mɛ wɛ azɔ̌ ɖě ɖo nukɔn nú ɖě ɖe ? 

  

• Azɔ̌ ɖě tɛ́ Mawu ná Adamu ? (É ná lɛ jikpágle bo sun nyǐkɔ kanlin lɛɛ́ -Bibɛḿɛ 2:15-20) 

• Azɔ̌ ɖě tɛ́ Mawu ná Nɔwée  ? (É ní bló tɔjǐhún ɖokpó- Bibɛḿɛ 6:13-14) 

• Azɔ̌ ɖě tɛ́ Mawu ná Jedenyɔɔ ? (É ní fùn ahwan xá kɛńtɔ́ Izlayɛĺi tɔn lɛɛ́ - Hwɛɖɔtɔ́ 6:14 ) 

• Azɔ̌ ɖě tɛ́ Mawu ná Moyízi ? (É ní ɖe togun Mawu tɔn sín Ejíputomɛ Tíntɔ́n 3:10) 

 

• Mi lɛ́n ɖɔ Mawu ná ba ɖɔ mɛ énɛ́ lɛ́ɛ ní kun agun abǐ yě ní ɖo Mawuxó ɖɔ wɛ bo jó azɔ̌ e É zɔ́n yě é dó a ?   

• Mi vɛdó ɖɔ yɛhwenɔ lɛ́ɛ ná xɔ akwɛ́ Mawu nukún mɛ hú mɛ énɛ́ lɛ́ɛ wɛ a ? Xlɛ́ tɔn ɔ́, azɔ̌ e Alɔɔn wa ɔ́ xɔ 

akwɛ́ hú ée Moyizi wa é wɛ a ?  

 

Ɖěe mɛɖé lɛ́ɛ nɔ́ mɔ ɖɔ azɔ̌ ɖě hú gǎn ɖě é ɔ́, é ɖo mɔ̌ ɖo Mawuxówéma ɔ́ mɛ ǎ. Glɛ̌kinu lɛ́ɛ sín hwɛndo mɛ mɛ wɛ 

è nɔ mɔ linlin énɛ́ ɖe káká bɔ́ Mawusɛ́ntɔ lɛ́ɛ akpa ɖokpó yí ɖó mɔ̌, káká jɛ hwenu e agun ɔ́ húzú walɔ dó é. Glɛ̌ki 

sín mɛ lɛ́ɛ nɔ lɛ́n ɖɔ gbigbɔ mɛ sín azɔ̌ hú gǎn, bo ɖó wi ta nú Mawu hú azɔ̌ ɖě lɛ́ɛ bǐ, bɔ azɔ̌ ɖě lɛ́ɛ kún xɔ akwɛ́ 

nukún tɔn mɛ sɔ mɔ̌ ó. 

 

É ɖo mɔ̌ co, Mawuxówéma ɔ́ sin Hwenuxó ɖo ali énɛ́ ɔ́ nu gbɔn vo. Mawuxówéma ɔ́ bɛ́ kpó Mawu kpó sín hwenu 

e é bló wɛ̌kɛ́ ɔ́ kpó ayǐkúngban kpó e. Ɖo Bibɛ́mɛ 2:8 mɛ ɔ́, mǐ mɔ ɖɔ Mawu bló jikpá. Nú mǐ ɖo azɔ̌ wa wɛ ɖo glemɛ 

ɔ́, mǐ ɖó ná nɔ flín mǐɖěe ɖɔ Mawu wɛ nyí jikpáglezɔ́watɔ́ nukɔntɔn ɔ́. Nǔ e Mawu ko bló sín xwe ko yi gěgégége ɔ́ 

wa wɛ mǐ ɖe. Nú Mawuxóɖuɖɔ alɔ̌ wɛn ɖagbe jlájlá nyí azɔ̌ bo ɖó wi ta nú mɛ ɔ́, mɔ̌ ɖokpó ɔ́ jɛ́n jikpámɛgle, 

glezɔ́wiwa, atínkpikpa abǐ nǔkplɔ́nmɛ lɔ nyí azɔ̌ bo ɖo wi ta nú mɛ. Ényí mɛ e ná kplɔ́n Gbigbɔ mɛ sín nǔ lɛ́ɛ mǐ é 

kɛ́ɖɛ́ sín hudó wɛ mǐ ɖo ǎ; amɔ̌ mǐ lɛ́ ɖó hudó mɛ e ná lɛ gle bɔ mǐ ná mɔ nǔ bo ɖu é abǐ mɛ e ná gbá xɔ bónú mǐ 

mɔ xɔ bo nɔ mɛ é kpódó mɛ e ná kplɔ́n nǔ vǐ mitɔn lɛ́ɛ é kpán. 

 

Nɔví Loláan 

XÓƉƆDÓXÓWÚ ƉO GBƐ̌TA ƉAXÓ MƐ 

Dawe ɖé jɔ ɖo Flansetomɛ ɖo xwe 1608 vlamɛ. É huzu Klísusɛntɔ́ ɖo hwenu e é ɖó xwe 18 é. Ée é ɖó xwe 20 é ɔ́, 

é sɔ́ gbeta bo zé gbɛzán tɔn bǐ nú Mawu bo byɔ́ xwédo yɛhwenɔ lɛ́ɛ tɔn mɛ bɔ è  sun nyǐkɔ ɛ ɖɔ nɔví Loláan. É mɔ 

ɖɔ nú émí byɔ́ yɛhwenɔ lɛ́ɛ sín xwédo mɛ ɔ́, émí ná sɔ́ hwenu émítɔn bǐ bó ná xo ɖɛ ná ɖo agunxɔmɛ, bó ná kpé 

Mawu wú bó sɛn ganjí. É lɛ́n mɔ̌ có, nǔɖúɖuɖiɖazɔ́ wa wɛ é nɔ ɖe ɖo yɛhwenɔhwedo ɔ́ mɛ. Káká nú xwe wǒ (10) 

ɔ́, xomɛ nɔ ɖo nɔvi Loláan sin wɛ ɖó adoxwɛsa e é nɔ ɖe bɔ nɔ ɖo nǔ ɖa wɛ, hwenu e mɛ ɖě lɛ́ɛ nɔ ɖo agunhɔmɛ é 

wútú. É nɔ cí n’i ɖɔ azɔ̌ éyɛ tɔn má xɔ akwɛ́ sɔ mɛɖě lɛ́ɛ tɔn ɖɔhun. 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

• Nú mi kpe nɔví Loláan ɖo xwe 10 énɛ́ lɛ́ɛ mɛ ɔ́, nǔkplɔ́nmɛ tɛ́ mi ná ná ɛ ? 

• Mi lɛ́n ɖɔ azɔ̌ yɛhwenɔ lɛ́ɛ tɔn ɖo agunxɔmɛ xɔ akwɛ́ hú nǔɖiɖazɔ́ nɔví Loláan tɔn ɖo aɖoxwɛsa wɛ a ? 

• Mi xa wěfɔ élɔ́ lɛ́ɛ bo kpɔ́n lě e mi ná zán dó xó énɛ́ wú gbɔn é. 

o 1 Kolɛ́ntinu 10:31 

o Kolósinu 3:23 

 

GBEƉÚƉÓ 

 

Ée nɔví Loláan wa nǔɖúɖuɖiɖazɔ́ ɔ́ nú xwe wǒ gúdo é ɔ́, é wá mɔ ɖɔ émí hɛn ɔ́, émí ná w’azɔ̌ nú Mawu ɖo fí ɖěbǔ 

e émí mɔ émíɖěe ɖe é. Étɛ́ ɖyɔ́ ɖo gɔ̌n tɔn ? É tunwun din ɖɔ LĚ E ÉMÍ ƉO AZƆ̌ WA GBƆN WƐ é kpó NINƆMƐ e émí 

nɔ́ ɖó dó azɔ̌ émítɔn wú é kpó hɛn ɔ́, yě ná ɖó wi ta nú Mawu bó xɔ susu n’i! 

 

Nɔví Loláan kpo ɖo nǔɖiɖazɔ́ wa wɛ, amɔ̌ din ɔ́, é mɔ ɖɔ émí ɖo nǔ ɖa wɛ bó ɖo gannú klɔ wɛ ɖo tónú se nú Mawu 

mɛ ɔ́, kpó émí ɖo Mawu sɛn wɛ ɖo agunxɔmɛ kpó ɔ́, Mawu gbɛɖe ɔ́ sín tenunɔ ɖokpó ɔ́ mɛ wɛ émí ɖe, bó nyí nǔ 

ɖokpó ɔ́. 

 

Nú nǔ e mǐ bló ɔ́ má nyí hwɛhuhu sín nǔ ǎ ɔ́, Mawuxówéma ɖe xlɛ́ mǐ ɖɔ Mawu nɔ́ kpɔ́n lě e mǐ bló nǔ ɖé gbɔn é 

hú nǔ e mǐ bló é. Nǔ e mǐ nɔ wa lɛ́ɛ é ɔ́, bǐ wɛ hɛn ɔ́, é na ná susu Mawu. 

 

XÓƉƆDÓXÓWÚ KPÓ NƆVI ƉĚVO KPÓ 

● Nú azɔ̌ bǐ hɛn ɔ́, é ná xɔ susu nú Mawu ɔ́, nǔ tɛ hɛn ɔ́, é ná ɖyɔ́ ɖo linlin e mǐ nɔ́ ɖó dó azɔwíwa wú é mɛ ?  

● Nǔ mɔ dó azɔ̌wiwa wú mitɔn húzú nǔɖe ɖo lě e mi nɔ wa azɔ̌ gbɔn é wú a ? 

 

Mawu nɔ ́kpɔń lě e mǐ nɔ ́wa azɔ̌ gbɔn é 

Mawuxówéma ɔ́ ɖɔ azɔ̌ ɖě hú gǎn ɖě ǎ. Nǔ ɖo mɔ̌ có, é ka kplɔ́n nǔ gěgé mǐ dó lě e mǐ ɖó ná nɔ́ wa azɔ̌ mǐtɔn lɛ́ɛ 

gbɔn é jí. Fínfɔ́n mǐtɔn ɔ́, mǐ nɔ ɖibla zán kéze mǐtɔn bǐ dó wa azɔ̌. É ɖo mɔ̌ ɔ́, mǐ ɖó ná gbéjé lě e mǐ nɔ wa azɔ̌ gbɔn 

é kpɔ́n ganjí. 

 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

Mi ní kpɔ́n wěfɔ élɔ́ lɛ́ɛ. Nǔ tɛ wěfɔ énɛ́ lɛ́ɛ kplɔ́n mǐ dó azɔ̌wiwa wú ? 

● 2 Tɛsaloníki 3:10-12 – Nú a ma wa azɔ̌ ǎ ɔ́, a ɖó ná ɖu nǔ ǎ. 

● Nǔnywɛ́xó 10:4 – Fɔnlin ɔ́, ya wɛ é nɔ́ dó mɛ; kan ván bó wa nǔ ká nɔ́ dó ɖɔkun nú mɛ. 

● Nǔnywɛ́xó 19:15 – Fɔnlin ɔ́, amlɔ wɛ é nɔ́ zɔ́n mɛ hwebǐnu ; mɛ e ma nɔ́ wa nǔɖe ǎ ɔ́, xovɛ ́wɛ é nɔ́ nɔ. 

● Nǔnywɛ́xó 21:25 –  Fɔnlínnɔ ɔ́, nǔjlómɛ tɔn lɛɛ́ nɔ hu i; ɖó é nɔ́ gbɛ ́ɖɔ émi kún ná sɔ́ gběyɛ ó.  

 

Wěfɔ élɔ́ lɛ́ɛ ka kplɔ́n nǔ mǐ dó lě e mǐ ɖó ná nɔ wa azɔ̌ gbɔn é wú a? 

● Kolósinu 3 : 23 – Azɔ̌ ɖěbǔ e wa wɛ mi ɖe é ɔ́, mi bló ɖi Aklúnɔ wa azɔ̌ ná wɛ mi ɖe ɖɔhun, é nyí gbɛtɔ́ lɛɛ́ 

wa ná wɛ mi ɖe ǎ. 

 

GBEƉÚƉÓ 

 

Mawuxówéma ɔ́ tɛ ɖɛ̌ jí ganjí ɖɔ mǐ ɖó ná wa azɔ̌ ɖésú tawun bó ɖó ná ɖì fɔnlin ǎ. Mǐ ɖo azɔ̌ wa wɛ ɔ́, mǐ ɖó ná nɔ́ 

bló ɖi Mawu wɛ nyí gǎn mǐtɔn ɖɔhun! 

 

 

XÓƉƆDÓXÓWÚ ƉO GBƐ̌TA ƉAXÓ MƐ 

Jezu zán gbɛninɔ tɔn akpá gěgé dó wa atínkpatɔ́zɔ́. Nú mi Sixú mɔ ɛ hwenu e é ɖo xɔgbátɔ́zɔ́ wa wɛ é ɔ́ : 

● Étɛ́ mi ná mɔ dó lě e azɔ̌ tɔn mɛ́ gbɔn é wú ?  

● Mi lɛ́n ɖɔ émí wa azɔ̌ ɖo azɔ̌watɛn ɖokpó ɔ́ xá Jezu ɔ́, nɛ̌ wɛ azɔ̌ wa ɖo azɔ̌watɛn ɖokpó ɔ́ xá Jezu ná cí 
nú mi ?   

● Nɛ̌ wɛ é ka ná nɔ wa nǔ gbɔn ɖo kéze ɖokpó mɛ?   
● Nɛ̌ wɛ é ná nɔ́ wa nǔ gbɔn hwenu e mɛɖé ma ɖo kpúnkpɔ́n ɛ́ wɛ ǎ é ?  

 

Ɖo ada húzú nú nǔ lɛ́ɛ hwenu ɔ́, nǔ ma ɖó ayi tɔn ɖokpó dyɔ́ ɖo lě e Klísusɛntɔ́ lɛ́ɛ nɔ wa azɔ̌ gbɔn ɖ’ayǐ é mɛ. 

Nukɔntɔn e mɛ lɛ́ɛ sɔ́ Mawuxówéma ɔ́ bo jɛ xìxa jí bo kpɔ́n lě e yě hɛn ɔ́, yě ná zán gbɔn dó gbɛzínzán yětɔn wu é 

nɛ́. Hwe énɛ́ nu ɔ́, nú atínkpatɔ́ ɖé bló tavo ɖé ɔ́, é nɔ́ kpɔ́n ɖɔ tavo ɔ́ glɔ́ ɔ́ ká mɛ́ lě e tavo sín wǔtu lɛ́ɛ mɛ́ gbɔn ɔ́ a 

jí. É nɔ́ ɖɔ d’ayimɛ nú éɖěe ɖɔ Mawu ɖo tavo ɔ́ wútu lɛ́ɛ kpó glɔ̌ tɔn ɖésú kpó mɔ wɛ, bɔ énɛ́ wútu wɛ é nɔ dó gǎn 

bo nɔ bló ganjí ba dó nyɔ́ Mawu nukún mɛ. Nǔzínzán e mɛ lɛ́ɛ nɔ bló hwe énɛ́ nu lɛ́ɛ nɔ nyɔ tawun hú ée bló wɛ 

yě ɖe égbe din é. 

. 

AZƆ̌WIWA ƉO GBƐ̌TA KLÉWUN MƐ 

Nǔ e nǔkplɔńmɛtɔ ́ná wa é : Mi byɔ́ gbɛťa ɖokpó ɖokpó ɖɔ é ni kpɔ́n azɔ̌ ɖokpó bo sɔ́ (kpɔ́nd́ewu tɔn wɛ nyi : 

nǔkplɔ́nmɛtɔ́, glézɔ́watɔ́, xɔmɛjlaɖótɔ́) lobo kpa ayihún we kpó e kpó : ayihún nukɔntɔn ɔ́ ná xlɛ́ mɛ ɖokpó bɔ é ná 

ɖo azɔ̌ énɛ ́wa wɛ nú susu Mawu tɔn, bɔ mɛ wegɔ́ ɔ́ ná xlɛ ́bɔ azɔ̌ tɔn wiwa ná kpa gigo nú Mawu ǎ. 

 

Mi xwle ayihún e è na da bó dó kplɔ́n nǔ mɛ é gbɛ̌ta lɛ́ɛ 

 

XÓƉƆDÓXÓWÚ ƉO GBƐ̌TA ƉAXÓ MƐ 

Nú è da nǔkplɔ́nmɛyihún ɖokpó wayi ɔ́, è nǎ nɔ ɖɔ xó d’é wú : 

• Nɛ̌ wɛ è nɔ xɔ susu nú Mawu ɖo azɔ̌ mɛtɔn mɛ gbɔn ? 

• Nɛ̌ wɛ azɔ̌wiwa mɛtɔn ma nɔ xɔ susu nú Mawu ǎ gbɔn ? 

• Nǔ tɛ lɛ́ɛ wɛ mǐ hɛn ɔ́, mi ná gɔ́ nú ée mǐ ɖɔ wayi din lɛ́ɛ ? 

 

Tasúnà 

TAMƐLINDÓNǓWÚ MƐ ƉÉSÚNƆ TƆN 

Mi lin tamɛ dó azɔ̌ mitɔn wú. Alɔkpa ɖě tɛ mi nɔ zán dó kpa susu nú Mawu gbɔn azɔ̌wiwa mitɔn mɛ ? Mi byɔ́ Mawu 

ɖɔ é ní ɖe nǔ e émí ná bló bó lɛ́ sɔ́ nyǐkɔ tɔn su d’é jí gbɔn azɔ̌wiwa émítɔn mɛ é xlɛ́ émí. 

.

Nǔkplɔńkplɔń 4ɔ: Akɔta lɛɛ́ sɔ ́Mawu dó ɖó 

Axɔśú 
 

Lìnlìn taji : Axɔ́súɖuɖu Mawu tɔn ɔ́ ɖó ná dɔn ɖyɔ̌ɖyɔ́ dó gbɛzán mǐtɔn lɛ́ɛ mɛ; é ká nyí gbɛzán mǐtɔn lɛ́ɛ kɛ́ɖɛ́ mɛ 

wɛ ǎ, lo ɔ́ é ɖó ná dɔn ɖyɔ̌ɖyɔ́ dó akɔta lɛ́ɛ bǐ mɛ. 

 

Azɔ̌wánú 

1. Alixlɛ́mɛwéma nǔkplɔ́nví tɔn (SG) 

a. Axɔ́súɖuɖu ɔ́ ɖo ayǐkúngban jí – xóɖɔdóxówú sín nǔkanbyɔ́ 

2. Nǔwlánwéma ɖaxó (gblogblo) 

3. Nǔwlánkpóví avìɖonu abǐ nǔwlánkpo wěmatɛ tɔn 

 

Mǐ ní sɔ ́Jezu ɖó akɔta mitɔn xɔśú 

XÓƉƆDÓXÓWÚ ƉO GBƐ̌TA ƉAXÓ MƐ 

Mi sixú kpɔ́n Jezu ɖi akɔta mitɔn sín axɔsú a ?  

● Ényí mi sɔ́ ɛ dó ɖó axɔ́sú mitɔn ɔ́, nǔ tɛ́ ma ka ná sɔ gbe xá jlǒ tɔn ǎ bɔ é ná ɖyɔ́ ? 

● Nǔ tɛ́  ka ná sɔ gbe xá jlǒ tɔn bɔ é ná yí gbe ná ? 

 

Nǔ e nǔkplɔńmɛtɔ ́ná wa e : Nú gbɛťa ɔ́ ɖókɛń dyɔ́dyɔ́ e toxóɖɔ́tɔ́ lɛɛ́ nɔ́ bló ɖo toxo lɛɛ́ mɛ é kɛ́ɖɛ́ jí hǔn, mi ní flín 

yě ɖɔ hwenu e Jezu ɖo ayǐkúngban jí é ɔ́, é kún dyɔ́ toxóɖɔ́tɔ́gán lɛɛ́ ó. Ahwanvú tɔn lɛɛ́ vɛd́ó ɖɔ é ná gba toxóɖuɖɔ 

sín tuto e ɖe hwe énɛ́ ɔ́ nu é wɛ sín, é ká bló mɔ̌ ǎ. 

 

Nú gbɛ̌ta ɔ́ má sixú lin tamɛ ganjí bó mɔ xó bó ɖɔ ǎ hǔn, mi zán nǔkanbyɔ́ mɛ élɔ́ lɛ́ɛ bónú xóɖɔdóxówú ná bɔwǔ 

nǔ yě: 

● Étɛ Jezu ná bló kpannukɔn asúkúsi lɛɛ́ kpó tɔ́cyɔvǐ lɛɛ́ kpó ? 

● Nɛ̌ wɛ é ná bló gbɔn bɔ hɛňnu lɛɛ́ ná lɛ ́syɛń d’é jí ? 

● Azɔ̌ tɛ ́é ná wa bónú mɛ bǐ ná mɔ sin zinzin bo nu, xɔ ɖagbe bó dɔ́ mɛ, nǔɖúɖu bó ɖù, mɛ bí sín lanmɛ ná 
nɔ́ ganjí, bɔ zunkɔ́, ayǐsun kpó sin gblégblé lɛɛ́ kpó má ná dóya nú mɛ ǎ, bo ná bló ali ɖagbe nú toxo ɔ́ ? 

● Azɔ̌ ɖě tɛ é ná wa bónú vǐ lɛɛ́ ná yi wěmaxɔmɛ ganjí bɔ mexo lɛɛ́ lɔ ná mɔ nǔ bó kplɔ́n ? 

● Étɛ ́é ná bló kpannukɔn ahannumú, azɔnunu, lotoliixuxo, kpódó nǔ gblégblé ɖěvo e nɔ́ ɖo mǐ dɔn wɛ 
hwebinu lɛɛ́ é kpán ? 

● Étɛ ́é ná bló kpannukɔn zingidi – hunnyahunnya ɖo asú, asì kpó vǐ lɛɛ́ kpó tɛntin ? 

● Nɛ̌ wɛ è nǎ bló gbɔn bɔ kancícá e ɖo gbɛtɔ́ lɛɛ́ tɛntin ɔ́ ná nyɔ́ d’é jí ? 
 

 

Axɔśúɖuɖu Mawu tɔn ɖó ayǐkúngban jí 

Ɖo Mawuxówéma ɔ́ mɛ ɔ́, mǐ mɔ kpɔndéwú ɖokpó bɔ é kan akɔta nǔɖitɔ́ ɖěe se tónú nú Mawu ɖo nǔ bǐ mɛ, lobɔ 

Mawu wɛ ɖu axɔsú ɖo yě nu lɛ́ɛ é.  

 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

Nǔ e nǔkplɔńmɛtɔ ná wa é : Mi byɔ́ gbɛťa lɛ́ɛ ɖɔ yě ní wlán nǔkanbyɔ́ énɛ́ lɛɛ́ ɖo azɔ̌ élɔ́ sín bibɛḿɛ.  

Mi xà Mɛsɛ́dó 2:42 -47, Mɛsɛ́dó 4:32-35 bó yí gbe nú nǔkanbyɔ́ lɛ́ɛ. 

• Nǔ tɛ́ nǔditɔ́ yɔ̌yɔ́ lɛ́ɛ bló ɖo nǔ e mi xa lɛ́ɛ é mɛ ? 

o Yě ɖó kan dó mɛsɛd́ó lɛɛ́ sín nǔkplɔ́nmɛ lɛ́ɛ wú (kpó tónú se nú Mawu kpó), yě nɔ́ kplé hwɛhwɛ, 

bó nɔ ɖó kan dó kɔndokpɔ́ nǔɖúɖu kpó dɛxuxo kpó wú, yě nɔ́ kpa Mawu, bó nɔ́ xo nǔ yětɔn lɛɛ́ 

kplé, lobo nɔ má ɖo yědée tɛńtin lě e nǔ tɔn hudó mɛ ɖokpó ɖokpó gbɔn é, yě nɔ́ ɖo Mawuxo ɔ́ 

má xá yěɖěe wɛ. 

• Gbigbɔ mɛ abǐ agbaza mɛ sín nǔ wɛ nǔ énɛ́ lɛ́ɛ nyí a ? (Wè lɛ́ɛ) 

• Sìnkɔn tɛ́ w’ɛ́ ná ? 

o Hɛňtɔnɔ ɖěbǔ ɖo yě mɛ ǎ, bɔ nǔ yětɔn nyɔ́ mɛ ɖě lɛɛ́ nukún mɛ káká bɔ mɛ gěgé lɛ ́ɖi nǔ d’é jí. 

● Nú mǐ ɖo nǔ wa wɛ Klísusɛntɔ́ nukɔntɔn lɛ́ɛ ɖɔhun ɔ́, nɛ̌ wɛ nǔ hɛn ɔ́, é na cí gbɔn ɖo tɛ́ntin mǐtɔn ɖo akɔta 

mǐtɔn lɛ́ɛ mɛ ?  

 

GBEƉÚƉÓ 

 

XÓƉƆDÓXÓWÚ ƉO GBƐ̌TA ƉAXÓ MƐ 

Mi nú mǐ ní jlɛ́ akɔta mǐtɔn lɛ́ɛ dó Klísusɛntɔ́ nukɔntɔn lɛ́ɛ wú bɔ, mɛ gěgé nɔ́ ɖi nǔ nú Klísu, bó nɔ́ ɖi zɔnlin gbɔn 

tónusise mɛ, bɔ mǐ ná nɔ́ kplé nǔ e mǐ ɖó lɛ́ɛ bó má, lobɔ wamamɔnɔ ɖě ná ɖo mǐ mɛ ǎ. Mǐ lɔ hɛn ɔ́ mǐ ná cí 

Klísusɛntɔ́ nukɔntɔn lɛ́ɛ ɖɔhun. Akɔta gěgé ɖo gbɛ ɔ́ mɛ bó kpo ɖo nǔ wa wɛ Klísusɛntɔ́ nukɔntɔn lɛ́ɛ ɖɔhun. 

 

Mi ní xá hwenuxó toxo we tɔn bɔ yě ba na ɖó Axɔ́súɖuɖu Mawu tɔn ayǐ. 

Hwenuxó 1: Nya ɖokpó tíin ɖo Ɛndito mɛ, bo yi gletoxo e mɛ é wa azɔ̌ ɖe ɖ’ayi é. É kanbyɔ́ nyɔ̌nu gletoxo ɔ́ tɔn lɛ́ɛ 

ɖɔ nɛ̌ wɛ toxo yětɔn ná cí, nú Jezu wɛ nyi toxɔsú gletoxo yětɔn tɔn é ji. Umulayi ée  nyi nyɔ̌nu ɖokpó ɖo nyɔ̌nu nǔgbo 

ɖɔtɔ lɛ́ɛ mɛ é ɔ́ yi gbe bo ɖɔ : gletoxo mǐtɔn ná nyí toxo e mɛ gbeɖokpɔ kpó alɔgɔnúnɔzo kpó ɖe é. Ɖo é tunwun ɖɔ 

lě e gletoxo yětɔn ɖe gbɔn é ɔ́ kún kpa susu nú Jezu ó. Hɛ̌nnu ɖokpó ɖokpó ɖo gbɛ nú éɖěe  bó nɔ́ ba ná wa nǔ dó 

kpɔ xá hɛ̌nnu ɖěvo ǎ. Ɖó xósín énɛ́ e é ná é wutu ɔ́, yě sɔ́ lanmɛnánɔganjí sín gbɛ̌ta ɖokpó kpó alɔgɔnúnɔzo sín gbɛ̌ta 

ɖokpó kpó ɖ’ayǐ. Nyɔ̌nu wɛ̌nɛ (14) e ɖo alɔgɔnúnɔzo gbɛ́ta ɔ́ mɛ é jɛ kplé bló jí hwɛhwɛ kpó akpakpa ɖaxo ɖé kpó. 

Gbɛ̌ví lɛ́ɛ jɛ akwɛ́ kléwun kléwun xokplé jí bo hun akwɛ́xwégbá ɖokpó bo nɔ́ kɔn d’é mɛ, lobo jɛ wǔvɛ e nyí gletoxo 

ɔ́ tɔn lɛ́ɛ é bló jí dó kpɔ́. Yě sɔ́ Umulayi gbɛ̌tagan bɔ é zán gǎnwalɔ e é ɖó e bo to azɔ̌ lɛ́ɛ, lobo dɔn gletoxo ɔ́ bǐ bɔ, é 

nyí Jezu wɛ nyí gǎn nǔ yě ɔ́, nǔ e yě ná bló lɛ́ɛ é ɔ́, yě jɛ nǔ lɛ́ɛ bló jí. 

 

Hwenuxó 2: Mawuxówéma kplɔn xwé sín nyɔ̌nu lɛ́ɛ ɖo Wugandá, bó sɔ́ gbeta ɖɔ émí ná wa azɔ̌ nú gletoxɔ émítɔn lě 

e Jezu ná bló gbɔn é ɖɔhun. Yě bló tuto yětɔn nukɔntɔn ɔ́ ganjí, bo kplɔ́ zunkɔ́ e lɛ́dó nǔɖúɖudasaxɔ ée  ɖo toxo yětɔn 

mɛ é ɖokpó. Nyɔ̌nu we ɖo nyɔ̌nu lɛ́ɛ mɛ bó byɔ́ nǔɖúɖuɖasaxɔ ɔ́ sá kpó akɔ́nkpínkpán kpó (ɖó kpaa ɔ́, agalɛtɔ́ lɛ́ɛ wɛ 

nɔ́ yi nǔɖúɖudasa tɛ́n). Yě byɔ́ gbe bó kplɔ́ sunkɔ́ e ɖ’é mɛ lɛ́ɛ é bǐ. É kpácá mɛ e ɖo nǔɖúɖuɖasaxɔ ɔ sá lɛ́ɛ bɔ yě nɔ 

kɔ̌nu bo ká yí gbe nú azɔ̌ e wa wɛ yě ɖe é. Nyɔ̌nu lɛ́ɛ dɔn toví lɛ bɔ mɛ gěgé ɖó jlǒ bó yí gbe ɖɔ émí ná wa azɔ̌ nú toxo 

ɔ́. Gbɛ̌ta ɔ́ kun kɔ́do we. yě kun kɔ́do ɔ́ ɖokpó nú zunkɔ́ e nɔ́ nyɔ lɛ́ɛ ; bó kun kɔ́do wegɔ ɔ nú zunkɔ́ e ma nɔ nyɔ ǎ lɛ́ɛ é. 

Ée  nǔɖúɖuɖasaxɔ sín mɛ lɛ́ɛ mɔ ɖɔ yě ɖo sunkɔ́ lɛ́ɛ kplɔ́ wɛ é ɔ́, yě site bo gɔ́ alɔ nú yě. É víví nú toxo ɔ́ bǐ bɔ 

nǔɖúɖuɖasaxɔ sín mɛ lɛ́ jɛ nǔɖúɖuɖasa  sín tɛnmɛ lɛ́ɛ hɛn ɖó mǐmɛ́ jí jí. Ɖó toxo ɔ́ bǐ ɖó xomɛhunhun dó nyɔ̌nu lɛ́ɛ wú 

wútu ɔ́, yě sɔ́ gbeta bo mɛ ado-cigán nú hwɛndo lɛ́ɛ, lobo ná sinhɛnnú nabídé mɛ e ma ɖo mɛɖé ǎ lɛ́ɛ é. Ado-cigán ɔ́ 

nyí adogwle ɖagbe ée  mɛ è ma nɔ zán nakí sukpɔ́ ɖe ǎ é. Gbɛ̌ta ɔ́ lɛ́ to nǔwiwa ɖaxó ɖokpó : « bɔ é kan gletoxo sín 

axìgbígbá ». Gletoxo ɔ́ sín nyɔ̌nu lɛ́ɛ nɔ́ zɔn aliga nú ganmɛ gěgé cobo nɔ́ yi sa mǎ kpó nǔsisa ɖěvo yětɔn lɛ́ɛ kpó ɖo axi 

e lín dó yě lɛ́ɛ é mɛ. Nú axí sɛkpɔ yě ɔ́, yě ná sa nǔ bó mɔ akwɛ́ bo ká ná sɛkpɔ vǐ kpó asú kpó yětɔn lɛ́ɛ, toxo yětɔn 

kpódo gle yětɔn lɛ́ɛ kpán. È nǎ tɛnmɛ yě, lo ɔ, ayǐkúngban ɔ́ ɖo wɛn bónú yě na jɛ azɔ̌ wa ɖ’é jí jí ǎ. Nyɔ̌nugbɛta 

Mawuxówéma kplɔn xwé ɔ́ tɔn énɛ́ jɛ ɖɛ xo jí bɔ toxomɛ ná mɛ́ bó nyɔ́ nɔ sín azɔ̌watɔ́ lɛ́ɛ wá ɖo ali bloɖo wɛ sɛkpɔ́ 

tɛnmɛ e è ná yě é, bo sɔ́ katapila bo gbágbá axitɛnmɛ ɔ́ kpó jlǒ yětɔn ɖésú kpó ma yí flan ɖokpó. Kpó alɔgɔ́ Mawu tɔn 

kpó ɔ́, gletoxogbɛta kpɛvi Klísusɛntɔ́ nyɔ̌nu énɛ́ lɛ́ɛ tɔn xo akwɛ́ kple, gbɔn mɛ lɛ́ɛ si, bo kple yě ɖésú tɔn gɔ́ ná bo gbá 

axi nú gletoxo ɔ́ lobo sixú ɖe toxo ɔ́ sín wǔvɛ énɛ́ ɔ́ mɛ. Gbɛzán yětɔn Gbigbɔ mɛ tɔn yi nukɔn hwenu yě zán yěɖěe nú 

nɔzo yětɔn ɖo toxo yětɔn mɛ ɖó Jezu wútu e. 

 

● Nǔ tɛ́ ka jɛ ɖo tan lɛ́ɛ ɖokpó ɖokpó mɛ ? 

● Azɔ̌ e mɛ e nyǐkɔ mǐ se ɖo tan ɔ́ mɛ lɛ́ɛ wa ɔ́ ka gɔ́ alɔ nú akɔta lɛ́ɛ bɔ nǔwiwa yětɔn cí mɛ e nɔ wa jlǒ 

Jezu tɔn é ɖɔhun a? Étɛ́ wú mi ka ná sinkɔn énɛ́? 

● Azɔ̌ ɖě tɛ́ lɛ́ɛ wɛ gbɛ̌ta lɛ́ɛ wa ɖo tan lɛ́ɛ mɛ ? 

● Nú mi kpɔ́n nǔ dó azɔ̌ énɛ́ lɛ́ɛ wú ɔ́, ɖo akɔta mitɔn lɛ́ɛ mɛ ɔ́ azɔ̌ tɛ́ lɛ́ɛ wɛ mi ná wa? 

 

Ɖokpó ɖokpó mǐtɔn hɛn ɔ́, mǐ nǎ ɖó alɔ ɖo azɔ̌ e nyí toxo e mɛ mǐ ɖe é tɔn é mɛ, bónú é ná cí lě e é jló Mawu gbɔn 

bɔ é ná cí é.  

 

Ɖyɔɖ̌yɔ́ akɔta lɛ́ɛ tɔn ɖo nǔ e kan akpaxwé gbɛtɔ ́tɔn ɛnɛ lɛ́ɛ bǐ mɛ 

Ɖo tuto élɔ́ mɛ ɔ́, mǐ sɔ̌ gbeta bó ná nɔ́ zán gbɛ lě e Mawu ba gbɔn é, lobo dɔn mɛ ɖě lɛ́ɛ bɔ yě lɔ ná húzú jujɔ. Nú 

è blǒ mɔ̌ ɔ́, mǐ nǎ mɔ ɖɔ toxo mitɔn ná huzú nunɔmɛ.  

 

XÓƉƆDÓXÓWÚ ƉO GBƐ̌TA ƉAXÓ MƐ 

• Mi flín akpaxwé ɛnɛ ɖěe mɛ mǐ ɖó ná su ɖe Jezu ɖɔhun é a ? (Luki 2 :52) 

o Nǔnywɛ́, agbazamɛnúwíwa, gbɛtɔ́mɛnúnɔ kpó Gbigbɔmɛnú kpó 

 

Nú mǐ ɖo tónú se nú Mawu wɛ ɖo akpawé gbɛzán mǐtɔn tɔn lɛ́ɛ bǐ mɛ ɔ́, mǐ nǎ mɔ ɖɔ Axɔ́súɖuɖu Mawu tɔn ná jɛ 

ayǐjunjɔn jí ɖo akɔta mǐtɔn mɛ. Nú mǐ ná gba tamɛ dó akpaxwé gbɛtɔ́ tɔn do vovo ée mɛ mǐ ba ɖɔ akɔta mǐtɔn ní 

ɖó ɖyɔ̌dyɔ́ ɖe bo xwedó jlǒ Mawu tɔn e wú ɔ́, mǐ ɖó ná gbéjé nǔ élɔ́ lɛ́ɛ ɖokpó ɖokpó kpɔ́n ɖo gbɛtɔ́ sín gbɛzínzán 

mɛ: nǔnywɛ́zínzán, agbazamɛnúwíwa, gbɛtɔ́mɛnúnɔ kpó Gbigbɔmɛgbɛzínzán kpó. 

 

XÓƉƆDÓXÓWÚ ƉO GBƐ̌TA KLÉWÚN MƐ 

Nǔ e nǔkplɔńmɛtɔ ́ɖó ná wa é : Mi ná byɔ́ gbɛťa ɖokpó ɖokpó ɖɔ yě ní gba tamɛ dó dyɔ̌dyɔ́ e yě ba ná mɔ ɖo akɔta 

yětɔn mɛ lɛɛ́ e wú, bo wlán ɖó wěmatɛ jí ɖo nǔnywɛ́li jí; agbazamɛnúwíwa, gbɛtɔ́mɛnúnɔ kpódo 

Gbigbɔmɛgbɛzínzán sín ali jí kpán. Mi flín gbɛťa lɛɛ́ ɖɔ gbɛtɔ́mɛnunɔ kan gbɛnunɔ mǐtɔn ɖo gbɛtɔ́ lɛɛ́ tɛntín 

(kpɔndéwú tɔn wɛ nyi alɔwlíwlí, kplɔ́n ná vǐ lɛ́ɛ, cícámɛ ɖó xá mɛ e kpó mǐ kpó ɖo kpɔ́ lɛ́ɛ kpódo bǔte nunɔ agun 

tɔn kpán). Agbazamɛnúwíwa lɛɛ́ kan akwɛ,́ azɔ̌ kpó lanmɛ ná nɔ ganjí kpó. Gbɛťa lɛɛ́ hɛn ɔ́, yě ná kpɔ́n dó azɔ̌ e 

yě wa ɖo akpaxwé nukɔntɔn nǔkplɔńkplɔ́n élɔ́ tɔn é wú bo wa azɔ̌ yětɔn akpaxwé nukɔntɔn – akpaxwé nukɔtɔn ɔ́ 

ɖɔ xó dó Jezu nyí gǎn nú akɔta mǐtɔn tɔn wú. 

 

GBEƉÚƉO 

 

XÓƉƆDÓXÓWÚ ƉO GBƐ̌TA ƉAXÓ MƐ 

Ɖo tuto mǐtɔn mɛ ɔ́, mǐ nɔ mɔ dyɔ̌dyɔ́ élɔ́ lɛ́ɛ. Mi lɔ ba ná mɔ ɖo akɔta mitɔn mɛ a ? 

 

1. Gbigbɔmɛgbɛzínzán  

a. Gbɛ̌ta lɛ́ɛ nɔ wa tunwun Klísu – Wɛn ɖagbe jlájlá 

b. Zinzin ganjí ɖúɖó – Nǔnywɛ́ ná ahwanvú Klísu tɔn lɛ́ɛ 

2. Agbazamɛ linu 

a. Xɔ ɖagbe mɛ nunɔ 

b. È ná bló nǔ e nɔ hɛn gbɛtɔ́ ɖó gbɛ lɛ́ɛ ɖó ganjí : Nǔ énɛ́ lɛ́ɛ ɖě wɛ nyí glelilɛ, aliblóbló, akwɛ́ zán ɖó 

ganjí. 

c. Lanmɛ hɛn ɖó ganjí 

3. Gbɛtɔ́mɛnunɔ 

a. Acɛkpikpa to ɔ́ tɔn kpó gletoxo ɔ́ tɔn kpó sín kancícá dagbe ɖúɖó 

b. Alɔwlíwlí ɖagbe bo ɖó hwɛndo dagbe ayǐ 

c. Vǐ lɛ́ɛ kplɔ́n ɖó ganjí 

4. Nǔnywɛ́zínzán 

a. Núnywɛ́nú kplɔ́n mɛxó kpó vǐ lɛ́ɛ kpó 

b. Nǔnywɛ́ kpó nǔtunwuntunwun kpó tunwun bo nyɔ́ ɛ dó nǔ jí 

Tasúná 

XÓƉƆDÓXÓWÚ ƉO GBƐ̌TA ƉAXÓ MƐ 

Mawu ba ɖɔ toxo mǐtɔn ní ɖó ɖyɔ̌ɖyɔ́ bo cí lě e Axɔ́súɖuɖu Mawu tɔn ná cí é ɖɔhun. Jezu nɔ dó glǎ lanmɛ nú mǐ 

bónú mǐ ní nɔ xo ɖɛ nú Axɔsúɖuɖú tɔn ní wa bo ká byɔ́ mǐ ɖɔ « mǐ ní nɔ ba Axɔ́súɖuɖu Mawu tɔn dó nukɔn ɖo nǔ 

bǐ mɛ » 

● Nɛ̌ wɛ é ná cí nú mi nú mi wá ɖo akɔta ɖé mɛ, bɔ mɛ e ɖo akɔta énɛ́ ɔ́ mɛ é bǐ nɔ ɖo jlǒ Mawu tɔn wa wɛ 

ɖo nǔ ɛnɛ énɛ́ lɛ́ɛ mɛ ? Hwɛndo lɛ́ɛ ná vo bɔ mɛ e ɖo xwékpá xwékpá lɛ́ɛ lɔ ná ɖó kancícá ɖagbe. Yě ná nɔ 

wá alɔ gɔ́ nú yěɖée bó ná nɔ nɔ kɔndókpɔ́ mɛ. Gbenɔkpɔ́, hwɛsɔ́kɛmɛ kpó nǔjlɔ́jlɔ́wiwa kpó ná nɔ́ tíin ɖo 

tɛ́ntin yětɔn. 

● Akɔta mɔhunkɔ tɔn mɛ nunɔ ná jlo mi a ? Étɛ́wu ? 

 

Mawu ná nǔmúmɔ tewúngbejú ɖe mǐ : Nǔmúmɔ ɔ́ wɛ nyí Axɔ́súɖuɖu Mawu tɔn ná wa ayǐkúngban jí. É ba ɖɔ mǐ 

ní ɖ’alɔ ɖo Axɔ́súɖuɖu Mawu tɔn ɖó ayǐ ɖo ayǐkúngban jí mɛ. Mi lɛ́n bo kpɔn lě e gbɛ ɔ́ ná cí sɛ́xwe ɖɔhun é ! Mi 

tunwun ɖɔ nǔ bǐ kún sixú sɔgbe bo jlɔ́ cónú Jezu wa ó có, é ká nyɔ́ ɖɔ mǐ ní jɛ azɔ̌ jí ɖó nǔmúmɔ élɔ́ e Mawu ná é 

jí. 

 

Tɛgbɛ nú mǐ fɔ̌n ɔ́, mǐ ɖó ná nɔ ɖɔ : 

1. Nɛ̌ wɛ un ná ɖó Axɔ́suɖuɖu Mawu tɔn ayǐ gbɔn égbé din ? 

2. Nǔ tɛ un ka ná bló bó gbló ada nú Axɔ́súɖuɖu Mawu tɔn din ? 

3. Nɛ̌ wɛ un ná nɔ gbɛ gbɔn bo xwedó sɛ́n Mawu tɔn e é dó lɛ́ɛ ? 

4. Nɛ̌ wɛ un ná gɔ́ alɔ nu hɛ̌nnu ce abǐ akɔta ce gbɔn bónú yě lɔ ná wa nǔ ɖokpó ɔ́ xá mì ? 

 

AZƆ̌WIWA ƉÒ GBƐ̌TA KLEWUN MƐ 

● Mi lɛ́n nǔ dó nǔ we (2) wú bɔ mi hɛn ɔ́, mi ná bló ɖo aklunɔzángbla élɔ́ mɛ bónú Axɔ́súɖuɖu Mawu tɔn 

ná júnjɔ́n ayǐ ɖo akɔta mitɔn mɛ.  

 

Mi xo ɖɛ bo byɔ́ Mawu ɖɔ é ní gɔ́ alɔ nú émí bónú émí ná ɖó Axɔ́súɖuɖu Mawu tɔn ayǐ ɖo akɔta émítɔn mɛ. 

Nǔkplɔńkplɔń 5: Mi ɖó Axɔśúɖuɖu Mawu 
tɔn ayǐ gbɔn alɔ gɔ ́nú nɔzo gblamɛ 

 

Lìnlìn taji : 

Nú mǐ ɖo alɔgɔ nú nɔzo wɛ ɔ́, mǐ ná mɔ ɖɔ akɔta mǐtɔn lɛ́ɛ sín nuwíwa na jɛ Axɔ́súɖuɖu Mawu tɔn ɖɔhun cí jí. 

 

Azɔ̌wánú: 

1. Nǔkplɔ́nví wéma (SG) 

a. Nǔkanbyɔ́ dó Hwenuxó nɔe Leé kpó hɛ̌nnu e ɖó húdo alɔgɔ́ tɔn e kpó tɔn jí 

b. Klísusɛntɔ́ sín hɛ̌nnu nɔ gbɔn vo - Hwenuxó kpó nǔkanbyɔ́ kpó. 

 

Axɔśúɖuɖu Mawu tɔn ɖó ayǐ zɔ ́ɔ́ bɛ́sín miɖésú kpó hɛ̌nnu mitɔn kpó jí 

XÓƉƆDÓXÓWÚ ƉO GBƐ̌TA ƉAXÓ MƐ 

È nǎ ɖó Axɔ́súɖuɖu Mawu tɔn ayǐ ɔ́, byɔ́ nǔ e wú è nǎ kpɔ́n nǔ dó é. 

 

Nǔ e nǔkplɔńmɛtɔ ́ná wa é : Mi ɖe apkajlɛ ́Axɔsúɖutɔ sín jlɛ ̌dó ɖowutɛ abǐ wěmatɛ jí 

 

Mi ɖésú         Hɛ̌nnu Mitɔn   Akɔta Mitɔn             Togun Mitɔn 

 

1. Mi bɛ́ sín mi ɖésú ɔ jí 

Afɔɖiɖe nukɔntɔn e mi ná ɖe bo ɖó Axɔ́súɖuɖu Mawu tɔn ayǐ ɖo gbɛzán mitɔn mɛ, hɛ̌nnu mitɔn mɛ, agun mitɔn 

mɛ, akɔta mitɔn mɛ kpán e wɛ nyí ɖɔ mi ná gbéjé miɖěe  kpɔ́n. Mi nɔ tɛ́nkpɔ́n bo se tónú nú Mawu ɖo nǔ bǐ mɛ, 

ɖo gbɛzán mitɔn mɛ a ? 

 

2. Mi ní nɔ kplɔ́n nǔ hɛ̌nnumɛ mitɔn lɛ́ɛ bo nɔ dó gǎn lanmɛ nú yě 

Nú mi jɛ tónú se nú Mawu jí ɖo nǔ bǐ mɛ ɖo gbɛzán mitɔn ɔ́, mi ɖó ná byɔ́ hɛ̌nnu mitɔn ɖɔ é ní bló émítɔn ɖɔhun. 

 

3. Mi byɔ́ Mawu ɖɔ é ní gɔ́ alɔ nú émí nú émí ná yí wǎn nú nɔzo émítɔn lɛ́ɛ. 

Mi ní nɔ xo ɖɛ bo byɔ́ Mawuɖɔ é ní gɔ́ alɔ nú émí bónú gbɛzán émítɔn ní dɔn jɔhɔn ɖagbe dó nɔzo émítɔn lɛ́ɛ é jí. 

Mi ná nɔ́ ba ali e jí mi ná gbɔn bo gɔ́ alɔ nú nɔzo mitɔn lɛ́ɛ é. Nú mi mɔ mɛɖé bɔ é ɖo hudó ɖé mɛ ɔ́, mi ná byɔ́ 

Mawu ɖɔ é ní xlɛ́ émí lě e émí hɛn ɔ́, émí ná gɔ́ alɔ n’i gbɔn é. 

 

4. Mi zán miɖěe  nú nɔzo mitɔn lɛ́ɛ 

Mi wa wǎn yíyí zɔ́ ba dó mɔ nǔ jɛ lě e è nɔ zán mɛɖěe  nú nɔzo gbɔn e wú alɔkpa ɖěvo. Nú mi tlɛ ma ɖó nǔ jɔ nǔ 

ɖe ǎ ɔ́, mi ɖó ná zán nǔ e mi ɖó e dó gɔ́ alɔ nú mɛ ɖě lɛ́ɛ. Nú mi ɖo miɖěe  zán nú nɔzo wɛ ɔ́, mi ná jɛ hlɔ̌nhlɔ́n dó 

d’é jí jí bó ná mɔ ɖɔ émí hɛn ɔ́, émí ná bló hú gǎn mɔ̌.  

 

Mǐ ní kplɔ́n lě e è nɔ zán mɛɖěe  dó d’alɔ nɔzo gbɔn é 

Ɖo nǔkplɔ́nkplɔ́n élɔ́ mɛ ɔ́, mǐ ná mɔ lě e mǐ hɛn ɔ́, mǐ ná zán mǐɖěe dó d’alɔ nɔzo mǐtɔn gbɔn ɖo akɔta mǐtɔn mɛ 

gbɔn e – Lě e mǐ hɛn ɔ́, mǐ ná gɔ́ alɔ nú nozo mitɔn lɛ́ɛ gbɔn bó ma ná zán akwɛ́ sukpɔ́, lobo nú yě má ka húzú mɛ 

bo gán ɖó mɛ ɖěvo kɛ́ɖɛ́ wú ǎ é. 

 

XÓƉƆDÓXÓWÚ ƉO GBƐ̌TA KLÉWÚN MƐ 

Mi lɛ́n dó tamɛ kpɔ́n ɖɔ hɛ̌nnu ɖokpó ɖe bó jɛ hɛ̌n ɖo akɔta mitɔn mɛ. Nǔ tɛ́ mi na bló bó ná gɔ́ alɔ n’i ? 

 

GBEƉÚƉÓ 

Nɔé Leé ɔ́, nyǐkɔ kpaylɔ nyɔ̌nu ɖé tɔn wɛ é nyí ɖo wɛkɛ́kanɖó ée nyí Azíi tɔn é mɛ. É nɔ́ ɖó jlǒ gláglá ná d’alɔ 

wamamɔnɔ hɛ́nnu ɖěe e ɖo xá tɔn mɛ lɛ́ɛ é; ɖo tají ɔ́, mɛ e ma ɖó akwɛ́lixo ɖé ǎ é. Bó ná dó sixú gɔ́ alɔ nú yě bónú 

yě ná sixú mɔ gbɛ yětɔn sín nu wútu ɔ́, sun ɖokpó mɛ tɛgbɛ ɔ́, é nɔ yi ɖɔ nǔ dó yě. Hwenuxó gěgé-gége ée kan 

nyɔ̌nu énɛ́ ɔ́ ɖo alɔgɔ nú hɛ̌nnu lɛ́ɛ sín ali nu é ɔ́, mǐ sɔ́ atɔn élɔ lɛ́ɛ ɖ’é mɛ bó ná lin tamɛ ɖ’é wú. Nǔ e xó è ɖɔ ɖo 

hwenuxó atɔn énɛ́ lɛ́ɛ mɛ é ká nyí nǔ bó jɔ nǔgbo. 

 

XÓƉƆDÓXÓWÚ ƉO GBƐ̌TA KLÉWÚN MƐ 

Mi xa hwenuxó atɔn ée  nyi Nɔé Leé tɔn lɛ́ɛ bó yí gbe nú nukanbyɔ́ lɛ́ɛ. 

 

Hwenuxó 1 – Nɔé Leé kpó jíkpa Flowa tɔn kpó 

Ɖo slata Nɔé Leé tɔn mɛ ɔ́, wamamɔnɔ hɛ́nnu ɖé tɔn ɖo fí nɛ bó ɖó vǐ we. Tɔ kpó nɔ kpó hɛ̌nnu énɛ́ tɔn ɖě sɔ́ 

ɖ’azɔ̌ alɔmɛ ǎ. Nɔé Leé yi ɖɔ nǔ ɖo yě gbe ɖokpó. Nyɔ̌nu énɛ́ ɔ́ mɔ ɖɔ ayǐkúngban ɖé kpannukɔn xwé yětɔn bo 

ná hwán jínukún ganjí. E kanbyɔ́ éɖěe ɖɔ « Étɛ́ wú mi ma ka dó flowa lɛ́ɛ ɖo fí ǎ ?» «Xwé mitɔn ná nyɔ́ ɖɛkpɛ 

hú gǎn mɔ̌, bɔ mi hɛn ɔ́, mi ná lɛ́ sa flowa ɖo axi mitɔn mɛ. Nyɔ̌nu énɛ se xó Nɔe Leé tɔn bó sɔ́ dó walɔ mɛ. É bɛ́ 

flowa dudó, bó jɛ flowajɔ wa ji. » 

 

É wá mɔ ɖɔ axisínɔ émítɔn lɛ́ɛ sukpɔ́ káká bó nɔ́ lɛ́ dó gesi flowa ɖěvo lɛ́ɛ nú émí. Ée  jíkpa tɔn ma kló sɔ mɔ̌ á é 

ɔ́, é nɔ́ gbɔ bo yi xɔ ɖo gbɛ̌ tɔn ɖěvo lɛ́ɛ si, bó nɔ́ wa sa nú yě ɖo sɔ tɔn jí, lobo nɔ lɛ́ɛ ɖu lé ɖ’é jí. Din é é wá ɖó 

sɔjí ɖo axi ɔ́ mɛ é ɔ́, é ɖɔ nú éɖěe  ɖɔ : « Un hɛn ɔ́, un ná lɛ́ sa nǔ ɖěvo lɛ́ɛ ». É nɔ fɔ́n zǎn bo nɔ́ yi xɔ kwékwe kpó 

agɔnkɛ kpán, bó nɔ wá sa ɖo flowasɔ tɔn jí. » 

 

Hwenuxó 2 – Nɔé Leé kpó dokwǐngle lilɛ kpó 

Hwɛndo ɖěvo tíin bó yí wǎn nú azɔ̌, bó nɔ ba ná wa nǔ ganjí, lo ɔ́, é ka tunwun nǔ e é ná wa é ǎ, bó ka ɖó 

nǔnyɔ́wa ɖeɖóvo káká ɖé ǎ. É nɔ yí sɔ́ gbatɛ nú mɛ ɖěvo lɛ́ɛ, amɔ̌ é ɖésú ka ɖó azɔ̌ ɖé alɔ mɛ ǎ. Nɔe Lǐi wá tɔn 

jɛ hwɛndo énɛ́ ɔ́ jí bó mɔ ɖɔ é yí wǎn nú azɔ̌, bó ka ba ná ɖó kan dó nǔ wú. Hwɛndo ɖěvo ka ɖo agun ɖokpó ɔ́ 

mɛ xá ɛ, bó nɔ lɛ dokwíngle, bó lɛ́ ɖó axi tɔn bó nɔ sa nǔ ganjí. É ka mɔ ɖɔ hwɛndo ɖě ɔ́ ɖó azɔ̌wanú bó hɛn ɔ́, é 

ná lɛ dokwíngle ganjí. 

 

Ée Nɔe Lǐi mɔ mɔ̌ é ɔ́, é sɛkpɔ́ hwɛndo ɖě ɔ́ bó tín nǔ mɛ n’i dó wǎn-yíyí Mawu tɔn kpó alɔgɔ́ nú wamamɔnɔ ɔ́ 

tɔn jí, bɔ é yí gbe n’i. Énɛ́ ɔ́ gúdo ɔ́, Nɔe Lǐi dɔn hwɛndo we lɛ́ɛ dó kpɔ́ bɔ yě tunwun yěɖée kpó awǎjijɛ kpán. 

Wamamɔnɔ hwɛndo ɔ́ yi xɛ́ya ayǐkúngban kléwún ɖé kpó azɔ̌wanú e jɛ xá lɛ́ɛ é kpó bó jɛ azɔ̌ wa jí. Xwe énɛ́ ɔ́ 

sín fífónu ɔ́, ji jɛ n’i ganjí, é mɔ akwɛ́ bó sú ayǐkúngban e é xɛ́ya é kwɛ́, é sú jinukún e é xɔ lɛ́ɛ é kwɛ́, cóbó ka lɛ́ 

ɖu le. 

 

 

1. Étɛ́ wɛ Nɔé Leé ka wa nú hɛ̌nnu énɛ́ lɛ́ɛ ɖokpó ɖokpó ? 

o É kplɔ́n nǔ yě lobo lɛ́ ná yě akɔ́nkpínkpán. 

o É yi hɛ̌nnu ɖé lɛɛ́ gɔn bó yi kpɔ́n yě. Xlɛ tɔn wɛ nyí hɛňnu e nɔ lɛ dokwǐngle é, bó ká lɛ ́kpɔ́n ɖɔ yě 

hɛn ɔ́, yě ná gɔ́ alɔ nú hɛ̌nnu ɖěvo bónú yě lɔ ná nyɔ́ dokwǐngle lɛ a jí.  

2. Tagba tɛnmɛ tɛnmɛ é Nɔe Leé jɛ é ɔ́, étɛ ká tɔ́n sín mɛ. 

o Mɛ lɛ́ɛ ɖo azɔ̌ alɔnu, bo lɛ ́kpé hɛňnu yětɔn sín hudó lɛɛ́ wú bó bló. 

Hwenuxó 3 –  Nɔé Leé dó hwɛgbɔ nú hɛ̌nnu ɖokpó 

Hɛ̌nnu atɔngɔ ɔ́ ée Nɔé Leé d’alɔ ɔ́, hɛ̌nnu ɖé wɛ nyí bɔ yě ko klán. Vǐtɔ́ kpó vǐnɔ kpó mɔ ɖɔ vǐ súnnu émítɔn kpó 

hwɛndo ɔ́ kpó kún sɔ́ nyí nǔ ɖé wanu ó. Nɔé Leé kpé yě bo xo hɛ̌nnuví lɛ́ɛ bǐ kplé; bo ɖó linlin ɖɔ émí ná ɖó 

hwɛgbɔ nu yě. É sɔ́ gbeta ɖo éɖěe mɛ bó nɔ́ ɖɔ xó xá vǐ súnnuvi ɔ́ hwɛhwɛ kpó hɛ̌nnu ɔ́ kpó, bó lɛ́n ɖɔ émí ná 

d’alɔ yě bónú gbɛ yětɔn ná ɖyɔ́, nú hɛnnumɔ lɛ́ɛ ní lɛ́ yí gbe bó vɔ́ vǐ sunnuví ɔ́ yí lobo nú nukɔn yíyí ná tíin nú 

yě. Mɛ bǐ dó gbe ɖokpó ɔ́. Din ɔ́, hɛ̌nnumɔ lɛ́ɛ lɛ́ vɔ sɔ́ jíɖé d́ó vǐ súnnu yětɔn mɛ bo nya akwɛ́ kpɛɖé n’i, bɔ é dó 

bɛ gankpojɔ wiwa. É nɔ xɔ gangblégblé bó nɔ́ vɔ́ sa. Vǐ súnnu énɛ́ ɔ́ kpé hwɛndo tɔn wú bo nɔ́ hɛn, bɔ gbɛ tɔn 

nyɔ bǐ din, bɔ wi ɖo ta n’i. 

o Gbɛtɔ́ lɛɛ́ ɖó ganjɛwú ɖɔ, émí nyɔ́ nǔ ɖé wa bó ná dó glo émíɖěe. 

3. Ényi Nɔé Leé ka ná akwɛ́ abǐ nǔɖúɖu kpówun hɛ̌nnu énɛ́ lɛ́ɛ ɖokpó ɖokpó ɔ́, é tɛ ká ná jɛ ? 

o Mɛ énɛ́ lɛɛ́ ná ɖó ɖyɔ̌ɖyɔ́ ɖé ǎ. 

4. Ényí Nɔé Leé ka nɔ ná akwɛ́ sɔxa ɖé hɛ̌nnu énɛ́ lɛ́ɛ aklunɔzangblamɛ ɖokpó ɖokpó, káká nú xwé we bó ká 

wá ɖó te ɔ́, nɛ̌ wɛ ninɔmɛ yětɔn ká ná wa cí gbɔn, é ná lɛ́ɛ nyɔ́ hú mɔ̌ wɛ a abǐ é ná gblé hú xóxó ɔ́ ? 

o Yě ná ganjɛ Nɔé Leé sín nǔnamɛ kpódo xomɛ nyúnyɔ́ tɔn kpán wú bó ná gbɛ nǔ ɖé wa. 

5. Vogbungbɔn tɛ́ wɛ ká ɖo akwɛ́ sɔ́ dó gɔ́ alɔ nú mɛ kpó walɔ e Nɔé Leé ka zán ɔ́ kpó mɛ ? 

o Nɔé Leé ɔ́, é gɔ́ alɔ nú gbɛtɔ́ lɛ́ɛ, bɔ yě ɖó nǔnywɛ;́ bo lɛ ́nyɔ́ nǔ ɖé wa, lobo lɛ ́kpé yěɖěe wú bó nɔ 

hɛn. 

6. Mi ní lin tamɛ kpɔ́n ɖɔ ényí akɔta mǐtɔn lɛ́ɛ mɛ ɔ́, mɛ gěgé xwedó alɔgɔnúmɛ sín walɔ Nɔe Leé tɔn, dyɔɖyɔ́ 

ɖě tɛ́ mǐ ka hɛn ɔ́, mǐ nǎ mɔ ɖo akɔta mǐtɔn mɛ, nú mǐ nɔ́ dó afɔ dó nú hɛ̌nnu e ɖo hudó ɖé mɛ lɛ́ɛ, bó nɔ́ 

ɖótó yě, bó nɔ́ gbéjé nunɔmɛ yětɔn kpɔ́n, bó nɔ́ ba ná mɔ nukúnnú jɛ wǔvɛ yětɔn lɛ́ɛ wú, bo ka nɔ ba 

sínkɔn xá yě é ? 

 

GBEƉÚƉÓ 

 

Hɛ̌nnu ɖokpó ɖo hudó ɖé mɛ 

XÓƉƆDÓXÓWÚ ƉO GBƐ̌TA ƉAXÓ MƐ 

Mi ní lɛ́n dó tamɛ kpɔ́n ɖɔ, hɛ̌nnu ɖokpó sín xwé ɖo agun mitɔn kpa. Sunnu asisínɔ ɔ́ nɔ́ nɔ xwé hwebǐnu ǎ. Lo ɔ́, 

hwetɔnnu nɔ wa su bɔ é nɔ́ wá ɖokpó abǐ we ɖé bó nɔ xɔ azǎn kléwun ɖé cóbó nɔ́ lɛ́kɔ. É ká wá ɔ́, akwɛ́ kpɛví ɖé 

jɛ́n ká nɔ́ hɛn wá nú hɛ̌nnu ɔ́. Nyɔ̌nu xwesi ɔ́ wɛ kɔn nɔ kpé nukún dó vǐ yětɔn atɔn lɛ́ɛ wú. Vǐ yětɔn lɛ́ɛ ɖěbǔ ká nɔ 

yi wěmaxɔmɛ ǎ. Hwebǐnu ɔ́, yě nɔ́ ɖo wezun jí ɖo afɔvɔ́, lobo nɔ lɛ́ dó nǔkíja kɔ. Gannu e ɖo xɔ yětɔn tǎ é bǐ wɛ 

vún, bɔ jǐ ja ɔ́, sín nɔ kɔn nyi xɔ́ yětɔn mɛ. Ényí mi gbɔn xwé yětɔn kpa ɔ́, vǐ yětɔn lɛ́ɛ nɔ́ ɖo xovɛ́ví ya wɛ. 

 

• Hudó tɛ́ lɛ́ɛ wɛ hɛ̌nnu élɔ́ ka hɛn ɔ́, é na ɖó ? 

 

Ɖo tají ɔ́, nyɔ̌nu énɛ́ sɔ́ ɖó nukún nǔ ɖé ǎ. Gbɛtɔ́ ɖěe ma ɖó azɔ̌ alɔnu ǎ lɛɛ é ɔ́, bǐ wɛ nyí fɔnlínnɔ lě e mǐ nɔ lɛ́n gbɔn 

é ǎ. É nyɔ́ wa ɔ́, gbɛmɛwúvɛ́ lɛ́ɛ nɔ nyí akpɔ nú yě bɔ yě nɔ́ mɔ ɖɔ nǔ bǐ kó gblé dó émí. Alɔgɔ mǐtɔn wɛ ná nyí nǔ 

tají e ná zɔ́n bɔ gbɛ yětɔn ná ɖyɔ́ é. Alɔkpa ɖě tɛ́ è ka ná gɔ́ alɔ nú mɛ énɛ́ lɛ́ɛ gbɔn bɔ é ká ná nyɔ́ ? È nǎ kplɔ́n nǔɖé 

wiwa yě, lobo ná bló bɔ yě ɖésú wɛ ná ɖe afɔ nukɔntɔn e ná kplá yě hɛn yi ɖyɔ̌ɖyɔ́ mɛ é. Mɔlikún kpɛɖé sɔ́ na 

hɛ̌nnu mɔ̌hunkɔ tɔn nyɔ́ bɔ è nǎ bló azɔn ɖokpó ɖé; amɔ̌ é hú ɖokpó hǔn, mi ɖe xlɛ́ hɛ̌nnu énɛ́ ɖɔ é kún sixú ná wa 

nǔ bo tɔ́n sín ya mɛ bo hɛn édée ó nɛ. Mi ɖó ná ɖe xlɛ́ ɛ ɖɔ éɖésú kpé wú bó ná wa nǔ bo tɔn sín wǔvɛ́ mɛ. 

 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

 

• Alɔkpa ɖě tɛ mi ná d’alɔ hɛ̌nnu énɛ́ ɔ́ gbɔn, bɔ é ná nyɔ́, ɖi Nɔé Leé nɔ́ d’alɔ mɛ gbɔn é ɖɔhun ? 

 

Gbé yíyí ɖé lɛ́ɛ nú nǔkanbyɔ́ élɔ ɖié : 

• Dǒ alɔ vǐnɔ ɔ́ kpó vǐ mɛxo lɛɛ́ kpó bónú yě ɖésú ní nɔ́ wa nǔ bo mɔ akwɛ.́ Ayǐkúngban ɖe bɔ yě ná bló jikpá 

ɖ’é jí a ? Yě ká kplɔ́n nǔ ɖé bó nyɔ́ bló ɖó vo a ? 

• Dǒ alɔ yɔkpɔ́vú lɛɛ́ bo sɔ́ yě dó wěmaxɔmɛ. Kplá nɔ yětɔn hɛn yi gǎn-to-sɔ́ lɛ́ɛ gɔn, bo kpɔ́n ɖɔ xwékwɛ 

vǐlɛɛ́ tɔn ná nyí vɔ̌nu a jí, abǐ tutomɛ nyɔ̌wlánnyɔ̌xa kplɔ́nkplɔ́n tɛn ɖé ká ɖo slata yětɔn mɛ a jí.  

• È hɛn ɔ́, è nɔ byɔ́ alɔgɔ agunví lɛɛ́ gbɔn awu, avɔ, afɔkpa, kpódó nǔzínzán xóxó abǐ dǒkpo lɛ́ɛ gbla mɛ, bó 

sɔ́ ná yɔkpɔ́vú lɛ́ɛ. 

• È nǎ nɔ́ yi ɖɔ nǔ dó nɔ yětɔn hwɛhwɛ bó ná nɔ ná ɛ akɔ́nkpínkpán ɖɔ é ɖó ná nyɔ́ dandan.  

• È hɛn ɔ́, è nǎ d’alɔ hwɛndo ɔ́ bɔ yě ná jlá xwé yětɔn ɖó. È nǎ byɔ́ alɔdo gbɛtɔ́ nukúnɖéjí ɖěe ɖo agun mɛ 

lɛɛ́ bónú yě ní wá gɔ́ alɔ nú hwɛndo énɛ ́ɔ́, Amɔ̌ mi zán Azɔ̌wánú e hwɛndo ɔ́ ná lɛɛ́ e hwɛ,̌ bó zán vǐ lɛɛ́ 

ɖo azɔ̌ ɔ́ hwenu, ɖó hlɔnhlɔ́n ko nɔ ɖo vǐ é ɖo xwé tantɔn énɛ ́lɛɛ́ é wú bɔ yě hɛn ɔ́, yě ná wa nǔ xá mɛ 

ganjí. 

• È nǎ kplɔ́n hɛ̌nnu ɔ́ ɖɔ yě ní nɔ lɛ jíkpágle, bo ná dó jíkpamɛ sín jínukún lɛ́ɛ, ɖì mǎ lɛɛ́, nɛnu, féví, atakín, 

tɔmatí, jíkpamɛnú e nyɔ́ lɛɛ́ é bǐ, bó ná sixú ɖu nǔɖúɖu ɖagbé. 

• È nǎ ná koklóví we ɖé hwɛndo ɔ́, bó ba mɛ ɖo agun ɔ́ mɛ nú è nǎ kplɔ́n nyinyi tɔn yě. É jló mɛ ɔ́, è nǎ hɛn 

kokloví lɛɛ́ ɖo xwé mɛtɔn gbe bónú é su tlóló ɔ́, yě ní ma hù bǐ ɖu vɔ ó. É ɖo mɔ̌ ɔ́, è nǎ kpɔ́n vǐ lɛɛ́ mɛ, bo 

sɔ́ mɛ ɖokpó bɔ é ná nɔ wa cyán koklozin lɛ́ɛ hwɛhwɛ bo ná nɔ́ tɔ́jú yě. È nǐ gánjɛwú ɖɔ é kplɔ́n koklónyinyi 

ɔ́ bɔ é bí ɖo alɔnu n’i ganjí. 

• È nǎ ɖɔ xó xá hɛňnu sunnu ɔ́ kpó nyɔ̌nu ɔ́ kpó tɔn, bó ba do nú lě e yě hɛn ɔ́, yě ná d’alɔ yě gbɔn é.  

• È nǎ d’alɔ hɛ̌nnu ɔ́ ɖo akwɛ́nyɔ́zán li nu bónú yě ní sixú nɔ́ zán akwɛ ́e súnnu ɔ́ nɔ hɛn wa é ganjí. È nǎ 

kpɔ́n ɖɔ yě sixú zán akwɛ́ ɔ́ dó nǔ ɖé mɛ, bónú é ná dɔn le wa nu yě a jí. Nɛ̌ wɛ yě ná bló gbɔn bónú 

akwɛ ́ɔ́ ná nɔ́ tɛ ɖo así yětɔn, tají ɔ́, hwe e nu sunnu ɔ́ má ɖo xwé ǎ é ? 

 

Akɔta lɛ́ɛ 

XÓƉƆDÓXÓWÚ ƉO GBƐ̌TA ƉAXÓ MƐ (SG) 

Nǔ e nǔkplɔńmɛtɔ ́ná wa é : Mi xa hwenuxó ɔ́ lobo ɖɔ xó d’é wú ɖo nǔkplɔ́nxɔ ɔ sa. 

 

Hwenuxó élɔ́ ɔ́ nǔgbo wɛ nyí bó kan nya ɖé bɔ é kpla hwɛndo tɔn bɔ yě yi jɛ fí e Klísusɛntɔ́ ɖěbǔ má ɖe ǎ é bó ná 

má Mawuxó ɔ́ xá yě. É jló ná mɔ Axɔ́súɖuɖu Mawu tɔn júnjɔn ayǐ ɖo gbɛtɔ́ e ɖo fínɛ lɛ́ɛ e sín gbɛzán mɛ, bónú gbɛ 

yětɔn ná ɖyɔ́ ɖo Gbigbɔ mɛ, gbɛtɔ́mɛnúnɔ, nǔnywɛ́gbɛzínzán, kpódó agbazamɛnúwíwa lɛ́ɛ kpán mɛ. 

 

Hwɛnnu Klísusɛntɔ́ Tɔn Nɔ Gbɔnvo 

Hwenuxó hwɛndo Klísusɛntɔ́ tɔn ɖokpó tɔn ɖié, bó zɔ́n bɔ è ɖǒ Axɔ́súɖuɖu Mawu tɔn ayǐ ɖo Imalayasó sín gletoxo 

nǔmaɖitɔ́ lɛ́ɛ tɔn ɖokpó mɛ. Téegbo ɖokpó ɖo alijlɛ́pko we ɖé dó glexto ɔ́. Téegbo énɛ́ ɔ́ mɛ wɛ toví lɛ́ɛ nɔ́ mɔ azɔ̌ bó 

nɔ́ wa ɖé. Azɔ̌kwɛ́ e yětɔn nɔ́ yí é hwe káká sɔ mɔ̌ bó nɔ́ kpé nǔ ɖé nú yě ǎ. Xwédo ko-atɔɔn (25) jɛ́n ɖo glétoxo ɔ́ mɛ, 

bɔ é ka gbá yě nyi do kpó atin kpódó tolu xoxó lɛ́ɛ kpán. Yě ɖó adado ɖo gletoxo ɔ́ mɛ ǎ. Gletoxo ɔ́ ɖo sójí ɖo aga, bɔ 

jɔhɔn nɔ́ sukpɔ́. Yɔkpɔ́vú lɛ́ɛ nɔ́ ɖo afɔvɔ́ bɔ adɔgo yětɔn nɔ́ cí balɔɔn ɖɔhun.  
 

È gbǎ xwédo lɛ́ɛ ɔ́ ɖó ayǐkúngban-kándo kléwun kléwun jí. Adoxwɛ yětɔn lɛ́ɛ nyí goxɔ bɔ yě nɔ́ kpé ado kpó awinnya 

atɔn kpó, lobɔ yě ɖo nǔ ɖa wɛ ɔ́ azizɔ nɔ kpé fí bǐ.. Kokló ɖé lɛ́ɛ nɔ́ ɖo sa ɖi kpé wɛ, bó nɔ́ ɖo xɔmɛ byɔ́ wɛ, lobo nɔ ɖo 

túntɔ́n sín mɛ wɛ bɔ xɔlihɛ́nnu yětɔn lɛ́ɛ bǐ nɔ́ kújí. 
 

Wémaxɔmɛ ée  yá dó yě tawun é ɔ́ wɛ ɖo alijlɛ́kpó we (2 Km) tɛn. É lin ga dó yě dín, bɔ yɔkpɔ́vú kpɛví e nɔ́ wa 

xwegbezɔ́ cóbó nɔ́ jɛ ali lɛ́ɛ nɔ́ kpé wú ǎ. É sɔ́n énɛ́ lɛ́ɛ wú bɔ vǐ lɛ́ɛ gěgé nɔ́ yi wémaxɔmɛ ǎ, bɔ mexó lɛ́ɛ lɔ ka nyɔ́ 

nǔwlán ǎ, yě lɛ́ nyɔ́ nǔ xa ǎ, bɔ é dɔn yě dó gǔdo hú gletoxo ɖě lɛ́ɛ. 
 

Ɖo gletoxo ɔ́ mɛ ɔ́, yě ɖó jíkpagle nabí ɖé ǎ, mɔ̌ ɖokpó ɔ́, fí é yě nɔ́ dun sin ɖé ɔ́ yi alijlɛ́kpó we (2 Km) mɔ̌. Sin ná nu 

kpó wǔ ná lɛ kpó nɔ́ vɛ́wǔ nú yě. Sin hú nú jíkpagle yětɔn lɛ́ɛ nɔ́ bɔwǔ nú yě ǎ, Singbɔnnú e yě nɔ́ gbɔ́n sin ná wa 

glétoxo ɔ́ mɛ é ɔ́, bǐ wɛ sú ali bó gblé. 
 

Jǐ kɔn nɔ ja hwɛhwɛ ǎ.  Mɔ̌likún ée nyi jínukún tawun bɔ yě nɔ dó e sín glelilɛ hwenu jɛ́n nɔ wa cóbɔ jǐ ɔ nɔ́ jɛ jíja jí. 

Ayǐkúngban abǐ hwenu e yě ná zán dó lɛ gle ɔ́ ká sukpɔ́, bónú yě ná sixú nɔ́ lɛ́ lɛ maglé ǎ. É nɔ́ wa jɛ hwe ɖé lɛ́ɛ nu bɔ 

mɔlikun yětɔn nɔ́  hwán tawun nú yě bɔ yě nɔ́ ya jínukún gěgé, lobɔ é nɔ́ kpé yě káká bó nɔ́ kpo ɖ’ayǐ bɔ yě nɔ́ ɖu 

kaka yi jɛ xwe ɖěvo e bɔd’é wu ɔ́ mɛ. 
 

Ɛndi sín ayǐkúngban jí wɛ glétoxo énɛ́ mɛ ɔ́ ɖe, bɔ sínsɛn yětɔn lɛ́ɛ júnjɔ́n ɛnduu jí. Énɛ́ wútu ɔ́, yě ɖó mawu wínníwínní 

lɛ́ɛ kpɔ́ bó nɔ sɛn. Sínsɛn e júnjɔ́n mawu wínníwínní ɛnduu tɔn jí énɛ́ lɛ́ɛ yi livi ɖokpó mɔ̌ bɔ yě nɔ sɛn. To énɛ́ mɛ nú 

lɛ́ɛ ɔ́, hwe ɖěbǔ nu e yě ɖo nǔ ná ɖú wɛ é ɔ́, yě nɔ kan nǔɖúɖu kɔn nyi kɔmɛ nú nǔɖoyɛsín mɛ lɛ́ɛ. 

Nǔɖonukún ɖé ɖe nú yě ǎ. Nǔɖonukún ɖokpó e ɖe nú yě é ɔ́ wɛ nyi ɖɔ, è kú gudo ɔ́, è nǎ lɛ́ vɔ́ jɔ gbɔn mɛ ɖěvo xomɛ, 

bɔ gbɛ mɛtɔn ná lɛ́ nyɔ́. Ɖo akpa ɖěvo xwé ɔ́, yě ɖu su nú nǔmɛsɛn yětɔn lɛ́ɛ bo kú ɔ́, yě ná lɛ́ vɔ́ jɔ gbɔn kanlin lɛ́ jí : 

cuku abǐ ajaka mɛ. Yě sɔ́ mɔ do nú sɔnanyɔ́ yětɔn ǎ.  
 

Lɛpuca ɔ́, Mawuxójlátɔ́ wɛ é nyí, bo wa yí tɔ́n ɖo glétoxo énɛ́ ɔ́ mɛ, é lɛ́ yí kplɔ́n dó lanmɛ ná nɔ ganjí sín nǔnywɛ́ jí nú 

sun ɖokpó. Ée  é yí nǔnywɛ́ dó nǔnywɛ́ jí ɔ́ fó é ɔ́, é kplá hwɛndo tɔn bɔ yě yi glétoxo énɛ́ ɔ́ mɛ, bo ná yi d’alɔ toví lɛ́ɛ 

ɖo nǔ ɖé, nu ɖe é jí. Yě ɖó tɛnmɛ ɖagbe ɖokpó, bɔ adoxwɛ ɖokpó ɖ’é jí bɔ è tɔ́n ali d’é wú, lobɔ é nɔ́ d’alɔ yě bɔ 

nǔɖiɖa yětɔn kpó nakí kpó nɔ́ yá wǔ. Yě lɛ́ ɖó gle kléwun ɖé, bó nɔ́ nyi kokló ɖ’é jí. Yě lɛ́ ɖó magbo kléwun ɖé, bɔ 

nǔɖúɖu vǐ lɛ́ɛ tɔn sɔ́ nɔ́ nyí wǔvɛ́ nú yě ǎ. Yě ɖó adado bɔ adado énɛ́ ɔ́ wɛ zɔ́n bɔ vǐ yětɔn lɛ́ɛ glo xomɛslázɔn, dan ɖo 

xomɛ zɔn, bo cí vǐ ɖě lɛ́ɛ ě ɖɔhun ǎ. 
 

Lɛpuca ɔ́, bló gɔta bó nɔ́ yí sin dó balii mɛ ɖo jǐ ɖokpó ɖokpó e nɔ ja vlafo lɛ́ɛ é hwenu. Mɛ gěgé kpɔ́n dó éyɛ wú bó 

bló étɔn ɖɔhun, bɔ nú jǐ ja ɔ́, yě nɔ́ mɔ sin sukpɔ́ bó zán. Yě dɔn toví lɛ́ɛ bɔ yě nɔ kpɔ bó dɔn sin sín sinhɛntɛn ée nyi 

tɔ ɖaxo gletoxo tɔn ɔ́ é, bɔ din ɔ, sin ɖe kpɔ́ nú yě ɖo gletoxo ɔ mɛ; káká bɔ yě nɔ́ mɔ sin bo nɔ hú nú jikpágle yětɔn 

yɔ̌yɔ́ lɛ́ɛ. Mɛ gěgé kpɔn dó yě wú bo blo koklókpó bo jɛ kokló nyi ji. Mɔ̌ ɖokpó ɔ, mɛ gěgé kun adado ɖěe má nɔ lun 

wán, káká nú sukpɔ na yi xá mɛ ǎ é. 
 

Hwenu e Lɛpuca wa toxo ɔ́ mɛ é ɔ́, é nɔ́ kplɔ́n nǔ mɛxo lɛ́ɛ kpódó yɔkpɔ́vú lɛ́ɛ kpán, bɔ yě nyɔ́ nǔ xa, bo lɛ́ nyɔ́ nǔ 

wlán, égbé din ɔ́, gletoxo ɔ́ ɖó azɔ̌mɛxwé nú yɔkpɔ́vú lɛ́ɛ. Égbé din ɔ́, yě ɖo agunxɔ, bɔ hwɛndo ko-nukún-atɔn (23) 

abǐ ko-atɔɔn (25) mɔ̌ ɖó kancica xá Klísu, ɖó hwɛndo Lɛpuca tɔn ɔ́ ɖɔ klísuxó nú mɛ lɛ́ɛ bɔ zinzán yětɔn ká xwedó 

Mawuxó e jlá wɛ yě ɖe é. 
 

Toví lɛ́ɛ mɔ ɖɔ nǔ e gbɛtɔ́ ɖó ná nyí lɛ́ɛ jɛ gbe sɔ jí ɖo émí mɛ, lobo émí hɛn ɔ́, émí ná nɔ zán gbɛ mímɛ́, ɖó hwɛndo 

ɖokpó wa ɖo nukún kpé dó émí wú wɛ. 
 

È ɖɔ hwenuxó ɖokpó élɔ́ ɔ́ azɔn mɔ̌kpán ɖo glétoxo e ɖo Ɛnɖitaligbé lɛ́ɛ e kpódó hwetɔ́nwají Nɛpalu tɔn kpán é mɛ. 

Egbé din ɔ́, nǔ ɖokpó ɔ́ wɛ ɖo jíjɛ wɛ ɖo gletoxo kantɔn (120) mɔ̌ mɛ. Gbɛzán mɛ lɛ́ɛ tɔn ɖyɔ́ tawun dó nukún wú. Mɔ̌ 

ɖokpó ɔ́ jɛ́n glétoxo lɛ́ɛ lɔ ɖó ɖyɔ̌ɖyɔ́ ɖo Gbigbɔ mɛ, bɔ è ɖǒ agun yɔ̌yɔ́ xwegbe tɔn kanwe-ko-atɔɔn nukúnwe (107) 

mɔ̌ ayǐ gbɔn toxo lɛ́ɛ mɛ, bɔ kpó ɖaxó 12 ɖěe ɖ’é mɛ lɛ́ɛ é kpó ɔ́, è nǎ xa agunví kaka yi afɔɖé (200). 

 

● Huzuhúzú tɛ wɛ Lɛpuca ka hɛn wa glétoxo ɔ́ mɛ ? Mi ní lɛ́ kpɔn hwenuxó ɔ́ mɛ, bo wlán alɔgɔ lɛ́ɛ, 

nukplɔ́nmɛ lɛ́ɛ, gbɛzínzán ɖagbe lɛ́ɛ. 

● Nɛ̌ wɛ é ká hɛn huzuhúzú énɛ́ lɛ́ɛ wa gbɔn ?  Nɛ̌ wɛ é ká bɛ́ gbɔn ? 

● Nɛ̌ wɛ Lɛpuca ka húzú toxo ɔ́ gbɔn ? 

● Nɛ̌ wɛ mi ná bló gbɔn bo ná húzú toxo é mɛ mi ɖé é, lě e Lɛpuca bló gbɔn é ɖɔhun ? 

 

Mi ɖó ayi jí : Ɖo kplɔ́n yíyí e ja lɛ́ɛ é mɛ ɔ́, mǐ nǎ ná nǔnywɛ́ gěgé dó lanmɛ ná nɔ ganjí jí lě e Lɛpuca kplɔ́n gbɔn é 

ɖɔhun. 

 

Tasúná 

Lɛpuca  kpódó Nɔé Leé kpán wɛ nyí kpɔ́ndéwu alɔgɔnu mɛ tɔn. Ɖo yě mɛ we lɛ́ɛ mɛ ɔ́, è flín mǐ ɖɔ alɔgɔnúmɛ yětɔn 

ɔ́ kún nyí nǔ sɔ́ bó ná mɛ ó. Lo ɔ́, yě nɔ zán hwenu yětɔn dó gbɛtɔ́ lɛ́ɛ wú, bó nɔ́ tunwun nunɔmɛ yětɔn, bó nɔ́ ɖó 

kɔndokpɔ xá yě, bó nɔ́ dó wuyíyá lanmɛ nú yě, bó nɔ́ kplɔ́n nǔ yě, bó nɔ́ ná kpɔńdéwu yě. 

 

XÓƉƆDÓXÓWÚ ƉO GBƐ̌TA KLÉWÚN MƐ 

● Mi ní lin tamɛ dó akɔta mɛ mi ɖé lɛ́ɛ é wú. Hwɛndo ɖě ɖe bɔ mi ná gɔ alɔ ná a? Alɔkpa ɖě tɛ́ wɛ mi ná zán 

gbɔn ? 

● Walɔ ɖagbé ɖě ɖe bɔ mi ná kpɔn d’é wu bó ná zán a ? Nɛ̌ mɔ̌ wɛ mi ka ná zán gbɔn ? 

 

GBEƉÚƉÓ 

Nǔkplɔńkplɔń 6: Nǔnywɛ ́Mawu tɔn kpó 
hlɔ̌nhlɔń Mawu tɔn kpó 

 

Lìnlìn taji : Nú mǐ ba ɖɔ akɔta mǐtɔn lɛ́ɛ ná ɖyɔ́ ɔ́, mǐ ɖó hudó nǔnywɛ́ Mawu tɔn kpó hlɔ̌nhlɔ́n Mawu tɔn kpó. 

Mawu ɖokpónɔ jɛ́n wɛ sixú húzú gbɛtɔ́. 

 

Azɔ̌wánú: 

1. Alijlɛ́wéma nǔkplɔ́nví tɔn (SG) 

a. Nǔnywɛ́ Mawu tɔn 

b. Hwenuxó e ɖo Mawuxówéma ɔ́ mɛ bo kan lě e Mawu nɔ sɔ́ nǔ dó húzú nǔ sukpɔ́ gbɔn é. 

 

Xónusɔ́ɖote 

XÓƉƆDÓXÓWÚ ƉO GBƐ̌TA KLÉWÚN MƐ 

Mi lɛ́n kpɔ́n ɖɔ è sɔ́ émí nukɔntɔ nú akɔta émítɔn, bɔ mi ná wa azɔ̌ bɔ akɔta mitɔn bǐ ná ɖó ɖyɔ̌ɖyɔ́ bo nyí gbɛtɔ́ 

ɖagbé kpɔ́ndéwú nú xá e mɛ mi ɖe é bǐ (dyɔ̌ɖyɔ́ ɖagbe bo ná nyí kpɔ́ndéwú ɖagbe nú gbɛ ɔ́ bǐ, bɔ akɔta ɖě lɛ́ɛ ná 

xwedó). 

 

● Nǔ ɖě tɛ́  sín hudó wɛ mi ka ná ɖó ? Mi ní lin tamɛ ɖo nǔ bǐ wú : Akwɛ́, gbɛtɔ́ nǔ ɖé, nu ɖe nyɔ́watɔ lɛ́ɛ, 

ali yɔ̌yɔ́, nǔ ɖěvo e kpo lɛ́ɛ... 

 

GBEƉÚƉÓ 

 

Nǔ e nǔkplɔńmɛtɔ ́ná wa é : Ényí mɛɖé ná sinkɔn nú nǔkanbyɔ́ énɛ ́ɔ́ hǔn mi dó gbé n’i. Mi sɔ́ kɛ́n nú gbɛťa kléwún 

e ná ná sin ɖɔ ɖɛxixo, hlɔ̌nhlɔ́n Mawu tɔn kpó nǔnywɛ ́Mawu tɔn sín hudó wɛ émí ná ɖó lɛɛ́ é.  

Ényí gbɛťa ɖě ma ná sinkɔn énɛ ́lɛɛ́ ǎ hǔn, mi kanbyɔ́ yě ɖɔ nǔ ɖěvo sɔ́ kpo vlafo a jí. 

 

Mi xà 2 Tan 7:14 

• Étɛ́ mi ná wa bɔ azɔn ná gbɔ nú to mǐtɔn ? 

o Ɖɛxuxo bo ba Mawu nukún mɛ, lobo jó walɔ nyanya lɛɛ́ dó. 

• Mɛ lɛ́ɛ wɛ ká ɖó ná bló nú énɛ́ lɛ́ɛ ? 

o Togun Mawu tɔn 

• Nǔwíwa énɛ́ bǐ gúɖo ɔ́, étɛ wɛ Mawu ká ɖɔ émí ná bló ? 

o É ná ɖótó mɛ, é ná sɔ hwɛ kɛ mɛ, bó ná gbɔ azɔn nú to ɔ́. 

 

Mǐ sixú ɖó axɔ́súɖuɖu Mawu tɔn ayǐ ɖo akɔta mǐtɔn mɛ gbɔn hlɔ̌nhlɔ́n mǐ ɖésúnɔ tɔn gbla mɛ ǎ. Mǐ ɖésúnɔ, 

acɛkpikpa ɔ́ kpó mɛ ɖěvo lɛ́ɛ kpó dó gǎn gěgé có, mǐ ka mɔ ɖyɔ̌ɖyɔ́ ɖé ǎ. Nǔgbó wɛ bɔ mǐ mɔ ɖyɔ̌ɖyɔ́ ɖé lɛ́ɛ ɖo to 

mǐtɔn mɛ. Lo ɔ́, cóbónú è ná mɔ ɖyɔ̌ɖyɔ́ kpíkpé ɖo ali lɛ́ɛ bǐ nu ɔ́, Mawu jɛ́n ná gɔ́ alɔ. Mǐ ɖó hudó nǔnywɛ́ Mawu 

tɔn kpó hlɔ̌nhlɔ́n Mawu tɔn kpó bó ná ɖu ɖo aliglɔ́nnú lɛ́ɛ jí. Nú mǐ ɖo ɖɛ xo wɛ bó ɖo tónu se nú Mawu wɛ ɔ́, mǐ 

ná mɔ ɖɔ toxo mǐtɔn ná ɖyɔ́. 

 

NǓNYWƐ́ MAWU TƆN 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

Nǔ e nǔkplɔńmɛtɔ ́ná wa é : Mi ná akpáxwé ɖokpó gbɛťa ɖokpó ɖokpó nú yě ná xa. Akpáxwé ɖokpó ɖokpó ná ɖó 

nǔkanbyɔ́ tɔn. Mi sixú wlán akpáxwé ɔ́ kpó nǔkanbyɔ́ tɔn kpó dó wěma vovo jí abǐ mi ná wlán yě dó wěma ɖokpó ɔ́ jí. 

Énɛ́ gúdo ɔ́, mi ná ná wěma gbɛťa ɖokpó ɖokpó bɔ yě ná xa nǔ e è ná yě é bó wa azɔ̌ d’é jí. Bó ná dó fó ɔ́, yě ná ɖɔ xó 

dó xó wú ɖo yěɖée tɛ́ntin dó azɔ̌ e yě wa é jí. 

Mi xa 1 Axɔ́sú 3:7-14 

● Étɛ́ wɛ Salomɔɔ ka byɔ́ ? 

o Nǔnywɛ ́bó ná mɔ tɛn dó hɛn togun ɔ́, bó ná sixú tunwun nǔ ɖagbe kpó nǔ nyanya kpó. 

● Gbè tɛ Mawu ka yi n’i ? 

o Mawu ɖɔ n’i ɖɔ, un na ná we nǔnywɛ,́ nǔ ɖagbe kpó nǔ nyanya kpó tunwuntunwun, bó ná we 

ɖɔkun, jíɖɔ, bo na lɛ ́sɔ́ we su. 

Mi xa Jaki 1:5 

● Étɛ́ wɛ jaki ka ɖɔ nu mǐ ɖɔ mi ní byɔ́ Mawu ? 

o Nǔnywɛ ́

● Gbè tɛ́ Mawu ka nɔ yí nú mɛ bɔ Jaki ka ɖɔ ? 

o Mawu nɔ́ ná mɛ kpówun kpó xomɛhunhun kpó. 

 

Mi xa Ɖɛhan 81:11–16 

● Étɛ́ wɛ Izlayɛli ví lɛ́ɛ ma bló ǎ ? 

o Yě ɖoto Mawu ǎ ( 11, 13 ) 

● Nú yě kó ɖótó Mawu wɛ ɔ́, étɛ́ wɛ Mawu ká ná bló nú yě ? 

o Yě ná ɖu ɖo kɛntɔ́ yětɔn lɛɛ́ jí. 

o È nǎ ná nǔɖúɖu ɖagbeɖagbe yě. 

 

Mi xa Ezayii 55:8–9 

● Nɛ̌ wɛ Mawu kɔn nɔ ɖe ali tɔn lɛ́ɛ kpódó linlin tɔn lɛ́ɛ kpán xlɛ́ gbɔn ? 

o Linlin tɔn lɛɛ́ kpó ali tɔn lɛɛ́ kpó hǔgan linlin kpó ali mǐtɔn lɛɛ́ kpó.   

 

GBEƉÚƉÓ 

 

● Kplɔ́n tɛ́ wɛ mi ka ná yí ɖo wěta énɛ́ lɛ́ɛ mɛ ?  

 

Mawuxówéma ɔ́ tɛ ɖɛ̌ jí nú mǐ ɖɔ mi ní byɔ́ nǔnywɛ́. Ényí mǐ byɔ́ ɔ́, é nɔ víví nú Mawu bɔ é nɔ ná mǐ vɔ̌nu. Lo ɔ́, mǐ 

ma ɖótó Mawu ǎ ɔ́, mǐ ná mɔ yí ǎ. Mawu tunwun mǐ bɔ linlin tɔn lɛ́ɛ hú gǎn linlin mitɔn lɛ́ɛ, ali tɔn lɛ́ɛ nyɔ́ hú ali 

mǐtɔn lɛ́ɛ. 

 

XÓƉƆDÓXÓWÚ ƉO GBƐ̌TA ƉAXÓ MƐ 

Mi ɖótó hwenuxó élɔ́ ɖěe ɖɔ xó dó lě e Mawu  ná nǔnywɛ́ akɔta ɖe gbɔn é  

Gletoxo ɖé tíin, bɔ mɛ e ɖ’é mɛ lɛ́ɛ ɖó gbe kpɔ́ bó ná xɔ glelɛmɔ ɖokpó. Yě lɛ́n dó nǔ e yě lɛ́n ná wa lɛ́ɛ é mɛ, lo 

ɔ́ yě ka kpé wú bó ná xɔ ǎ ɖó yě ɖó akwɛ́ tɔn ǎ. Yě kplé ɖo sunmɛ sunmɛ ɔ́, yě nɔ́ xo ɖɛ bó nɔ byɔ́ Mawu ɖɔ é ní 

ɖe nǔ e émí ná bló bónú togun émítɔn ná wa jlǒ tɔn é xlɛ́ émí. 

 

Yě ɖo kplé bló wɛ gbe ɖokpó bɔ Mawu ɖɔ xó ɖé nú yě. É ɖɔ nú yě ɖɔ : “Nú mi gbló ali e yi gle mitɔn lɛ́ɛ ta ɔ́, un 

ná ná glelɛmɔ énɛ́ ɔ́ mi”. Agun ɔ́ se tónu nú Mawu bó gbló ali ɔ́ d’é jí. Ali énɛ́ ɔ́, kilomɛ́tlu atɔn (3) wɛ é bló. 

 

Xwe énɛ́ ɔ́ xwe ɔ́, mɛ bǐ wɛ dó gle tɔn jí, ɖó yě sɔ́ ɖo agban ná bɛ́ kpó nɛgbe kpó wɛ ǎ. Jínukún ká nyɔ́ nú yě 

sukpɔ́ káká bɔ yě sa nǔ bo mɔ akwɛ́ titewungbe, ɖó agbanbɛ́kɛkɛ́ yětɔn d’alɔ yě bɔ yě yá wǔ bɛ́ jínukún yětɔn 

sukpɔ́ yi axi bɔ é kpoɖo yɔ̌yɔ́,  lobɔ axisínɔ lɛ́ɛ wla xɔ ɖo yě si dó axi ɖagbe mɛ. É víví nú gletoxo ɔ́ bǐ káká bɔ yě 

lɛ́kɔ nú le e yě mɔ é akpá ɖokpó wa nú Agun ɔ́, bɔ é nyi akwɛ́ ɖaxo tawun bó hwe ɖebǔ ǎ. Agun ɔ́ xo ɖɛ bó byɔ́ 

Mawu ɖɔ nɛ̌ wɛ émí ká ná zán akwɛ́ ɔ́ gbɔn é jí, bɔ Mawu flín yě ɖɔ émí dó akpá nú yě ɖɔ émí ná bló bɔ yě ná 

xɔ glelɛmɔ ɔ. Nǔ e akwɛ́ ɔ́ ná wa ɔ́ é nɛ.  

Agun ɔ xoɖɛ bo byɔ́ Mawu ɖɔ nɛ̌ wɛ émi ka na zán akwɛ ɔ gbɔn é ji, bɔ Mawu flín yě ɖɔ é mi dó akpá nú yě ɖɔ 

émi na bló bɔ yě na xɔ glèlɛmɔ ɔ. Nǔ e akwɛ́ ɔ na wa ɔ énɛ. 

 

● Nɛ̌ agun ɔ́ ka tunwun nǔ e é ɖó ná wa é gbɔn ? 

● Nɛ̌ agun ɔ́ ka wa nǔ gbɔn kpanta nǔ e Mawu ɖɔ ní wa é ? 

● Nɛ̌ é ka wá nyí gbɔn ? 

 

Hwenuxó agun e nɔ se tónú nú Mawu e tɔn wɛ. Nú mǐ kpɔ́n bibɛ́mɛ hwenuxó ɔ́ tɔn ɔ́, è  ɖɔ nú mǐ ɖɔ, agun ɔ́ nɔ 

kplé sunmɛsunmɛ bó nɔ́ xo ɖɛ lobo nɔ byɔ́ Mawu ɖɔ é ní ɖe nǔ e émí ná wa bɔdéwú e xlɛ́ émí. Mǐ ɖó ná nɔ bló yě 

ɖɔhun, bó ná nɔ́ kplé hwɛhwɛ lobo ná nɔ byɔ́ Mawu ɖɔ é ní ɖe nǔ e mǐ nǎ nɔ bló bɔ é ná xwedó linlin é ɛ tɔn é. 

Hwe ɖé lɛ́ɛ nu ɔ́ Mawu nɔ xlɛ́ ali mǐ bɔ è nɔ  mɔ nǔ jɛ wú tawun. Hwe ɖěvo nu lɛ́ nɔ wá bɔ mǐ nɔ́ kpɔ́n nǔ e nyɔ́ 

nukún mǐtɔn mɛ é, bó nɔ sɔ́ jíɖe dó Mawu ɔ́ mɛ bó nɔ bló nú mǐ ma wa xo gbɔ ó. Amɔ̌ sunwusunwu ɔ́, mǐ ɖó ná nɔ 

sɛkpɔ Mawu bɔ é ná nɔ ná nǔnywɛ́ mǐ, lobo ná nɔ xlɛ́ ali mǐ.  Mǐ ní nɔ flín ɖɔ ali Mawu tɔn nɔ nyɔ́ hú ali mǐ ɖésú 

tɔn lɛ́ɛ tɛgbɛ. 

 

Mawu nɔ sɔ ́nǔ kpɛɖé dó húzú nǔ sukpɔ ́

Mi ní flin hwenuxó glelɛmɔ ɔ́ tɔn 

● Étɛ́ wɛ mɛ lɛ́ɛ ká bló ɖo hwenuxó ɔ́ mɛ ? 

o Yě byɔ́ nǔnywɛ ́Mawu, bo gbló gleli yětɔn 

● Étɛ́ Mawu ká bló ? 

o É ná yě linlin abǐ nǔnywɛ,́ ě bló bɔ jinukún nyɔ́ nú yě, bɔ toví lɛɛ́ hun alɔ dó agun ɔ́, bó ná nǔ i bɔ 

yě mɔ akwɛ ́bó xɔ glelɛmɔ ɔ́. 

● Yě má gbló ali ɔ́ ǎ ɔ́, yě ná xɔ glelɛmɔ ɔ́ a ? 

o ÉO 

 

Hwe gěgé nú ɔ́, Mawu nɔ zɔ́n azɔ̌ ɖé mǐ ná dó ɖó Axɔ́súɖuɖu tɔn ayǐ. Mǐ ɖó ná jɛ nǔnywɛ́ byɔ́ ɛ jí bó ná nɔ wa nǔ e 

é zɔń mǐ lɛ́ɛ é. Nú mǐ kpɔ́n tan e ɖo Mawuxówéma ɔ́ mɛ lɛ́ɛ ɔ́, mɛ lɛ́ɛ nɔ se tónu nú Mawu hwɛ̌ cóbó nɔ mɔ nǔjíwǔ 

tɔn.   

 

XÓƉƆDÓXÓWÚ ƉO GBƐ̌TA KLÉWÚN MƐ (SG) 

Nǔ e nǔkplɔńmɛtɔ ́ná wa é: Mi má nǔkplɔ́nví lɛɛ́ ɖo kléwun kléwun mɛ atɔn abǐ atɔ́ɔ́n tɔn. Mi ná hwenuxó ɖokpó 

yě bɔ yě ná xa bó wa azɔ̌ d’é jí. Mi sɛń wěma kpéwún kpéwún bó wlán wěfɔ lɛɛ́ kpó nǔkanbyɔ́ kpó ɖó yě jí bó má 

nú gbɛťa ɖokpó ɖokpó. 

 

Davidi kpó Golyati kpó 

Fílisitɛ́ɛn lɛ́ɛ kpó Izlayɛliví lɛ́ɛ kpó ɖo ahwan fun wɛ. Fílisitɛ́ɛn lɛ́ɛ sɛ́ nya asúká ɖaxo ɖokpó dó ahwankpá Izlayɛli 

tɔn mɛ bɔ è ylɔ̌ ɛ ɖɔ Goliyati, bó byɔ́ Izlayɛli ɖɔ yě ní sɛ́ mɛ ɖokpó dó bónú é ní wá bo wa fun ahwan xa émí. Ényí 

ɖɔ Izlayɛli ví énɛ́ ɔ́ ɖu ɖo Golyati jí ɔ́, Fílisitɛ́ɛn lɛ́ɛ j’ayǐ nɛ, bɔ yě ná gosín Izlayɛli-yíkúngbanjí. E ka nyí Goliyati wɛ 

ka ɖu ɖ’é jí ɔ́, Izlayɛli ví lɛ́ɛ j’ayǐ nɛ, bɔ yě ná huzu kannumɔnɔ nú Fílisitɛ́ɛn lɛ́ɛ. Ɖavidi ka ko su ahwan fun ǎ; é kpó 

ɖo yɔkpɔ́vú bo ná sixú yi fun ahwan énɛ́ ɔ́. Lo ɔ́, hwenu Davidi ká se ɖɔ Goliyati ɖo Mawu cá ná wɛ é ɔ́, é sɔ́ gbeta 

éɖésúnɔ kpó jlǒ kpó ɖɔ émí ná yi fun ahwan xa ɛ. 

 

Mi xà 1 Samuwɛli 17:32–49 

● Étɛ́ wɛ Davidi ká wa ? 

o É sɔ́ gbeta éɖésúnɔ kpó jlǒ kpó ɖɔ émí ná yi fun ahwan xá Goliyati  

o É ɖɔ Mawu mavɔmavɔ ɔ́ ná ná ɖuɖ’é jí émí  

o É gbe ɔ́, émí kún ná dó ahwanwu bó zán ahwanlinnyanu Axɔ́sú ɔ́ tɔn lɛɛ́ ɖě ó, lobo cyán kɛ́n ée 

ɖiɖi wú ganjí lɛ́ɛ é bó sɔ́ klohwán tɔn hɛn alɔmɛ. 

● Étɛ́wu Davidi ka wa nǔ gbɔn mɔ̌ ? 

o É ɖi nǔ ɖɔ Mawu ná tún kan nú Izlayɛli, bó ká jlo ná ɖé hlɔ̌nhlɔ́n Mawu tɔn xlɛ.́ 

● Sinkɔn tɛ́ wɛ nǔ e Davídi wa ɔ́ ka ná ? 

o Davidi hu Goliyati bɔ Izlayɛli ɖu ɖo ahwan ɔ́ jí. 

● Enyi Davidi ma ko yì ahwan ǎ ɔ, mi ka lin ɖɔ nǔ enɛ sixu ko jɛ à? 

o Vlafo é sixu nyí mɔ̌ ǎ. È mɔ alɔ Mawu tɔn káká jɛ hwenu e Davídi yi ahwan fun gbé é ǎ.  

 

Elizée kpó asúkúsi ɔ́ kpó 

Mi ní xà 2 Axɔ́sú 4:1-7 

● Wǔvɛ tɛ́ mɛ asúkúsi ɔ́ ɖe ɖ’ayǐ ? 

o É ɖu axɔ́ bó sixú sú ǎ. È nǎ sɔ́ vǐ tɔn lɛ ́dó bló kannumɔnɔ ɖó axɔ́ nu. 

● Nǔtɛ wɛ é bló ? 

o É byɔ́ alɔgɔ gbeyiɖɔ Mawu tɔn ɔ́ tɔn 

o É ba zɛň gbɔn mɛ e sɛkpɔ ɛ lɛ́ɛ gɔ́n bó xokplé. É bló nǔ e Elizée ɖɔ n’i lɛɛ́ é. 

● Étɛ́ Mawu ka bló ? 

o Mawu húzú olivumi e é ɖo ɔ́ dó gěgé bɔ é dó zɛ̌n gěgé mɛ bɔ yě gɔ́. 

● Sìnkɔn ɖětɛ nǔ énɛ ná ? 

o É sú axɔ ɔ́ bɔ vǐ tɔn lɛɛ́ mɔ hwlɛngán 

 

Jeliko 

Mi xà Jozue 6:1-5, 12-14, 15-17, 20. 

● Étɛ Mawu xlɛ́ yě ɖɔ yě ní bló ? 

o Yě ní ɖi zɔnlin lɛd́ó to ɔ́ bó kún ahwankpɛn. 

● Nǔ tɛ yě bló ? 

o Yě se tónú nú nǔ e Mawu ɖɔ yě ní bló é. 

● Sinkɔn ɖě tɛ́ nǔ e Izlayɛ́liví lɛ́ɛ wa ɔ́ ka ná ? 

o Yě ɖu ɖo ahwan ɔ́ jí. Ahohó e è mɛ lɛ ́lɛ ̌dó toxo ɔ́ mu. 

 

Naamáni 

Hwenuxó Naamáni tɔn ɖie. Nya hlɔ̌nhlɔ́n ɖaxonɔ ɖé wɛ, bo nyí ahwangán ɖo ahwankpa siliixɔsú ɔ́ tɔn nú. É ɖo mɔ̌ 

có, é ɖó guɖuzɔn wǔtu, bo ká se ɖɔ gbeyiɖɔ Mawu tɔn ɖokpó ɖo Izlayɛli bo hɛn ɔ́, é ná gbɔ azɔn nú émí. É yi 

gbeyiɖɔtɔ́ Élizée gɔn. 

 

Mi xà 2 Axɔ́sú 5:9-14 

● Nǔ tɛ Elizée ka ɖɔ n’i ? 

o Elizée ɖɔ n’i ɖɔ ní nylɔ́ éɖée dó judɛɛ́ntɔ ɔ́ mɛ azɔn tɛńwe. 

● Nǔ tɛ Naamáni ka bló ? 

o Xomɛ sin Naamáni ɖó nǔ e è ɖɔ n’i é ɖi nǔ ɖěbǔ ɖo nukún tɔn mɛ ǎ. Énɛ ́wú ɔ́ é ba ná bló ǎ. 

● Étɛ jɔ hwenu e Naamáni se tónu nú nǔ e è ɖɔ n’i e ? 

o Azɔn tɔn gbɔ n’i. 

 

GBEƉÚƉÓ 

 

Hwe ɖé lɛ́ɛ nu ɔ́, mǐ nɔ mɔ ɖɔ nǔ e Mawu nɔ́ byɔ́ mǐ ɖɔ mǐ ní bló lɛ́ɛ nɔ́ hwɛ́n nǔɖe nú mǐ ǎ. Amɔ̌ Mawu ká ɖó azɔ̌ 

titewungbe bó ná wa cóbɔ azɔn e jɛ wɛ akɔta mǐtɔn ɖe é ná gbɔ. Mǐ ɖó ná jɛ tónú se jí nú nǔ e Mawu byɔ́ mǐ ɖɔ 

mi ní nɔ bló lɛ́ɛ é, nú nǔ énɛ́ ná bo má hwɛ́n nǔɖe nukún mǐtɔn mɛ ɔ́. Bɔ mǐ ɖó ná ɖó jíɖe bó ná tunwun ɖɔ nú mǐ 

se tónú nú nǔ e Mawu ɖɔ nú mǐ lɛ́ɛ é ɔ́, akɔta mǐtɔn sín azɔn ná gbɔ.   

 

XÓƉƆDÓXÓWÚ ƉO GBƐ̌TA ƉAXÓ MƐ 

Mi ɖótó hwenuxó élɔ́ 

Xɔzɔ́wanú 

Ɖo akɔta TCT tɔn mɛ ɔ́, agun ɔ́ mɔ ɖɔ Mawu byɔ́ émí ɖɔ émí ní gbá xwé ganjí nú mɛ bǐ. Yě bló nǔdo biba kpó 

nǔgbéjékpɔ́n zɔ́ gbɔn tola ɔ́ bǐ mɛ bo mɔ ɖɔ xwé 35 gblé bó ɖo nǎ mú wɛ bɔ é byɔ́ ɖɔ è nǎ vɔ́ yě gbá abǐ è nǎ bló yě 

ɖó. Azǎn ɖo azǎn jí jɛ wɛ ɔ́, agunví lɛ́ɛ xo Azɔ̌wánú lɛ́ɛ kplé bo sɔ́ jlǒ ɖagbe ɖɔ émí ná wa azɔ̌ énɛ́ lɛ́ɛ fó. Yě bló xwé 

17 ɖo 35 lɛ́ɛ jí. É ɖo mɔ̌ có, ée yě fó xwé 17 gɔ́ ɔ́, yě wá mɔ ɖɔ émí kún sɔ́ ɖó akwɛ́ bó ná bló xwé 18 e kpo lɛ́ɛ é ó. 

Yě ká lɔn bónú awakanmɛ kú yě bónú yě ná jó azɔ̌ e yě lɛ́n énɛ́ é dó ǎ. Énɛ́ wútu ɔ́, agunví lɛ́ɛ sɔ́ gbeta ɖo zǎn ɖokpó 

mɛ bó kplé yěɖěe, lobo blá nu bo jɛ ɖɛ xo jí ba dó byɔ́ alɔgɔ Mawu tɔn bó ná sixú fó azɔ̌ e yě bɛ́ ɔ́. 

 

Ayǐhɔ́n tɔn gbe zǎnzǎn ɔ́, hwenu e yě ɖo nǔ sɔ́ wɛ ba gosín agun ɔ́ jí é ɔ́, agbanbɛhún ɖaxo nabíɖé hɛn xɔzɔ́wanugban 

bɔ é gɔ́, lobo wá gán ɖó agun ɔ́ nukɔn bo jɛ agban ɔ́ ɖe nyi ayǐ jí. Nǔ e ɖo jùjɔ wɛ ɔ́ bú nu dó agunví lɛ́ɛ, bó kpácá 

yě, bɔ yě yá afɔ bo yi ɖɔ nú hǔnkúntɔ lɛ́ɛ ɖɔ, é kún nyí fí e yě ná ɖe agban lɛ́ɛ ɖó ɔ́, ɖe dó wɛ yě ɖe ó. Mɛ ɖěbǔ zɔ́n 

xɔzɔ́wánú ɖo fí ǎ, bɔ mɛ ɖěbǔ ka lɛ́ sixú zɔ́n azɔ́wánú tobú énɛ́ lɛ́ɛ do fí ǎ. Hǔnkúntɔ lɛ́ɛ yí gbe bo ɖɔ nǔ yě ɖɔ xɔ sín 

azɔ̌wánú énɛ́ lɛ́ɛ jɛ agun ɔ́ sín acɛ mɛ, amɔ̌, nú yě má ká ba ǎ ɔ́, émí ná bɛ́ sɔ́ yi fí ɖěvo. Agunví lɛ́ɛ lɛ́ kun so nú xó ɔ́ 

bɔ yě lɛ́ tín nǔ mɛ d’é jí. Énɛ́ gudo ɔ́, yě wá mɔ nǔ jɛ mɛ ɖɔ azɔ̌wánú e ɖe nyi ayǐ wɛ hunkúntɔ́ léɛ ɖé é ɔ́ nyí azɔ̌wánú 

kpodéjí agbanhɛntɛn ée sɛkpɔ́ agun ɔ́ ɖokpó tɔn; bɔ azɔ̌xwé e yě hɛn wá ná e ɔ́ gbɛ́ ɖɔ émí kún ná yí bónú agban 

énɛ́ lɛ́ɛ wá hán tɛnmɛ émí ɖo agbansɛxwexɔ émítɔn sá ó. Hwenu e agunnukɔntɔ́ lɛ́ɛ wa kanbyɔ́ hǔnkuntɔ́ lɛ́ɛ ɖɔ nǔ 

tɛ wútu wɛ yě ɖo agban ɔ́ ɖe dó agun ɔ́ nukɔn wɛ é ɔ́, yě yí gbe nú yě kpówun ɖɔ : « Hǔnkúnkun cikɔ nú mǐ bɔ mǐ 

ba ná ɖe agban lɛ́ɛ nyi ayǐ bá lɛkɔ » 

 

Agun ɔ́ mɔ xɔzɔ́wanú énɛ́ lɛ́ɛ bǐ yí vɔ̌nu. Nǔjíwǔ énɛ́ ɔ́ zɔ́n bɔ yě mɔ azɔ̌wanú e hwe dó xɔ ɔ́ bó dó gbá  xɔ e kpo lɛ́ɛ 

bǐ. 

 

● Nǔ tɛ wútu agun ɔ́ ba ná gbá xwé nú toví ɖokpó ɖokpó ? 

● Nǔ tɛ wɛ agun ɔ́ bló ? 

● Étɛ wɛ Mawu ká bló ? 

● Mi lɛ́n ɖɔ Mawu na ná azɔ̌wánú e kpo lɛ́ɛ agun ɔ́, nú é má wa azɔ̌ e wú é kpé bo ná wa é a (xɔ 17 e é bló 

é) ? 

 

Wěfɔ e mǐ xa é ɖe xlɛ́ ɖɔ, Mawu sɔ́ nǔ e yě dó gǎn bó wa lɛ́ɛ dó húzú nǔ gěgé. É nyí nǔ lɛ́ɛ wɛ é sɔ́ húzú gěgé cóbɔ 

yě wa nǔ e wú yě kpé é ǎ. É nɔ wá jɛ bɔ Mawu nɔ wa nǔ è mǐ má ɖó nukún ǎ é nú mǐ gbɔn fɛ́nú tɔn gbla mɛ. Amɔ̌ 

nú mǐ kpɔ́n Mawuxó ɔ́ mɛ ɔ́, mǐ mɔ ɖɔ ɖo hwe gěgé nu ɔ́ Mawu nɔ mɔ mǐ ɖo jlǒ tɔn wa wɛ hwɛ̌ cóbó nɔ ɖe éɖée 

xlɛ́. 

 

Mi ní xo ɖɛ 

XÓƉƆDÓXÓWÚ ƉO GBƐ̌TA ƉAXÓ MƐ 

Mǐ ní xa wěfɔ élɔ́ lɛ́ɛ. Étɛ wɛ yě kplɔ́n mǐ dó ɖɛxuxo jí ? 

• Jaan 14:13 ̀

• Jaan 15:8  

• Jaan 16:23-24  

 

Mi lɛ́ vɔ́ gbɔn ɖyɔ̌ɖyɔ́ e mi ba ná mɔ ɖo akɔta ɔ́ mɛ bɔ nǔkplɔ́nkplɔ́n 4ɔ ɖɔ xó tɔn lɛ́ɛ e jí (nú mi ma sɔ́ ɖó hǔn, mi slɛ́ 

ɖyɔ̌ɖyɔ́ e mi ba na mɔ ɖo akɔta mitɔn mɛ lɛ́ɛ ɖěvo—mi lin tamɛ dó ɖyɔ̌ɖyɔ́ ɖo nǔnywɛ́ mɛ, agbaza mɛ, gbigbɔ mɛ 

kpódó gbɛtɔ́mɛnúnɔ kpán). 

• Mi lɛ́n ɖɔ Mawu lɔ ba ɖyɔ̌ɖyɔ́ énɛ́ lɛ́ɛ nú akɔta mitɔn a ? 

• Ɖyɔ̌ɖyɔ́ énɛ́ lɛ́ɛ nyɔ́ nú Axɔ́súɖuɖu Mawu tɔn a ? 

 

MI NÍ XO ƉƐ̀ 

Mǐ ní sɔ́ hwenu bo xo ɖɛ ɖo kpɔ́ bo byɔ́ Mawu ɖɔ é ní hɛn ɖyɔ̌ɖyɔ́ wá akɔta mitɔn mɛ.  

Nǔ e nǔkplɔńmɛtɔ ́ná wa é : Nú mi xo ɖɛ kpɛɖe wayi gúɖo ɔ́, mi sɔ́ hwenu kpɛɖe bó cí xwii ɖo Mawu nukɔn. Mi 

byɔ́ nǔkplɔ́nví lɛ́ɛ ɖɔ yě ní xo ɖɛ bo byɔ́ Mawu ɖɔ é nǐ xlɛ ́nǔ émí abǐ é nǐ ná nǔnywɛ ́e émí ná zán dó ɖó ɖyɔ̌ɖyɔ́ énɛ́ 

lɛɛ́ e. Ɖɛxuxo ɔ́ gúdó ɔ́, yě ní cí xwii nú cɛjú 2 yi 5 mɔ̌ bónú mi ní kanbyɔ́ yě ɖɔ Mawu xlɛ ́nǔɖe yě a jí ?  

 

Tasúná 

XÓƉƆDÓXÓWÚ ƉO GBƐ̌TA ƉAXÓ MƐ 

● Linlin tají ɖě tɛ lɛ́ɛ wɛ mǐ kplɔ́n ɖo nǔkplɔ́nkplɔ́n élɔ́ mɛ ? 

● Nɛ̌ gbɛ̌ta mǐtɔn ka ná nɔ gbejí ɖo ɖɛxixo kpó tó ɖó Mawu kpó mɛ hú lě e yě nɔ́ bló gbɔn ɖ’ayǐ é? 

● Ée mǐ ɖo ɖɛ xo wɛ égbe é ɔ́, Mawu ká ɖe nǔɖe xlɛ́ mǐ bɔ mi ɖó ná bló a ? (Ényí é ɖe nǔ ɖé xlɛ́ mi hǔn, mi 

sɔ́ hwenu bó to lě e mi ná bló gbɔn é). 

Nǔkplɔńkplɔń 7: Azɔ̌ e agun ɖó ná wa ɖo  
Axɔśúɖuɖu Mawu tɔn ɖó ayǐ mɛ é 

 

Lìnlìn taji  

1. Agun ɖó azɔ̌ tají ɖokpó ɖo Axɔ́súɖuɖu Mawu tɔn ɖó ayǐ ɖo xá mǐtɔn lɛ́ɛ mɛ mɛ.   

2. Mɛ ɖokpó ɖokpó ɖo tají bó ɖó ná ɖó alɔ ɖo Axosúɖuɖu Mawu tɔn ɖó ayǐ mɛ gbɔn alɔkpa lɛ́ɛ bǐ jí. 

 

Azɔ̌wánú  

1. Ɖiɖe – wěma e mɛ azɔ̌ agun tɔn ɖe ɖó Axɔsúɖuɖu Mawu tɔn jí e 

2. Ɖiɖe – wǔjɔnu gbɛtɔ́ tɔn lɛ́ɛ sín ɖiɖe lɛ́ɛ (14 wɛ bɔ è  na sɛ́n yě) 

 

Xónusɔ́ɖóte 

XÓƉƆDÓXÓWÚ ƉO GBƐ̌TA ƉAXÓ MƐ 

Ɖo Nǔkplɔ́nkplɔ́n e wa yi é mɛ ɔ́, mǐ mɔ lě e gbɛzán mitɔn nɔ bɛ́ ɖyɔ̌ɖyɔ́ gbɔn káká yi jɛ hɛ̌nnu mǐtɔn lɛ́ɛ jí, bo nɔ́ 

byɔ́ akɔta kpó to mǐtɔn kpó mɛ gbɔn é. É ɖo mɔ̌ có, nǔ tají ɖokpó ɖěvo ɖe ɖo ali e ɖyɔ̌ɖyɔ́ élɔ́ nɔ́ gbɔn é jí : Agun. 

Nú linlin ɖaxo énɛ́ ná wa cicɛ mɛ ɔ́, tuto Mawu tɔn wɛ nyí ɖɔ agun ní wa azɔ̌ titewungbe ɖaxo ɖokpó ɖo azɔ̌ e ná 

dɔn ɖyɔ̌ɖyɔ́ énɛ́ wá é mɛ. 

 

Mi xa Efɛzinu 1:22-23 

● Azɔ̌ tɛ́ nyí agun tɔn ? 

o Agun ná wa Jezu sín azɔ̌. 

Mi xa Efɛzinu 3:10 

● É Étɛ́ Mawu nɔ zán bo nɔ́ ɖe nǔnywɛ́ tɔn xlɛ́ ? 

o Agùn 

 

Wěfɔ énɛ́ lɛ́ɛ mɛ mɔ nǔ jɛ nɔ́ bɔwǔ ǎ, amɔ̌ yě nɔ́ flín mǐ ɖɔ Mawu sɔ́ azɔ̌ tají ɖokpó dó así nú agun ɔ́ ɖo Axɔ́súɖuɖu 

e Mawu ná ɖó ayǐ é mɛ. Agun ɔ́ wɛ nyí agbazagonú Klísu tɔn, Azɔ̌ e Klísu ná wa é ɔ́, wɛ agun ɔ́ ná wa. É ná dɔn 

Kɛndógbɔ wá NǓ BǏ SESE mɛ. 

 

● Nú è sǔ agun mitɔn ɖó ɔ́, Nǔ tɛ hɛn ɔ́, é ná jɔ ? É ná vɛ́ nú nǔmaɖitɔ́ akɔta mitɔn tɔn lɛ́ɛ bɔ yɛ̌ ná jɛ vosa jí 

ǎ ? Étɛ́ wutu yě ná savo abǐ yě má ná savo ? 

 

Nú é wá jɛ nú è sú agun mitɔn dó ɔ́, toxo ɔ́ bǐ ɖó ná byɔ́ aluwɛ mɛ. Ɖó cóbónú è ná sú agun ɔ́ dó ɔ́, é kó wa nǔ 

ɖagbe gěgé ɖo toxo ɔ́ mɛ. 

 

 Mi ní bló ɖiɖe ɖokpó lě e mǐ kplɔ̌n gbɔn ɖo 

nǔkplɔ́nkplɔ́n 5ɔ mɛ gbɔn dó  Axɔ́súɖuɖu 

Mawu tɔn ɖó ayǐ jí é ɖɔhun. Mi ní bɛsín gbɛtɔ́ 

ɖokpónɔ ɔ́ jí, hɛ̌nnu, akɔta e mɛ yě ɖe é kpó to 

yětɔn kpó (Mi nì ɖe tɛ ɖokpó bó ɖe akpataxwi 

énɛ́ lɛɛ́ d’é mɛ, bɔ è nǎ zán bó xlɛ ́ ɖiɖe lɛɛ́ 

mɛɖokpónɔ, hɛ̌nnu, akɔta kpó to e mɛ agun ɔ́ 

ɖe é kpo abǐ mi ná xlɛ ́ƉIƉE E È NA ZAN DO 

KPLƆN NǓ LƐ́Ɛ É ɖó nǔkplɔ́ntɛ ɔ́ jí - Ɖiɖe azɔ̌ 

agun tɔn ɖo Axɔ́súɖuɖu Mawu tɔn ɖó ayǐ mɛ) 

 

  

Mɛdokpónɔ Hɛ̌nnu 

Toxokɔta 

Agun 

Gbɛ ɔ bǐ 

Azɔ̌ e agun ná wa é wɛ nyí ɖɔ, é ná bló bɔ Axɔ́súɖuɖu Mawu tɔn ɖó ayǐ sín azɔ̌ ɔ́ ná bɔwǔ wiwa nú mɛ. (Mi bló 

agun ɔ́ sín ɖiɖe ɖó tɛntin kpó gaxwi lɛ́ɛ kpó bɔ yě ná tɔnta dó kɔxo). Agun ɔ́ ɖó ná ná Azɔ̌wánú agunví lɛ́ɛ bɔ nǔwíwa 

yětɔn ná nyi ɖyɔ̌ɖyɔ́jɔhɔn dó hɛ̌nnu yětɔn, akɔta yětɔn kpódó to yětɔn kpán. Mǐ ɖó ná ba ali bo ná gɔ́ alɔ nú hɛ̌nnu 

lɛ́ɛ, akɔta lɛ́ɛ bɔ yě na huzú nǔ e Mawu ba é. 

 

È ní ná Azɔ̌wánú mɛ lɛ̌ 

AZƆ̌WIWA ƉÒ GBƐ̌TA ƉAXÓ MƐ 

Nǔ e nǔkplɔńmɛtɔ ́ná wa é : Mi má ƉIƉE E È NA ZAN DO KPLƆN NǓ LƐ́Ɛ É bɔ é kan wǔjɔnu gbɛtɔ́ tɔn ɖokpó ɖokpó 

é. Mi kan nǔ élɔ́ lɛɛ́ byɔ́ gbɛ̌ta ɔ́. Mi byɔ́ ɖɔ yě ní site bo yi xlɛ ́wǔjɔnu gbɛtɔ́ tɔn ɖokpó ɖokpó. Mi kan nǔ élɔ́ lɛɛ́ byɔ́ 

gbɛta ɔ́ bǐ : 

 

● Wǔjɔnu agbaza tɔn ɖě tɛ nyi nǔ kpowun bo má ɖó azɔ̌ ɖě ɖo gbɛtɔ́ wu ǎ ? 

● Wǔjɔnú tɛ́ ka hwe hú ɖě ɖo gbɛtɔ́ wú ? 

● Nǔ tɛ hɛn ɔ́, é ná jɔ, nú è ɖe wǔjɔnu kpɛví énɛ́ lɛ́ɛ sín gbɛtɔ́ wú ɔ́ ? 

● Nú è kán wǔjɔnu lɛ́ɛ ɖó vovo sín gbɛtɔ́ wú ɔ́, agbaza gbɛtɔ́ tɔn ká ná sixú wa azɔ̌ a ? 

● Mi ná kpɔ́ndéwu bo ɖe xlɛ́, lě e wǔjɔnu agbaza gbɛtɔ́ tɔn lɛ́ɛ ɔ́, yě ɖó yěɖěe  sín hudó gbɔn é. 

● Nú wǔjɔnú énɛ ɖě hwedó ɖo agbaza gbɛtɔ́ tɔn wú ɔ́, hlɔ̌nhlɔ́n ɖě tɛ́ agbaza ɔ́ ná ɖó dó wa nǔ ? 

Nǔ e nǔkplɔńmɛtɔ ́ná wa é : Nǔkplɔ́nví lɛɛ́ ní fɔ ɖiɖe lɛɛ́ ɖó ayǐ. 

● Wǔtu gbɛtɔ́ tɔn ɔ́ ɖo ganjí din a ? 

● Nú wǔjɔnu ɖé lɛ́ɛ bú ɔ́, nɛ̌ wɛ é ná bló nú gbɛtɔ́ wutú ? 

 

Nǔ e nǔkplɔńmɛtɔ ́ná wa é : Nǔkplɔ́nví lɛɛ́ n’i cyán ɖiɖe wǔjɔnu ée  ɖo tají lɛɛ́ é tɔn bó jó ée kpo lɛɛ́ é dó.  

 

● Gbɛtɔ́ wutu ná sixú wa azɔ̌ din a ? Étɛ́ wutu é má ná sixú wa azɔ̌ ǎ; Étɛ́ wutu é ná wa azɔ̌ ? 

 

Mi xà 1 Kɔlɛ́ntinu 12:12-20. 

 

Din ɔ́, mǐ ní slɛ́ azɔ̌ e mɛ agun nɔ ɖ’alɔ ɖe lɛ́ɛ e ɖó fí. 

Nǔ nǔkplɔńmɛtɔ ́ná wa é : Mi wlán azɔ̌ e mɛ agun nɔ ɖó alɔ ɖe lɛɛ́ ɖó dǒwútɛ abǐ wěmaxwɛ ɖaxó jí. Énɛ ́ɔ́ gúdo ɔ́ 

mi ná bló vɔ̌gbɔnjí dó: 

 

● Wǔjɔnu agbaza mǐtɔn tɔn lɛ́ɛ ɖokpó ɖokpó ɖo tají bo ɖó azɔ̌ yětɔn yětɔn bo nɔ́ wa. É jɛxá ɖɔ agun ɔ́ ní cí 

agbazagonú mǐtɔn lɛ́ɛ ɖɔhun, agunví ɖokpó ɖokpó ɖó ná nyí nǔ tají nú Axɔ́súɖuɖu Mawu tɔn sɔ́ ɖó ayǐ. 

Agunví ɖě ɖó ná nyí nǔ kpowun ɖ’é mɛ ǎ. Wǔjɔnú gbɛtɔ́ sín agbaza tɔn lɛ́ɛ ɔ́, ɖokpó ɖokpó wɛ ɖó azɔ̌ tɔn 

bo ná wa a cé ? Mɛɖé lɛ́ɛ ɖe bɔ nú yě tɔ́n sín agun mɛ ɔ́, è ma ná jɛ do yětɔn ɖó nukɔn yiyi agun tɔn wú ǎ 

wɛ a ? 

● Ɖo kanweko jí ɔ́, mɛ nabí wɛ nɔ wa azɔ̌ ɖo agun ɔ́ mɛ ? (nú é vɛẃu linlɛń nú yě hǔn, mi kan gbɛtɔ́ nabí e 

ɖo agun ɔ́ mɛ é byɔ́, bo kan mɛ nabí e nɔ́ wa azɔ̌ e nyí agun tɔn lɛɛ́ hwɛhwɛ é byɔ́). Wǔjɔnǔ nabí wɛ ɖo 

kanweko jí bó má nɔ́ wa azɔ̌ ɖo agbaza gbɛtɔ́ tɔn wú ǎ ? (Mi byɔ́ nǔkplɔ́nnví ɖěe sɔxa ɖo kanweko jí énɛ́ 

kan lɛɛ́ ní ɖe ɖiɖe yětɔn lɛɛ́ kpo sín ɖě lɛ́ɛ mɛ.) 

● Nú è mǎ agbaza mitɔn ɖo kanweko jí ɔ́, akpaxwé énɛ́ jɛ́n ɖo azɔ̌ wa wɛ ɔ́, Nǔ tɛ ɖɔhun wɛ é ná cí ? Nǔ énɛ́ 

lɔ jɛxá agun ɔ́ a ? Nú mɛ e ɖo agun mɛ lɛ́ɛ ɔ́, gěgé ɖo azɔ̌ wa wɛ ɔ́, azɔ̌wiwa agun ɔ́ tɔn ná nyɔ́ d’é jí hú mɔ̌ 

a cé ? 

● Étɛ wɛ mǐ ná bló bó ná mɔ sínkɔn nú tagba mǐtɔn lɛ́ɛ ? 

 

Étɛ wǔtu gbɛtɔ ́ɖokpó ɖokpó ɖó ná wa azɔ̌ nú Axɔsuɖuɖu Mawu tɔn  ? 

XÓƉƆDÓXÓWÚ ƉO GBƐ̌TA ƉAXÓ MƐ 

Mi xà Éfɛ́zinu 2:10 

● Aníwu wɛ è hwlɛ̌n mǐ gán ? 

● Mɛ e mɔ hwlɛngán lɛ́ɛ bǐ ká ɖo azɔ̌ ɖagbe wa wɛ a abǐ mɛ kwin we ɖé wɛ ɖ’éwú a ? 

● Mɛ e ɖo agun mitɔn mɛ lɛ́ɛ ɔ́, bǐ nɔ́ wa azɔ̌ ɖagbe a ?  

 

Mi xa Matíe 25:14-30 Lǒ e Jezu dó ɖó sikagankwɛ́ lɛ́ɛ wú é. 

● Hwenu e mi xa lǒ énɛ́ ɔ́, mi mɔ ɖɔ klísusɛntɔ́ ɖé lɛ́ɛ ɖe bó kún ɖó ná zán nǔwúkpíkpé yětɔn lɛ́ɛ dó ɖó 

axɔ́súɖuɖu Mawu tɔn ayǐ ó a ? 

● Klísusɛntɔ́ e ɖo agun mitɔn lɛ́ɛ mɛ é ɔ́, bǐ nɔ zán nǔ e yě ɖó abǐ nǔ e yě nyɔ́ wa ganjí é ɖó Axɔ́súɖuɖu Mawu 

tɔn ɖó ayǐ wútu a ? 

● Nɛ̌ wɛ mǐ na bló gbɔn bó ná dɔn gbɛtɔ́ lɛ́ɛ sukpɔ́, bɔ yě ná zán dɔkun abǐ nǔ e yě nyɔ́ wa e dó gɔ́ alɔ nú 

Axɔ́súɖuɖu Mawu tɔn ɖó ayǐ ? 

 

Mǐ ɖó ná wa azɔ̌ dó kpɔ́ dó ɖó axɔ́súɖuɖu Mawu tɔn ayǐ. Ényí mɛ ɖokpó hɛn ɔ́ é ná ɖó axɔ́súɖuɖu Mawu tɔn ayǐ 

ɖo ali ɖé nú ɔ́, kplékplémɛ agun ɔ́ bǐ tɔn hɛn ɔ́, é ná ɖó axɔ́súɖuɖu Mawu tɔn bǐ kpété ayǐ. Mǐ ná ɖó ayǐ gbɔn jlǒ 

Mawu tɔn wiwa ɖo nǔ bǐ mɛ gbla mɛ. Agun ɔ́ ná lɛ́ gɔ́ alɔ nú mɛ ɖěvo lɛ́ɛ bɔ yě lɔ ná bló gbɔn mɔ̌. Nú mɛ e ɖo agun 

abǐ toxo mitɔn mɛ é bǐ sɔ́ gbeta bó xwedó jlǒ Mawu tɔn ɖo nǔwiwa yětɔn lɛ́ɛ bǐ mɛ ɔ́, hǔzúhúzú tɛ́ wɛ agun ɔ́ abǐ 

toxo ɔ́ ná ɖó ? 

 

Mi xa Éfɛ́zinu 4:11-12 

● Azɔ̌ tɛ́ nyi agun gán lɛ́ɛ tɔn (mɛsɛ́ɖó, gbeyiɖɔ Mawu tɔn lɛ́ɛ, wɛnɖagbejlatɔ́, lɛ̌ngbɔ-nyitɔ́, nǔkplɔ́nmɛtɔ́) ? 

● Ɖo agun gěgé mɛ ɔ́, yě nɔ́ ɖɔ mɛ kpɛɖe (mɛ 10 ɖo 100 jí) wɛ nɔ wa azɔ̌ mɛ gěgé (mɛ 90 ɖo 100 jí) tɔn. Mɔ 

wɛ é nyi ɖo agun mitɔn lɔ mɔ̌ mɛ a ? Nǔ tɛ́ mǐ hɛn ɔ́, mǐ ná bló bo ɖyɔ́ nǔ énɛ́ ? 

● Nǔ tɛ mǐ hɛn ɔ́, mǐ ná bló bó dó vìví lanmɛ nú mɛ ɖě lɛ́ɛ bɔ yě ná sixú wa azɔ̌ nú Mawu ? 

 

Kpɔ́ndéwú ɖokpó ɖie: 

Susu ɔ́, è nɔ ɖɔ mɛ e nɔ zán éɖěe nú nɔzo tɔn ɔ́ wɛ nɔ tunwun nǔ, bó nɔ́ su d’é jí. Ɖo Ɛndonɛzitomɛ ɔ́, 

Mɛsɛ́dógbějízɔ́ watɔ́ ɖé lɛ́ɛ nɔ́ wa azɔ̌ xá mɛwínnyáwínnyá lɛ́ɛ. Yě ɖo nǔ kplɔ́n yě wɛ có aklunɔzángbla ɖokpó 

mɛ ɔ́, xomɛ nɔ ɖo yě sín wɛ ɖó yě yá wǔ ɖo susu wɛ ɖo gbigbɔ mɛ ǎ wútu. Yě wa sɔ́ gbeta bo ɖɔ mɛwínnyáwínnyá 

énɛ́ lɛ́ɛ ná jɛ azɔ̌ wa jí. Yě wa ɖe sɛ́n tɔ́n bó ɖɔ mɛ e sɔ́ ɖěɖoɖěmɛ bó ná wa azɔ̌ Mawu tɔn lɛ́ɛ wɛ ná yí nǔkplɔ́nmɛ 

Aklunɔzángbla ɔ́ mɛ tɔn. Ée jɛ mɔ̌ é ɔ́, mɛwínnyáwínnyá lɛ́ɛ bǐ ɖibla yí gbe bɔ yě jɛ azɔ̌ tɛnmɛ tɛnmɛ lɛ́ɛ wa xá 

mɛsɛ́dogbějízɔ́ watɔ́ lɛ́ɛ jí. Mɛɖé lɛ́ɛ nɔ gɔ́ alɔ nú hɛ̌nnu ée ma ɖó nǔɖe ǎ lɛ́ɛ é, mɛ ɖěvo lɛ́ɛ ɖo azɔ̌ wa xá yɔkpɔ́vú 

lɛ́ɛ wɛ. Ɖo sun yɔywɛ ɖé mɛ kpowun ɔ́, mɛsɛ́dogbějízɔ́ watɔ́ lɛ́ɛ mɔ ɖɔ mɛwínnyáwínnyá énɛ́ lɛ́ɛ jɛ zinzin jí ɖo 

nǔɖiɖi mɛ. È mɔ din ɖɔ Mawuxówéma xixa kpó ɖɛxuxo kpó nɔ myá nukún nú yě. Yě sɔ́ jíɖe yětɔn ɖó Mawu jí 

bo ná sixú mɔ alɔgɔ Mawu tɔn lobo ná sixú gɔ́ alɔ nú mɛ ɖěvo lɛ́ɛ. 

 

● Étɛ́ jɔ ɖo Hwenuxó élɔ́ mɛ ? 

● Alɔkpa tɛ wɛ mɛwínnyáwínnyá lɛ́ɛ bɛ́ azɔ̌ wa nú Mawu gbɔn ? 

● Mi tunwun gbɛtɔ́ bɔ hwenu e yě jɛ azɔ̌ wa nú Mawu jí ɖo agunmɛ é wɛ yě wa zìn ɖo nǔɖiɖi mɛ a ? 

● Nǔ tɛ wútu wɛ mi nɔ mɔ ɖɔ nú mɛ lɛ́ɛ jɛ Mawuzɔ́ wají ɔ́ wɛ yě nɔ zìn ɖo nǔɖiɖi mɛ ? 

● Nǔ tají abǐ nǔkplɔ́nmɛ ɖě tɛ mǐ ná yi sín Hwenuxó élɔ́ mɛ  (Mawuzɔ́wiwa ɔ́ nɔ syɛnlǐn nú nǔɖiɖi mitɔn) 

 

È nǎ dɔn ɖyɔɖ̌yɔ́ wa hɛ́nnu lɛ́ɛ mɛ 

Azɔ̌ e nyí agun tɔn e wɛ nyí ɖɔ é ní gɔ́ alɔ nú hɛ̌nnu lɛ́ɛ bónú yě ní nɔ gbɛ lě e Mawu ba gbɔn e. 

 

Nǔ tají gěgé ɖe bɔ Mawuxówéma ɔ́ ɖɔ́ nú mǐ dó hɛ̌nnu, asú kpó asi kpó ji. Ɖo Efɛ́sinu 5 : 25-33 mɛ ɔ́, asú kpó asi 

kpó sín kancicá ɖó ná cí ée ɖo Jezu ɖó kpó agun ɔ́ kpó é ɖɔhun. Nú è kpɔ́n Klísusɛntɔ́ lɛ́ɛ sín hwɛndo mɛ ɔ́, lě e asú 

nɔ hɛn asì tɔn gbɔn é ɖó ná ɖe xlɛ́, bó na ná mɔjɛmɛ mɛ lɛ́ɛ dó lě e Jezu nɔ hɛn agun tɔn gbɔn é jí. Nǔ tají titéwungbe 

wɛ hɛ̌nnu nyí nú Mawu. 

Nú hwɛndo e ɖo toxo mitɔn mɛ lɛ́ɛ lí dǒ ɔ́, toxo mitɔn lɔ ná lí dǒ. Mɔ̌ ɖokpó ɔ́, nú hwɛndo lɛ́ɛ lɔ gba ɔ́, toxo ɔ́ lɔ ná 

gba.  

 

Énɛ́ wútu ɔ́, È ƉO TAJÍ DANDAN bɔ agun ɔ́ ɖó ná ba ali bo dɔn mɛɖokpó mɛɖokpó bɔ yě ná nɔ́ d’alɔ yěɖěe nú hɛ̌nnu 

yětɔn lobo ná gɔ́ alɔ nú yě bónú yě ní zán gbɛ lě e Mawu ba gbɔn e ɖɔhun. É cí mɔ̌ ɔ́, hɛ̌nnu ɖě lɛ́ɛ ná kpɔ́n nǔ dó 

hɛ̌nnu e yí Klísu se bo nyí agunví lɛ́ɛ wú, bɔ mɛ gěgé ná yí Klísu se ɖo akɔta ɔ́ mɛ. Nú hɛ̌nnu mitɔn lɛ́ɛ ɖó hlɔ̌nhlɔ́n 

ɔ́, akɔta mǐtɔn lɛ́ɛ ná ɖó hlɔ̌nhlɔ́n bɔ togun ɔ́ lɔ ná ɖó hlɔ̌nhlɔ́n ! 

 

XÓƉƆDÓXÓWÚ ƉO GBƐ̌TA KLÉWÚN MƐ 

• Nɛ̌ wɛ agun hɛn ɔ́, é ná d’alɔ hɛ́nnu lɛ́ɛ gbɔn bɔ yě ná húzú hɛ̌nnu e dó hlɔ̌nhlɔ́n é ? 

o È nǎ ná kplɔ́n nǔ agunví lɛɛ́ kpó akɔta ɔ́ bǐ kpó dó alɔwliwli kpó hɛňnu kpó jí. 

o È nǎ kplɔ́n nǔ agunví lɛɛ́ dó lɛ ̌e è nɔ nyí vǐtɔ-vǐnɔ gbɔn é jí. 

o È na ɖó gbɛťa mɛwínnyáwínnyá lɛ́ɛ tɔn kpó gbɛťa yɔkpɔ́vú lɛɛ́ tɔn kpó ayǐ bo ná nɔ́ kplɔ́n nǔ yě. 

o È na gɔ́ alɔ nú hɛ̌nnu lɛ́ɛ bónú sinsɛn hwenu ɔ́, yě ní wa Mawuzɔ́ ɖó kpɔ́ ɖo agunmɛ, bo ná lɛ́ bló ɖo 

akɔta ɔ́ tɛńtín (Wan yíyí zɔ́). 

 

GBEƉÚƉÓ 

 

Ɖyɔɖ̌yɔ́ dɔn wá toxo lɛ́ɛ mɛ 

XÓƉƆDÓXÓWÚ ƉO GBƐ̌TA ƉAXÓ MƐ 

Agun hɛn ɔ́, é ná ɖyɔ́ nǔ gěgé gbɔn alɔkpa nabíɖé jí ɖo akɔta mǐtɔn lɛ́ɛ mɛ. Nǔ tají atɔn wɛ ɖe bɔ è nǎ bló bó dɔn 

ɖyɔ̌ɖyɔ́ wa akɔta mǐtɔn lɛ́ɛ mɛ :   

 

1. È na bló bɔ Klísusɛntɔ́ lɛ́ɛ ná sukpɔ́ ɖ’é jí. 

È blǒ bónú Klísusɛntɔ́ lɛ́ɛ sukpɔ́ ɖ’é jí wɛ nyí ɖɔ è ní dɔn mɛ e ma tunwun Klísu ǎ lɛ́ɛ e bónú yě ná tunwun Mawu 

bo yí Klísu ɖì hwlɛngántɔ́ yětɔn. Azɔ̌ tají é agun lɛ́ɛ nɔ wa nú mɛ e yí Klísu se yɔ̌yɔ́ lɛ́ɛ nɔ zɔ́n bɔ yě nɔ mɔ nǔ jɛ wɛn 

ɖagbe ɔ́ mɛ. 

 

2. È na kplɔ́n nǔ akɔta lɛ́ɛ bónú yě ní se tónú nú Mawu. 

Lě e mǐ kó kplɔ́n gbɔ́n é ɔ́, Mawu bló mǐ lobo ka tunwun nǔ e nyɔ́ nú mǐ é. É ɖe lě mǐ ɖó ná nɔ gbɛ gbɔn e xlɛ́ mǐ 

ɖo Mawuxówéma ɔ́ mɛ. Mǐ lɔ hɛn ɔ́, mǐ ná kplɔ́n mɛ ɖěvo lɛ́ɛ, lě e è nǎ ɖì zɔnlin gbɔn Mawuxówéma ɔ́ sín sɛ́nxwi 

jí gbɔ́n e. Agun ɔ́ ɖó ná ba ali e é ná gbɔn bó gɔ́ alɔ nú gbɛtɔ́ lɛ́ɛ bónú yě ní se tónú nú Mawu ɖo nǔ bǐ mɛ é. Lanmɛ 

ná nɔ ganjí, lě e alɔwliwli mɛtɔn ná lídǒ bo nyɔ́ gbɔn e abǐ lě e è nǎ nyɔ́ akwɛ́ zán ɖó ganjí gbɔn é lɔ nɔ myá nukún 

nú mɛ e ma tunwun Klísu ǎ lɛ́ɛ é lɔ mɔ̌, bɔ yě nɔ ba ná kplɔ́n nǔ d’é jí. Nǔnywɛ́ ná mɛ dó nǔnywɛ́ jí alɔkpa énɛ́ lɛ́ɛ 

nɔ dɔn cícámɛ ɖagbe dó agun ɔ́ kpó mɛ e ma tunwun Klísu ǎ lɛ́ɛ e kpó mɛ, lobo nɔ gɔ́ alɔ nú yě ɖo nǔ e nɔ wa wɛ 

yě nɔ ɖe tɛgbɛ lɛ́ɛ é mɛ, hwenu e yě ɖo gbɛ yětɔn zán wɛ lě e Mawuxówéma ɔ́ byɔ́ gbɔn ɔ́ é. 

 

3. È nǐ gɔ́ alɔ nú akɔta lɛ́ɛ gbɔn azɔ̌ to bo wa lɛ́ɛ mɛ bónú yě ní nɔ zán gbɛ yětɔn lě e Mawu ba gbɔn e. 

È ɖo tají bɔ, é nyí wǎn yíyí Mawu tɔn kpó jlǒ tɔn kpó sín xó kɛ́ɖɛ́ wɛ akɔta mǐtɔn lɛ́ɛ ná nɔ se ǎ, lo ɔ́ yě ɖó ná nɔ lɛ́ɛ 

tunwun nǔ e Mawuxówéma kplɔ́n mǐ ɖo ali énɛ́ nu lɛ́ɛ é. 

 

XÓƉƆDÓXÓWÚ ƉO GBƐ̌TA KLÉWÚN MƐ 

Mi yí gbe nú nǔkanbyɔ́ élɔ́ lɛ́ɛ : 

• Matíe 20:28 - Étɛ́ wútu Jezu ka wá ayǐkungban jí ? 

• Filipunu 2:4-9 - Nɛ̌ wɛ Pɔlu ka jlɛ́ Jezu gbɔn ? 

• Jaki 1:27 - Sinsɛn alɔkpa ɖě tɛ ká nɔ nyɔ́ Mawu nukún mɛ ? 

• Maki 12:31 - Étɛ Mawu ka byɔ́ mǐ ɖɔ mǐ ní bló ? 

GBEƉÚƉÓ 

Jezu wá bo zán éɖěe  nú gbɛtɔ́ lɛ́ɛ. Mawuxówéma ɔ́ ɖɔ « Jezu cí Mawu ɖɔhun » ɖó é nyí Mawu wútu. Lo ɔ́, é nyí 

nǔ ɖokpó xá Mawu Tɔ́ ɔ́ ká nyí nǔ bo myá nukún n’i ǎ, amɔ̌ é sɔ́ éɖěe hwe sɔ mɔ̌ bo húzú mɛsɛntɔ́. Nunɔmɛ Mawu 

tɔn wɛ nyí ɖɔ è nǐ nyí mɛsɛntɔ́ bó nɔ zán mɛɖěe  nú nɔzo. Ɖó agun ɔ́ nyí agbaza Klísu tɔn wútu ɔ́, nunɔmɛ e nyí 

agun tɔn bɔ é ɖó ná ɖó é wɛ nyí ɖɔ, é lɔ mɔ̌ ɖó ná cí mɛsɛntɔ́ ɖɔhun bó zán éɖee nǔ gbɛtɔ́ lɛ́ɛ. 

 

XÓƉƆDÓXÓWÚ ƉO GBƐ̌TA ƉAXÓ MƐ 

Wǎn yíyí e mǐ ɖó nú Mawu, bó ɖó nú nɔzo mǐtɔn lɛ́ɛ ɖó ná dɔn mǐ bɔ mǐ nǎ nɔ́ zán mǐ ɖěe nú mɛ. Ɖěe Klisú wá bó 

zán éɖěe nú gbɛtɔ́ lɛ́ɛ gbɔn é ɔ́, mɔ̌ ɖokpó ɔ́ wɛ agun ɔ́ ná zán éɖěe nú gbɛtɔ́ lɛ́ɛ, lobo ná gɔ́ alɔ nú yě bɔ yě ná 

tunwun Klisú bo su ɖo nǔɖiɖi mɛ, lobo ná ɖe wan yíyí yětɔn xlɛ́ nɔzo yětɔn lɛ́ɛ. Nú mǐ ɖo mǐɖěe zán nú akɔta mǐtɔn 

lɛ́ɛ wɛ ɔ́, mǐ nǎ mɔ ɖɔ yě ɖo ɖyɔ̌ɖyɔ́ wɛ. Mǐ ní xa Hwenuxó akɔta ɖokpó tɔn bɔ azɔ̌ e agun ɔ́ nɔ́ wa nú yě é ɖyɔ́ yě. 

 

Azɔ̌mɛxwé toxo ɖé tɔn 

Gbětótomɛ ɖokpó nyí Kajicu sín toxo ɔ́, bɔ è gbǎ xwé e ɖ’é mɛ lɛ́ɛ e kpó gannú sakpo kpó atín kpó, lobɔ agun 

ɖokpó ka ɖo toxo énɛ́ mɛ bo ɖó agunví afɔtɔn mɔ̌. È ylɔ̌ agun énɛ́ bónú é ná sɛ́ agunví tɔn ɖokpó dó nǔnywɛ́ 

yíyí kplé daxó ɖokpó bó ná yí nǔnywɛ́ dó wɛn dagbe kpó alɔgɔ nú nɔzo kpó jí. É sɛ́ agunví tɔn Mɛcaki ée ɖó xwe 

21 é dó nǔnywɛ́ yíyí sín kplé énɛ́ tɛnmɛ. Ée Mɛcaki lɛ́kɔ wa é ɔ́, é ɖe nǔmúmɔ yɔ̌yɔ́ ɖokpó xlɛ́ : « è kplɔ́n nǔ mǐ 

ɖɔ tónú se nú Mawu ɔ́ nyí nǔ bɔ é jló mɛ ɔ́, è nǎ blo abǐ è nǎ gbɔ wɛ ǎ ». Hwe énɛ́ nu wɛ mɛcaki, agunmɛxó 

Disimisi, lɛ̌ngbɔ́-nyitɔ́ ɔ́ kpó asi tɔn kpó ɖo ɖɛ xo wɛ bo byɔ́ Mawu ɖɔ é ní ná émí, nǔwiwa e émí ná bló bó ɖe 

wǎn yíyí mawu tɔn xlɛ́ akɔta émí tɔn é. Nǔbyɔ́byɔ́ yětɔn sín sínkɔn ɔ́ wa : agun ɔ́ ní bló wěmaxɔmɛ dokɔ tɔn nú 

vǐ lɛ́ɛ. 

 

́ Azɔn ɖokpó ɔ́, yě jɛ xó énɛ́ ɖɔ nú agunví ɖěɖěe má ɖó alɔnu bó ma sixú sú xwekwɛ́ e wěmaxɔmɛ axɔ́sú tɔn byɔ́ 

yě ǎ é. Mɛ gěgé yí gbe bó ná sɔ́ vǐ yětɔn dó azɔ̌mɛxwé yɔ̌yɔ́ énɛ́. Mɛcaki, lɛ́ngbɔ́-nyitɔ́ ɔ́ kpó lɛngbɔ́-nyitɔsi ɔ́ kpó 

yí nǔnywɛ́ nǔkplɔ́nmɛ tɔn ɖé vó ɖé ǎ, amɔ̌, zinkpo, wěma, azɔ̌wánú ɖě má mɔ ɔ́, yě ká bɛ́ nǔkplɔ́nkplɔ́n xá vǐ 

wǒ-atɔn ɖo agun ɔ́ mɛ bɔ yě ɖó xwe ayizɛ́n yi wěwe. Yě mɛ e ɖo gletoxo ɔ́ mɛ lɛ́ɛ é ba ná zín yě dó ɖo azɔ̌mɛxwé 

énɛ́ ɔ́ sín gbǐgbá mɛ ǎ; bɔ zǎn ɖokpó mɛ ɔ́, yě lɛ́ wa fìn xɔzɔ́wanu e yě kplé lɛ́ɛ. Cónú Mɛcaki ná yí sunzanfúfókwɛ́ 

tɔn nukɔntɔn ée nyi dɔlaa ɖokpó é ɔ́, é bló súnzán tɛ́nwe, bɔ akwɛ́ e vǐtɔ́-vǐnɔ lɛ́ɛ ká ná é wɛ è sɔ́ bo sú i ná. 

 

Mɛcaki kpó Disimisi kpó da slata ɔ́ sín vǐ lɛ́ɛ d’é wu bɔ azɔ̌mɛxwé ɔ́ d’agba d’é jí. Azɔ̌mɛví kanɖé-atɔ́ɔ́n wɛ ɖo xɔ 

ɖokpó mɛ bó ká ɖó xwe vovo. Mɛsi nǔkplɔ́nmɛtɔ́ wegɔ́ wá gɔ́ ná ɖo sun ayizɛ́n gɔ́ ɔ mɛ bɔ atɔngɔ lɛ́ wa gɔ́ nú yě 

ɖo sun tántɔn gɔ́ ɔ́ mɛ. Nǔkplɔ́nví lɛ́ɛ yi 100, bɔ mɛsi lɛ́ɛ nɔ dó gǔdo yědée, bɔ mɛ ɖokpó ɖokpó nɔ kpannukɔn 

nǔkplɔ́nví tɔn lɛ́ɛ ɖó xɔ ɖokpó ɔ́ sá. Mɛ e ɖo xwékpɔ́ xá yě e ɖě tɔ́n sín xwé ɔ gbe bɔ azɔ̌mɛxwé ɔ́ lɛ́ mɔ tɛnmɛ 

d’é jí. Hwenu e azɔ̌mɛxwé ɔ́ ɖó xwewe é ɔ́, xɔ we wɛ é ɖó bɔ è gbo yě ɖó nǔkplɔ́nxɔ wǒ lobɔ aklúnɔzángbe lɛ́ɛ 

ɔ, agun ɔ́ nɔ lɛ́ zán. Xwe e bɔd’éwú ɔ́, agun ɔ́ xɔ ayǐkungban ɖokpó bɔ é sɛkpɔ kawangalée , lobo sɛ tɛnmɛ nú 

azɔ̌mɛxwe ɔ́. Ɖo xwe ayizɛ́ngɔ ɔ́ mɛ ɔ́, mɛsi nǔkplɔ́nmɛtɔ́ ée è nɔ sú akwɛ́ lɛ́ɛ é nyi tɛ́nwe, azɔ̌watɔ e ma nyí mɛsi 

ǎ lɛ́ɛ nyí atɔ́ɔ́n ɔ́ kpó azɔ̌mɛví 445 kpó. 

 

Fí e Hwenuxó akɔta ɔ́, azɔ̌mɛxwé ɔ́ kpó agun ɔ́ kpó tɔn bɛ́sín é nɛ,... Hlɔ̌nhlɔ́n e yě dó énɛ́ zɔ́n bɔ yě lɛ́ gbá 

azɔ̌mɛxwé linsinmɛ tɔn ɖokpó ɖo gletoxo e sɛkpɔ́ yě e ɖokpó mɛ, bɔ é ɖó mɛsi nǔkplɔ́nmɛtɔ́ wǒ kpó azɔ̌mɛví 

kanɖéko mɔ̌ kpó . Agun ɖěvo lɛ́ bló vǐhɛnxwé ɖokpo nú vǐ ko ɖěe nɔ yětɔn lɛ́ɛ nyí azɔ̌watɔ́ ɖo gletoxo ɔ́ mɛ é. 

Kancícá kpó nɔvínɔvízɔ́ wíwa ɖo agun lɛ́ɛ tɛ́ntín lɛ́ jɛ jí, lobɔ agun e mɛ gbɛtɔ́ kanɖéko ɖe e ɖó agun yɔ̌yɔ́  ɖěvo 

ayǐ bɔ gbɛtɔ́ ɖ’é mɛ bɔ é hú kanɖé. Agun énɛ́ lɛ́ɛ ɖokpó ɖokpó ɖó agun yɔ̌yɔ́ we we ayǐ ɖo fí vovo. 

 

Ɖo xwe ayizɛ́n gúdo ɔ́, tónú se nú Mawu agun kpɛví ɖokpó kpó agunví tɔn lɛ́ɛ kpó tɔn dɔn ɖyɔ̌ɖyɔ́ ɖaxó wa akɔta 

lɛ́ɛ kpó agun tola ɔ́ tɔn lɛ́ɛ e kpó bǐ mɛ. Toxo Kajicú tɔn ɔ́ ɖó dyɔ̌ɖyɔ́ bó ganjɛwú sɔ mɔ̌ bɔ nǔ é ná dó ɖe ɖyɔ̌ɖyɔ́ 

énɛ́ xlɛ́ ɔ́, toví lɛ byɔ́ ɖɔ è ni dyɔ́ nyǐkɔ toxo Kajicú tɔn (ée tínmɛ tɔn nyí jǐví é) nú é ní húzú Hwlita (ée tínmɛ tɔn 

nyí “è ni ɖe nǔ nyanya síin é ”). 

● Nǔ tɛ́ ka jɛ ɖo tan élɔ́ mɛ ? 

● Nɛ̌ agun ɔ́ ka kló gbɔn ɖo bǐbɛ́mɛ ? 

● Hlɔ̌nhlɔ́n tɛ́ wɛ nǔwiwa yětɔn ɖó dó akɔta ɔ́ bǐ jí ? 

 

Nǔkún yíya hwenu 

É ɖo walɔ mɛ nú akɔta lɛ́ɛ ɖo gletoxo ɖokpo mɛ bɔ nú nǔkun yíya hwenu wa ɔ, toví lɛ nɔ kple bo nɔ gɔ́ alɔ nú 

yěɖěe ɖo gle yětɔn lɛ́ɛ gbe. É ɖo mɔ̌ ɔ́, mɛ e sín gle mɛ è yi bo ɖo nǔkún ɔ́ ya wɛ é ɔ́, nɔ́ ɖa nǔɖúɖu bó nɔ́ ná sin 

kpó ahan kpó d’é jí nú mɛ e wa alɔ gɔ́ n’i gbe lɛ́ɛ. Nǔ e ka nylá ɖ’é mɛ e wɛ nyi ɖɔ, nú è lɛ̌n nǔɖúɖu kpó ahan 

kpó sín akwɛ́ ɔ́, glenɔ ɔ́ sɔ́ nɔ mɔ le jɔ le káká ɖé ɖo nǔkun tɔn jí ǎ. 

 

Gbɔn wǎn yíyí mɛ ɔ́, agun ɔ́ sɔ́ gbeta bo nɔ́ gɔ́ alɔ nú wamamɔnɔ lɛ́ɛ ɖo nǔkún yíya yětɔn mɛ ma yí flan ɖokpo. 

Yě nɔ lɛ́ hɛn sín kpó nǔɖúɖu yě ɖésú tɔn kpó bó nɔ́ ɖu. Ée toví ɖě lɛ́ɛ jɛ lě e agun ɔ́ ɖo alɔ gɔ́ nú wamamɔnɔ lɛ́ɛ 

wɛ gbɔn wɛ é ɔ́, yě lɔ sɔ́ gbeta ɖɔ émí ná gɔ́ alɔ nú émiɖěe ma sun nyǐ nǔɖúdu kpó ahan kpó nú glenɔ ɖé. 

 

Din ɔ́, mɛ ɖókpó ɖokpó nɔ́ gɔ́ alɔ nú mɛ ɖě ɔ́ ɖo gle tɔn mɛ. Mɛ ɖěbǔ ɖó ná ná ahan kpó nǔɖúɖu kpó ǎ. Bɔ le e 

glesì nɔ mɔ ɖo nǔkún tɔn jí din ɔ́ jɛ jí tawun, bɔ énɛ́ zɔn ɔ́, yě ɖó nǔɖúɖu e yě ná ɖu ɖo xwe ɔ́ bǐ mɛ é. 

 

● Nǔ tɛ́ agun ɔ́ bló bó dó d’alɔ mɛ lɛ́ɛ ɖo gletoxo ɔ́ mɛ ? 

● Ɖyɔ̌ɖyɔ́ tɛ́ é hɛn wá nú kplékplé toxo ɔ́ bǐ tɔn ? 

 

Tasúná 

XÓƉƆDÓXÓWÚ ƉO GBƐ̌TA KLÉWÚN MƐ 

● Étɛ́ agun mǐtɔn hɛ́n ɔ́, é ná bló bá dó gɔ́ alɔ nú akɔta é mɛ mǐ ɖé é ? 

● Ně wɛ agun mǐtɔn hɛn ɔ́, é ná gɔ́ alɔ nú akɔta lɛ́ɛ gbɔn bɔ yě ná zán gbɛ lě e Mawu ba gbɔn é ? 

 

GBEƉÚƉÓ KPÓ ƉƐ̀XÙXÒ KPÓ 

Mi ɖɔ nú gbɛ̌ta ɖokpó ɖokpó ɖɔ é ní má linlin tɔn lɛ́ɛ xá nǔkplɔ́nví ɖě lɛ́ɛ. Mi xo ɖɛ bó sú ta nú kplé ɔ́ bó byɔ́ 

Mawu ɖɔ é ní xlɛ́ émí, lě e émí ná sixú gɔ́ alɔ nú gletoxo e mɛ émí ɖe é nú yě ná zán gbɛ yětɔn lě e Mawu ba 

gbɔn é.

Nǔkplɔńkplɔń 8: Azɔ̌ ɖěvo e è nǎ wa gɔ ́nú 

ɖě lɛɛ́ é 
Lìnlìn taji : Mǐ ɖó ná bló tutowéma bó ná ɖó linlin dó nǔ tají e kan gbɛzínzán mǐ tɔn é jí, ɖì wǎn yíyí sín azɔ̌wíwa 

lɛ́ɛ 

 

Azɔ̌wánú 

1. Alijlɛ́wéma nǔkplɔ́nví tɔn (SG) 

a. Tuto e è blǒ bá do bló wǎn yíyí núwíwa é 

2. É na slɛ́ ɖyɔ̌ɖyɔ́ e è mɔ ɖo nǔkplɔ́nkplɔ́n 4e mɛ lɛ́ɛ é 

 

Étɛ wú wɛ nǔtuto ɔ́ ɖo tají ? 

XÓƉƆDÓXÓWÚ ƉO GBƐ̌TA ƉAXÓ MƐ 

 

Mǐ ní xa hwenuxó ɖěvo : 

Aan Limu ɔ́ glesi ɖokpó wɛ é nyí bo tɔ́n sín xwé gbe bo xwe gle tɔn jláɖó gbé ba tun atín. Amɔ̌, ɖo ali ɔ́ jí ɔ́, é flín 

ɖɔ asì émítɔn ɖɔ nú émí ɖɔ émí ní ná nǔɖúɖu kokló lɛ́ɛ. É lɛ́kɔ yi xwé gbe bó ná nǔɖúɖu kokló lɛ́ɛ. Hwenu e é 

ɖo nǔɖúɖu ná koklo lɛ́ɛ wɛ é ɔ́, é kpɔ́n gbɔ̌kpó ɔ́ bo mɔ ɖɔ é gba. Ado hu i, ɖó é mɔ ɖɔ nú émí ma blóɖó azɔn 

ɖokpó ǎ ɔ́, gbɔ̌ lɛ́ɛ hɛ́n ɔ́, yě ná hɔn yi. É byɔ́ xwé gbe bo ba gankan bo vɔ́ gbɔ̌kpó ɔ́ jláɖó. Ɖó é má ɖó azɔ̌wánú 

ɖagbe wútu ɔ́, é yi hwé ɖo mɛ e ɖo xwékpa xá ɛ é gɔn. É nɔ gɔ̌n tɔn kpɛɖe d’é jí bo sɔ́ xó ɖɔ n’i dó Aan Kiɛti, ée  

yí Klísu se yɔ̌yɔ́  ɖo agun yětɔn mɛ bo ká ɖo wǔvɛ́ mɛ gbɔn dín wɛ é wú. 

 

Ée é xo gan woɖokpó adaɖe é ɔ́, Aan Sɔnu sín asi ɔ́ ylɔ́ mɛɖaxó Limu ɖɔ é ní wá ɖu nǔ xá yě. É ká kpɔ́n gan e ɖo 

xuxo wɛ é ɔ́, é ɖɔ nú yě ɖɔ yě ní má sinxomɛ ó, bó gbɔ bo yá wǔ ɖidó xwé gbe b’a yi ɖù hwemɛ núɖúɖu xá 

hwɛndo tɔn. É dɔ́ hwemɛmlɔ kléwun ɖé gúdo ɔ́, é yi bló gbɔ̌kpó ɔ́ ɖó kpé. Ée ɖo fúfó wɛ é ɔ́, asì tɔn flín i ɖɔ 

singbɔ́nnú tɔ yětɔn tɔn kún sɔ́ nɔ wa azɔ̌ ó, bɔ ɖěe azɔ̌wánú Aan Kiɛti tɔn lɛ́ɛ ká kpo ɖo así tɔn e wútu ɔ́, é gbɔ 

bó sɔ́ gbeta ɖɔ émí ná bló énɛ́ lɔ mɔ̌ ɖó. Káká jɛ gbadanu ɔ́, é bló singbɔ́nnú ɔ́ ɖo bɔ é ɖibla fó. Azɔn ɖokpó dó 

gɔ́ ɔ́, é lɛ́ kpé wú bó yi gle tɔn gbe bó ná yi tun atín e é lɛ́n lɛ́ɛ é ǎ. Amɔ̌, ayimɛ vo n’i ɖó é mɔ ɖɔ nú ayǐhɔ́n ɔ́, émí 

ná bló síngbɔnnú tɔ ɔ́ tɔn fó, bo ná fɔ azɔ̌wánú e émí hwé lɛ́ɛ é yi jó, lobo ná yi gle émítɔn gbe bó ná jɛ atín 

émítɔn tun jí. 

 

● Étɛ́ jɔ ɖo hwenuxó élɔ́ mɛ ? ̀

● Nǔ e é bló lɛ́ɛ e nyí nǔ nyanya abǐ nǔ jɔnǔ ? 

● Sínkɔn tɛ́ wɛ glesi énɛ́ ná mɔ nú é hɛn gle tɔn gbɔn mɔ̌ káká yi, bo má tun atín ɖě gbeɖe ǎ ɔ́ ? 

● Nǔ mɔ̌húnkɔ ɖé ka gbo mi kpɔ́n a ? 

● Nɛ̌ wɛ mi ná bló gbɔn bónú nǔ mɔ̌hunkɔ tɔn má wá nú mi ó ? 

 

Susu ɔ́, gǎndúdó mǐtɔn bó ná zán mǐɖěe nú akɔta mǐtɔn lɛ́ɛ nɔ́ cí lě e glesi élɔ́ zán kézé tɔn gbɔn e ɖɔhun. Nǔ ɖagbe 

e nyɔ́ bɔ mǐ nǎ wa lɛ́ɛ nɔ sukpɔ́ bɔ, bo nú mǐ nǎ dó ná sínkɔn nú tagba tɛnmɛ tɛnmɛ lɛ́ɛ, mǐ nɔ́ kpé wú bó nɔ́ bló nǔ 

tají lɛ́ɛ ǎ. Mǐ nɔ ɖo nǔ e nɔ dó wezun nú mɛ lɛ́ɛ e kɛ́ɖɛ́ bló wɛ. É ɖo mɔ̌ ɔ́, mǐ nɔ kpé wú bó nɔ́ bló nǔ tají e kan 

gbɛzán mǐtɔn é ǎ ɖo nǔ gěgé mɛ glesi énɛ́ ɖɔhun. Mǐ nɔ ɖo wezun kán wɛ gbɔn nǔ gěgé mɛ bo nɔ jó nǔ tají e mǐ 

ɖó ná bló é dó. Nǔ nukɔntɔn e mǐ ɖó ná nɔ bló lɛ́ɛ é wɛ nyí nǔ e ɖo tají lɛ́ɛ. Nú mǐ tunwun nǔ e ɖo tají nú mǐ ɔ́, mǐ 

nǎ nɔ sɔ́ gbeta ganjí bó tunwun lě e mǐ nǎ nɔ zán hwenu mǐtɔn gbɔn ganjí é. 

 

• Nǔ tají tɛ́ lɛ́ɛ wɛ mi lɛ́n ná wa ɖo sun atɔn e ja lɛ́ɛ é mɛ bɔ è kan Axɔsúɖúɖu Mawu tɔn sɔ́ ɖó ayǐ sín azɔ̌ 

wíwa ɖo akɔta mitɔn mɛ ? 

o Mi xo ɖɛ bó nɔ́ ba Mawu sín tènunɔ – Nú mǐ nɔ́ sɔ́ azɔ̌ e mǐ nɔ lɛń ná wa tɛgbɛ lɛ́ɛ é ɖó Mawu 

sín asá mɛ ɔ́, é ná nɔ gɔ́ alɔ nú mǐ bɔ mǐ ná nɔ tunwun nǔ e ɖo tají hú nǔ bǐ ɖo azɔ̌ mǐtɔn lɛɛ́ mɛ 

é ! 

o È ni kplɔ́n nǔ mɛ ɖě lɛ́ɛ – nú mi ba ɖɔ agbaza wújɔnú lɛɛ́ bǐ ni wa azɔ̌ ɔ́, mǐ ɖó ná nɔ kplɔ́n nǔ e 

mǐ tunwun e mɛ ɖěvo lɛɛ́. 

o Wǎn yíyí sín nǔwiwa – mǐ ɖó ná gbɛkan dó wǎn yíyí zɔ́ wíwa nu hwɛhwɛ. 

o Kplé blóbló hwɛhwɛ ɖì agbazago Klísu tɔn bó ná dó gǎn lǎnmɛ nú mǐɖěe . 

 

Kplé blóbló lɛ́ɛ 

XÓƉƆDÓXÓWÚ ƉO GBƐ̌TA ƉAXÓ MƐ 

Ɖo nǔkplɔ́nkplɔ́n élɔ́ mɛ ɔ́, mǐ nǎ wa azɔ̌ dó wǎn yíyí sín nǔwiwa lɛ́ɛ jí. Bónú mi na sixú bló wǎn yíyí sín azɔ̌ ɔ́, mi ɖó 

ná nɔ gbɛ̌ta e nɔ bló kplé hwɛhwɛ bó nɔ́ to wǎn yíyí sín nǔwíwa tɔn lɛ́ɛ é mɛ. Susu ɔ́, kplé énɛ́ ɖó ná nyí kplé agun 

tɔn lɛ́ɛ bó hɛn ɔ́, é ná nyí kple agunukɔntɔ lɛ́ɛ tɔn ée è nɔ bló kpaa azɔn nabíɖé ɖo sun ɖokpó mɛ lɛ́ɛ é. 

 

● Nǔ tɛ́ lɛ́ɛ wɛ mi ka ɖó ná nɔ bló ɖo kplé hwenu tɛgbɛ? 

o MI NÍ XO ƉƐ – Mawu sín hlɔ̌nhlɔn kɛ́ɖɛ́ jɛ́n sixú ɖyɔ́ akɔta mǐtɔn lɛ́ɛ. Nú gbɛtɔ́ sín ayixa kpó 

nunɔmɛ tɔn kpó ná ɖyɔ́ gbo vɛ̌ mi ɔ́, mi ɖó ná nɔ xo ɖɛ susu. 
o Mi ba ayixa dó nǔ e mi ná bló dó gɔ́ alɔ nú akɔta mitɔn é. 
o Mi sɔ́ gbeta bó nɔ wa wǎn yíyí zɔ́ yɔ̌yɔ́  ɖěvo lɛ́ɛ. 

 

Ɖo kplé mitɔn lɛ́ɛ hwenu ɔ́, mi ɖó ná xo ɖɛ dó lě e mi hɛn ɔ́, mi ná gɔ́ alɔ nú akɔta mitɔn gbɔn é jí. Dó gɔ́ ɔ́, mi ɖó ná 

ɖɔ xó dó wǎn yíyí zɔ́ e mi wa gbɔn guɖo é jí bo ná kpɔ́n nǔ e nyɔ́ ɖ’é mɛ é kpó nǔ é má nyɔ́ ɖ’é mɛ ǎ é kpó. Étɛ́ mi 

hɛn ɔ́, mi na bloɖó ɖo nǔwiwa mitɔn e mi lɛ́n ná bló ɖo hwe ɖěvo nu e mɛ ? 

 

Wǎn yíyí núwíwa 

AZƆ̌WIWA ƉÒGBƐ̌TA ƉAXÓ MƐ 

Mi vɔ́ nú alɔkpa e nɔ nyí wǎn yíyí núwíwa lɛ́ɛ é jí gbɔn ɖo kplékplé ɔ́ mɛ.  

 

Nǔ e nǔkplɔńmɛtɔ ́ná wa é : Nú mi ɖo nǔ tɛnmɛ tɛnmɛ e nɔ́ ɖe wǎn yíyí sín nǔwíwa xlɛ ́lɛɛ́ é jí gbɔn wɛ ɖokpó 

ɖokpó hǔn, mi ní nɔ kpɔ́n ɖɔ Nǔkplɔ́nví lɛɛ́ ká hɛn ɔ́, yě ná flín nǔtínmɛ e è nǎ dó nǔ ɖokpó ɖokpó jí ɔ́ a. 

 

1. È ní bló ba ɖe wǎn yíyí Mawu tɔn xlɛ́   
Nǔnyawlí mǐtɔn wɛ nyí mɛ lɛ́ɛ ní yí Klísu se dandan ǎ, lo ɔ́ mǐ ná ɖe wǎn-yíyí xlɛ́ yě (é ɖo mɔ̌ có, nǔ e ɖó 
nukún wɛ mǐ ɖe é wɛ nyí ɖɔ yě ní tunwun Klísu, bó yí i ɖi hwlɛngántɔ́). Mǐ ba ɖɔ yě ní vɛdó ɖɔ wǎn-yíyí 
sín afɔ e ɖe wɛ mǐ ɖe ɔ́, nyí wlɛnwín e mǐ ná dó dɔn yě wá agun mǐtɔn mɛ ná é ó ǎ.  

2. È ní bló bó ɖe tónú se nú Mǎwu xlɛ́ 
Wǎn-yíyí sín afɔ e mǐ nɔ ɖe hwe ɖé lɛ́ɛ nu ɔ́ nɔ cí nǔ vɔ̌tɔ́ ɖɔhun. Mǐ nɔ kpɔ́n dó mɛɖé ɖo ya ji wɛ 
kpowun wú bó nɔ gɔ́ alɔ n’i ǎ. Lo ɔ́ nǔ e Mawu ɖɔ ɔ́ wɛ mǐ nɔ bló. É ná bó byɔ́ ɖɔ mǐ ní ɖe wǎn-yíyí fɔ 
kpanta ajotɔ́ axánsúxó lɛ́ɛ sín gǎn ɔ́, mǐ ná bló. 

3. È ní bló nǔ kléwun 
Nǔwíwa mǐtɔn e ná ɖe wǎn yíyí xlɛ́ lɛ́ɛ ɖó ná nyí nǔ klewun bó ná bɔwǔ blobló nú mɛ bɔ mɛ gěgé ná kpé 
wú bó ɖó alɔ ɖ’é mɛ.  

4. È ní bló nǔ e junjɔn akɔta mǐtɔn sín nyɔ̌ná lɛ́ɛ jí é 
Nú mǐ zán nyɔ̌ná e ɖo xá mǐtɔn mɛ lɛ́ɛ dó gɔ́ alɔ nú mɛ ɔ́, é nyɔ́ hú mǐ ní byɔ́ alɔgɔ́ mɛ ɖěvo dó ɖe wǎn-
yíyí fɔ ná. Nǔ énɛ́ ɔ́ xlɛ́ ɖɔ mǐ ɖó wǎn-yíyí titewungbe nú mɛ e ɖo xá mǐtɔn mɛ é. Nú mǐ zán nǔ mǐ 
ɖésúnɔ tɔn dó gɔ́ alɔ nú mɛ ɔ́ Mawu nɔ bló bɔ é nɔ húzú gěgé.  

5. È ní bló kpó hlɔ̌nhlɔ́n e Mawu ná mɛ e kpó 
Nú mǐ gán dó hlɔ̌nhlɔ́n mǐtɔn ɖésú wú bó ná wa wǎn yíyí sín azɔ̌ ɔ́, agbɔ̌n ná hwedo mǐ. Hǔn, mǐ ní xo ɖɛ 
bó byɔ́ Mawu ɖɔ é ní ná hlɔ̌nhlɔ́n e sín hudó émí ɖó ɔ́ émí.  

6. È nǐ dɔn mɛ sukpɔ́ d’éwu lě e è kpé wú gbɔn é 

Nú mǐ ɖo wǎn yǐyí sín azɔ̌ ná wa wɛ ɔ́, mǐ nǎ dɔn mɛ gěgé d’éwu lě e mǐ kpé wú gbɔn é, nú yě ná ná nǔ 
kɛ́ɖɛ́ wútu wɛ ǎ, lo ɔ́ yě hɛn ɔ́, yě ná zán nǔ nǔnyɔwa, nǔtunwuntunwun kpó hwenu yětɔn kpó. Mǐ ba 
ɖɔ agbazago Klísu tɔn ɔ bǐ ní wa azɔ̌ nú akɔta mǐtɔn.  

7. È ní bló bónú Mawu ní xɔ susu ɖ’é mɛ  
Mi bló bónú nú mǐ wa azɔ̌ ɔ́ yi vivɔnu hǔn, Mawu ní xɔ susu ɖ’é mɛ! 

 

Din ɔ́, mi kpɔ́n ɖyɔ̌ɖyɔ́ sín linlin tɛnmɛ tɛnmɛ e è slɛ́ ɖo nǔkplɔ́nkplɔ́n 4e mɛ ɔ. 

 

MI NÍ XO ƉƐ 

Mi ní xo ɖɛ ɖo ahwankplékplé mɛ dó lě e mi ná bló bónú ɖyɔ̌ɖyɔ́ énɛ́ lɛ́ɛ ní húzú nǔ jɔ nǔ e. Mi yi agbɔ̌n jí bó ɖótó 

Mawu, lobo má nǔ e é ná xlɛ́ mi e xá mɛ ɖě lɛ́ɛ. 

 

MI BLÓ TITO E MI NÁ DÓ WA NǓ NÁ É 

Mi vɔ́ afɔɖiɖe e è ná ɖe ɖě jɛ ɖě gǔdo dó bló titomɛ e è ná xwedó dó wa wǎn-yíyí zɔ́ ná é jí gbɔn. Énɛ́ ɔ́ gúdo ɔ́ mi 

ná sɔ́ hǔzǔhúzú e jí mi ɖɔ xó dó lɛ́ɛ ɖokpó bó ná sɔ́ nǔ nú wǎn-yíyí zɔ́ e mi ná wa dó hɛn hǔzǔhúzú énɛ́ wá é. 

 

 

Afɔɖiɖe e è xwedó bó to wǎn yíyi zɔ́ ɖokpó e (SG) 

 

Afɔɖiɖe 1 : Ɖɛxixo 

Nǔ nukɔntɔn e è nǎ bló e wɛ nyi ɖɔ è nǎ xo ɖɛ. Mi sɔ́ hwenu bó xo ɖɛ. Mi byɔ́ Mawu bónú é xlɛ́ wǎn yíyí zɔ́ e mi ná 

bló e ɖě émí. Mi xo ɖɛ guɖó hǔn, mǐ sɔ́ hwenu kpɛɖe bó nɔ abwɛ bó ɖotó Mawu.  

 

Afɔɖiɖe 2 : Azɔ̌ ɖokpó kpɔ́n bó sɔ́ 

Gbɛ̌ta mitɔn ní sɔ́ gbeta bó ɖɔ azɔ̌ e é ná bló bó ɖe wǎn yíyí Mawu tɔn xlɛ́ é. Mawu ká ná gbɔd’é mɛɖé mi a ? Nú 

mɛɖé ɖó linlin dó wǎn yíyí sín nǔwiwa ɖagbe ɖé wú hǔn, mi byɔ́ ɛ ɖɔ é ní má xá mɛ e kpó lɛ́ɛ. 

Bɔ mɛ bǐ ka ɖó ná yí gbe bo mɔ ɖɔ Mawu wɛ ba azɔ̌ énɛ́. 

 

Ée  mi sɔ́ nǔ e mi ná wa é guɖo ɔ́, mi ɖó ná kán ɖ’é jí ɖɔ azɔ̌ ɖé wɛ nyí bɔ mi hɛn ɔ́, mi ná bló ɖo azǎn ɖokpó abǐ 

azǎn we vlamɛ. Gbɛ̌ta ɖé lɛ́ɛ nɔ sɔ́ nǔ ɖaxo. Ényí mɔ̌ hǔn, mi lɛ́ gba tamɛ káká bo mɔ nǔ kléwun e mi na bló gbe 

ɖokpó kpó akwɛ́ abǐ nǔmɔzán mɛ ɖésú tɔn kpó é, lobo ka ná dɔn gbɛtɔ́ sukpɔ́ bɔ yě ná ɖó alɔ ɖ’é mɛ lě e è kpé wú 

gbɔn é. 

 

Nǔ e nǔkplɔńmɛtɔ ́ná wa é : Nú mi bló azɔ̌towéma ɖě ɖo gbɛťa kléwun kléwun lɛɛ́ mɛ hǔn, mi byɔ́ yě ɖɔ yě ní má 

linlin yětɔn xá mɛ ɖě lɛ́ɛ, bónú yě ní ɖɔ nǔ e yě mɔ lɛɛ́ e ɖ’éwu. 

 

● Tito ɔ́ ɖe wǎn-yíyí xlɛ́ a ? 

● É ɖo kléwun bo hwe a ? 

● Mi hɛn ɔ́, mi ná bló kpó nǔ e mi ɖó lɛ́ɛ kpó a ? 

● È dɔn mɛ sukpɔ́ bónú yě ná ɖó alɔ ɖ’é mɛ a ? 

 

Afɔɖiɖe 3 : Mi bló tuto ɖokpó 

Mi ɖɔ xó dó nǔkanbyɔ́ élɔ́ lɛ́ɛ wú. Nú mi kpé wú hǔn, mi ɖe mɛ ɖokpó nú é sɔ́ kɛ́n xosin e mi na yí gbe na lɛ́ɛ é tɔn 

bónú è ma wɔn ó. 

● Nǔ tɛ́ mi ná bló ? 

● Nǔ ɖě tɛ sín hudó mi ɖó ? Fí ɖě tɛ mi ná mɔ nǔ e sín hudó mi ɖó lɛ́ɛ é ɖe ? Mɛ ná ba yě bó mɔ ? 

● Mɛ̌ mi ná gɔ́ alɔ ná ? 

● Mɛ ná gɔ́ alɔ nú mɛ ? Mɛ nǎ bló mɛylɔwéma ɔ́ ?  
● Azǎn tɛ́ gbe mi na bló ? 

Nǔ e nǔkplɔńmɛtɔ ́ná wa é : Ényí nǔkplɔ́nví lɛ́ɛ wa azɔ̌ ɖo gbɛ̌ta kléwún kléwún lɛɛ́ mɛ fó hǔn, mi byɔ́ ɖɔ ɖokpó 

ɖokpó yětɔn ní sɔ́ tito tɔn xwlé mɛ ɖě lɛɛ́. Mi kanbyɔ́ gbɛv̌í gbɛťa ɔ́ tɔn lɛɛ́ ɖɔ yě ɖó nǔ ɖé bó ná sɔ́ gɔ́ nú tito ɔ́ a jí. 

 

Afɔɖiɖe 4 : Ɖɛxixo 
Nú mi fó nǔtowěma ɔ́ blóbló ɔ́, mi ná lɛ́ xo ɖɛ. Mi byɔ́ Mawu ɖɔ é ní gɔ́ alɔ nú émí bónú émi ní fó nǔwiwa émítɔn 

ganjí bɔ azɔ̌sínkɔn ní sukpɔ́. Mi ní xo ɖɛ ní nyǐkɔ tɔn ní xɔ susu. Aklunɔzǎngbla ée  ná wa é ɔ́ abǐ ɖěvo é ná bɔ ɖ’éwu 

ɔ́ gblamɛ ɔ́, hwenu e mi ná ɖo nǔ sɔ́ nú wǎn yíyí zɔ́ ɖěvo wɛ é ɔ́, mi ɖó ná ɖo ɖɛ xo wɛ bó ná byɔ́ Mawu ɖɔ é ní gɔ́ 

alɔ nú émí ɖo nǔwíwa émítɔn mɛ.  

 

Nǔ e nǔkplɔńmɛtɔ ́ná wa é :  Mi tínmɛ nú gbɛ̌ta ɔ́ ɖɔ afɔɖiɖe we ɖěvo lɛɛ́ kpó bɔ mǐ nǎ wa azɔ̌ ɖ’é jí égbe ǎ. Mi ní 

xa nǔ dó akpaxwe abǐ afɔɖiɖe we e kpo énɛ ́lɛɛ́ é jí. 

 

Afɔɖiɖe 5 : È ní bló wǎn yíyí zɔ́ ɔ́ 

Afɔɖiɖe e ná bɔdéwu é wɛ nyí ɖɔ mi ní bló wǎn yíyí zɔ́ e mi lɛ́n é. Mi bɛ́ kézé ɔ́ kpó ɖɛxuxo kpó bó sɔ́ nǔ e mi ná 

wa lɛ́ɛ bǐ dó alɔmɛ nú Mawu. Mi ní flín miɖěe ɖɔ émí ɖo azɔ̌ wa wɛ bo ná ɖe wǎn yíyí Mawu tɔn xlɛ́ akɔta mitɔn. 

Hǔn, mi tɛ́nkpɔ́n ní nǔwalɔ mitɔn ní xweɖo linlin énɛ́. 

 

Afɔɖiɖe 6 : È ní dó azɔ̌ e è wa e tɔ kpɔ́n bó ɖó gbe tɔn. 

Afɔɖiɖe gǔɖo tɔn ɔ́ byɔ́ ɖɔ è ní ɖó azɔ̌ e è wa e sín gbe bó dó tɔ kpɔ́n. Nǔ tɛ wútu wɛ mǐ ɖó ná dó tɔ kpɔ́n ? Ɖó é ná 

gɔ́ alɔ nú mǐ bɔ mǐ nǎ kplɔ́n nǔ gbɔn ɛ mɛ; Mǐ hɛn ɔ́, mǐ ná lin tamɛ dó nǔ e mǐ bló ganjí e kpó nǔ e mǐ hɛn ɔ́, mǐ nǎ 

blóɖó ɖ’é jí hwe ɖěvo nu e kpó jí. Nǔ énɛ́ nyi nǔ gaga ɖé ǎ, é byɔ́ ɖɔ mi ní sɔ́ cɛ́jú yɔywɛ́ ɖé bo kan nǔ byɔ́ dó nǔ 

élɔ́ lɛ́ɛ jí :  

• Nǔ tɛ è ka bló ganjí ? 

• Nǔ tɛ è ma ka bló ganjí ǎ ? 

• Nǔ ɖě tɛ́ mi ká hɛn ɔ́, mi ná blóɖó hú mɔ̌ ɖo azɔ̌ ɖěvo è ná wá bɔdéwu e mɛ ? 

• Azɔ̌sínkɔn e mi ɖó nukún ɖ’ayǐ é jɛ́n nɛ́ a ? Ényí éo wɛ é nyí ɔ́, Nǔ tɛ wútu wɛ ? 

• Mawu xɔ susu ɖo nǔ e mi bló ɔ́ mɛ a ? 

 

MI NÍ XO ƉƐ 

Nǔ e nǔkplɔńmɛtɔ ná wa é : Mi sú ta nú azɔ̌ ɔ kpó ɖɛ kpó ; nú mi ɖó hwenu hǔn, mi xo ɖɛ kpó ahwankplekple ɔ́ bǐ 

kpó, ɖo gbɛťa kléwun kléwun lɛɛ́ mɛ kpódó akɔjɛxámɛtɔ ɖokpó kpán. 


